
ዜናዜና
ካብ 1ይ ካብ 1ይ 

ክሳብ 8ይ ክሳብ 8ይ 
ወራር ኣብ ወራር ኣብ 

ታሪኽ ታሪኽ 
ብረታዊ ብረታዊ 
ቃልሲቃልሲ

ዓለምለኻዊ መዓልቲ ጥዕና ዓለምለኻዊ መዓልቲ ጥዕና 
ብቚሊብቚሊ “ሞያና ንሕብረተሰብና”“ሞያና ንሕብረተሰብና”

መበል 12 ፈስቲቫል ትካላት መበል 12 ፈስቲቫል ትካላት 
ላዕለዋይ ትምህርቲላዕለዋይ ትምህርቲ

ስፖርታዊ ንጥፈታት ሓይልታት ስፖርታዊ ንጥፈታት ሓይልታት 
ምክልኻል ይቕጽልምክልኻል ይቕጽል

መስመርና ድርዕና!

ሰ/ቀ/ባሕሪ - መበል 34 በዓል ናጽነት ብዝተፈላለየ መሰናድኦታት ይጽንበል
መበል 34 በዓል ናጽነት፡ ኣብ ዞባ ሰ/ቀ/

ባሕሪ ካብ 10 ግንቦት ጀሚሩ ኣብ 
ምምሕዳራት ከባቢ ይጽንበል ከምዘሎ፣ 
ብዞባ ደረጃ ኣብ ከተማ ባጽዕ ንዝግበር 
ወግዓዊ ጽንብል ድማ እኹል ምድላዋት 
ከምእተገብረ ተሓቢሩ።
ዋና ዳይረክተር ክፍሊ ባህልን ስፖርትን 

ዞባ ሰሜናዊ ቀይሕ ባሕሪ ወ/ሮ ዘይነብ 
ዑመር ንኤሪና ኣብ ዝሃበቶ ሓበሬታ፡ ከም 
ኣካል ናይ’ቲ በዓል ናጽነት ንምድማቕ 
ዝተወጠነ መደባት፡ ምስ ሓይሊ ባሕሪ 
ኤርትራ ብምውህሃድ፡ 250 ኣብ 
ትምህርቶም ጸብለል ዝበሉ ተመሃሮ 
ዝተሳተፍዎ ‘‘ምስትምቓር ጸጋታት ባሕሪ 
ንቘልዑ’’ ኣብ ከተማ ባጽዕ ከምእተኻየደ 
ገሊጻ። 
ብዘይካ’ዚ፡ ካብ ወርሒ ሚያዝያ ኣትሒዙ 

ስፖርታዊ ውድድራት፣ ከምኡ’ውን 
ንግፍዕታት ጸላኢ ኣብ ልዕሊ ህዝቢ 
ኤርትራን ፍትሓዊ ቃልሱ ንናጽነትን 
ዝምልከት ሰሚናራት ከምእተወደበ 
ኣብሪሃ።
ወ/ሮ ዘይነብ ኣስዒባ፡ ምስ ጨንፈር 

ትምህርቲ ብምትሕብባር - ባህላውን 
ስፖርታውን ቅነ ኣብያተ-ትምህርቲ፣ 
ምስ ምምሕዳር ከተማ ብምውህሃድ 
ድማ ሰፊሕ መደባት ጽሬት ኣከባቢ፡ 

ባዛር፡ ብቘልዑ ዝካየድ ምንቅስቓሳት 
ክላስተኒክስ፡ ባህላዊ ካርኒቫል፡ ወተሃደራዊ 
ሰልፊን ኮማዊ ዳሳትን፡ ኣካል ናይ’ቲ 
ጽንብል ከምዝዀነ ኣገንዚባ።
ኣብ መወዳእታ፡ ንዅሎም ኣብ ምስንዳእ 

ናይ’ቲ መደባት ዝጸዓቱ ኣካላት ብሓፈሻ፡ 
ንሓይሊ ባሕሪን ምምሕዳር ከተማን ድማ 
ብፍላይ ኣመስጊና።
እዚ ከምዚሉ እንከሎ፡ ኣብ ዞባ 

ደቡብ፡ “መስመርና ድርዕና” ብዝብል 

ቴማ ብደረጃ ዞባ፡ ንኡሳን ዞባታትን 
ምምሕዳራት ከባብን ዝካየድ መደባት 
መበል 34 ዓመት ጽንብል ናጽነት፡ ክሳብ 
25 ግንቦት ከምዝቕጽል ተሓቢሩ።
ጸሓፊ ሽማግለ በዓላት ዞባ ደቡብ ኣቶ 

ግርማይ ገብሩ ኣብ ዝሃቦ ሓበሬታ፡ እቲ 

መደባት - ምርኢት ጎደናታት፡ ሰውራውን 
ሰነዳውን ፊልምታት፡ ኣብ መንጎ 12 
ንኡሳን ዞባታት ዝካየድ ቅጽበታዊ 
ውድድር ግጥሚ፡ ውድድር ሓፈሻዊ 
ፍልጠት፡ ቅብኣ፡ ባህላዊ ምርኢት 
ጉጅለታት ባህሊ ሓይልታት ምክልኻል፡ 

ከምኡ’ውን ባህላዊ ንጥፈታት ቈልዑን 
ተመሃሮን ከምዘጠቓልል ገሊጹ።
ብዘይካ’ዚ፡ መደብ ሓባራዊ ጉያን ኣብ 

ሃገር ዘለዉ ኣትለታት ዝሳተፍዎ ውድድር 
ፍርቂ ማራቶንን ኣብ ከተማ ደቀምሓረ፣ 
ከምኡ ድማ ኣብ ቀንዲ ጎደና ከተማ 
መንደፈራ ዝካየድ ስነ-ጥበባዊ ምርኢት 
ዓበይትን ገዳይምን ስነ-ጥበባውያን፡ ኣካል 
ናይ’ቲ መደባት ከምዝዀነ ኣፍሊጡ።
ብ22 ግንቦት ብዞባ ደረጃ ኣብ 

ስታድዩም መንደፈራ ዝካየድ ጽንብል 
ድማ፡ 250 መንእሰያት ዝሳተፍዎ ስነ-
ጥበባዊ መደባት፡ ከምኡ’ውን ኣብ ሃገረ 
ቻይና ስልጠና ብዝቐሰሙ ኣባላት ሰርከስ 
ዝተዳለወ ሰርከስን ካልእ መሰናድኦታትን 
ከምዝቐርብ ብተወሳኺ ሓቢሩ።
ኣብ መወዳእታ ኣቶ ግርማይ፡ ኣብ 

12 ንኡሳን ዞባታት - ኮማዊ ዳሳት፡ 
ስፖርታዊ ንጥፈታት፡ ባህላዊ መደባትን 
ካልእን ዘጠቓልል መደባት ይካየድ 
ከምዘሎ ብምግላጽ፡ ካብ 23 ክሳብ 25 
ግንቦት ምምሕዳራት ኮማዊ ዳሳት ከካይዳ 
ምዃነን ኣብሪሁ።

ሱራፌል ተስፋብሩኽ

ታሪኽታሪኽ
ኣብ ግዜ ብረታዊ ቃልሲ ዝነበረ፡ 

ትንፋስ ዘይህብ 8 ወራራት 
ስርዓት ደርግ - ኢትዮጵያ፡ ኣብ 
መእተዊ መጽሓፍ ‘መቐይሮ’ 
ካብ ዝረኸብናዮ ጽሑፍ ምርኵስ 
ብምግባር ነቕርበልኩም። ካብዚ 
ኣብ ክልተ ክፋላት ዝወጽእ 
ትሕዝቶ፡ ነቲ ኣብ ግዜ ብረታዊ 
ቃልሲ ብሸሞንተ ወራራት ዝፍለጥ፡ 
ፈሊኹም ክትርድኡዎ ተስፋ 
ንገብር።

ብረታዊ ቃልሲ ህዝቢ ኤርትራ 
ብ1961 ካብ ዝጅምር ብዙሓት 
ዝተፈላለዩ መድረኻት እናሰገር’ዩ 
ን1970 ዝበጽሐ። ኣብዚ ግዜ 
እቲ ዝነበረ ኣካይዳን መሪሕነትን 
ንህዝቢ ኤርትራ ከም ዘየርብሕ 
ዘስተውዓሉ ውሑዳት፡ ንበይኖም 
ብምፍላይ ህዝባዊ ሓይልታት 
(ጸኒሑ ህ.ግ.ሓ.ኤ. እተሰመየ) 
መስረቱ። ኣብ ሜዳ ኤርትራ ከኣ 
ክልተ ሓይልታት ሰውራ ቈይመን 
ነበራ። ሓይልታት ሰውራ ኤርትራ 
ኣብ መፋርቕ 1970 ብዝሒ 
ተዋጋኢ ሓይሊ ሰብ፡ ኣጽዋር፡ 
ኣወዳድባን ናይ ውግእ ተመኵሮን 
ሓዪለን ዝቐረባሉ ነበረ። ብኣንጻሩ 
ሰራዊት መንግስቲ ኢትዮጵያ፡ 
ሃይለስላሴ ካብ ስልጣኑ ብምእላዩ 
በቲ ሓደ፡ ኢትዮጵያ ካብ ኣሜርካን 
ካልኦት ሓያላንን ትረኽቦ ዝነበረት 
ሓገዝ ብምቍራጹ በቲ ካልእ፡ 
ቀጻሊ መጥቃዕቲ ሓይልታት 
ሰውራ ኤርትራ ተወሲኹዎ 
ተዳኺሙ ነበረ። ካብ ጥሪ 1977 
ክሳዕ ጥሪ 1978 ኣብ ዝነበረ ሓደ 
ዓመት፡ ሓይልታት ሰውራ ኤርትራ 
ብፍላይ ከኣ ህ.ግ. “ሰብን መሬትን 
በብቝሩብ ሓራ ምውጻእ” ዝብል 
ስትራተጂ እናተመርሐ፡ ንዝበዝሐ 
መሬት ኤርትራ ሓራ ኣውጸኦ። 
ገለ ክፋል ምጽዋዕ፡ ኣስመራ፡ 

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

ዓሰብ፡ ዓዲቐይሕን ባረንቱን እንተ 
ዘይኰይኑ፡ ኵለን ከተማታትን 
ገጠራትን ኤርትራ ኣብ ትሕቲ 
ቍጽጽር ሰውራ ኤርትራ ኣተዋ። 
መግዛእቲ ከብቅዕ ሎሚዶ ጽባሕ 
እናተባህለ፡ ዝምድና ኢትዮጵያ 
ምስ ምዕራባውያን ሓያልን 
ብምልሕልሑ፡ ሕብረት ሶቭየት ነዚ 
ሃጓፍ ተጠቒማ ንደርግ ልዕሊ ሓደ 
ቢልዮን ዶላር ዝትመን ኣጽዋር 
ሓገዝ ገበረትሉ። ብተወሳኺ 
ወተሃደራውያን ኣማኸርቲ ሕብረት 
ሶቭቭየት፡ ምብራቕ ጀርመን፡ 
የመንን ኵባን ተጸንበሩዎ። እቲ 
ዝነበረ ሚዛን ወተሃደራዊ ሓይሊ 
ክግልበጥ ድማ ግንድ ኰነ። 

ደርግ ንተጋድሎ ሓርነት 
ኤርትራን ወያነን ከም ዓቢ ስግኣት 
ይጥምቶም ስለ ዘይነበረ፡ ነቲ 
ዝወጠኖ ገዚፍ ወፍሪ ክምክት 
ዝኽእል ህ.ግ. ጥራይ ነበረ። ደርግ 
300 ሽሕ ዝበጽሕ ክሳብ ዓንቀሩ 
ዝዓጠቐ ሰራዊት፡ ኣብ ኣፍሪቃ እቲ 
ዝዓበየ ሰራዊት ሃኒጹ ነበረ። ህ.ግ. 
ድማ ፎኲስን ማእከላይን ብረት 
ዝዓጠቐ፡ ካብ 15 ሽሕ ዘይሓልፍ 
ዓቕሚ ሰብ ነበሮ። ህ.ግ. ነዚ ናይ 
ሓርማዝን ጻጸን ፍልልይ ዘሎዎ 
ሚዛን ሰራዊት፡ ኣብ ሓደ ቈምካ 
ክትገጥሞ ስለ ዘይክኣል፡ ኣብ 
ዝጥዕም ግዜን ቦታን እናገጠምካ 
ኣብ እተናውሐ ኲናት ንምርብራቡ 
ስትራተጂያዊ ምዝላቕ ሓንጸጸ።

1ይ ወራር (ክፍላ ሰነ 1978)1ይ ወራር (ክፍላ ሰነ 1978)

ኣብ ኵለን እተን ሓራ ዘይውጽኣ 
ከተማታትን ዶብ ኤርትራን 
ኢትዮጵያን ግንባራት ተመስረተ። 
ዝርካቡ ሰራዊት ሰውራ ኤርትራ 
ከኣ ኣብ ኵለን ግንባራት 
ተማቓቒሉ ነበረ። ሰራዊት ደርግ 
ከኣ ብሓሙሽተ መስመራት ከጥቅዕ 

መደቡ ነበረ። መስመር፤ ግርሁ - 
ስርናይ፡ መረብ - ዓዲዃላ፡ ሑመራ 
- ኦማሓጀር፡ ጋሽ - ሻምቢቆን ባጽዕ 
- ዶጎሊን እዩ። ብተወሳኺ፡ ካብ 
ውሽጢ ኣስመራ ብወገን ሰሜን 
ከጥቅዕ መደቡ ነበረ።

ሰራዊት ደርግ ኣብ ክፍላ ሰነ 
1978 ብዅሉ ኣንፈት ሓያል 
መጥቃዕቲ ፈነወ። ህ.ግ. ከም ናይ 
ምክልኻል መደቡ፡ ነቲ ብትግራይ 
ዝመጽእ ዝነበረ ሰራዊት ደርጊ 
ኣብ ግርሁ-ስርናይ ዓጊቱ ሰፍ 
ዘይብል ከቢድ ክሳራ ኣውረደሉ። 
ኣብ ዝጥዕም እናተኸላኸለን 
እናጥቅዐን ድማ የዝልቕ ነበረ። 
ደርግ ንምዕራባውን ደቡባውን 
ኤርትራ ተቘጻጺሩ ምስ ኣስመራ 
ዘራኽብ መስመር ይኽፈት’ምበር 
ኣዝዩ ከቢድ ዋጋ’ዩ ከፊሉሉ። 
ኣብ ክልተ-ሰለስተ ኣዋርሕ፡ ሰውራ 
ኤርትራ ክድምስስ እተበገሰ ደርግ፡ 
ኣብ ቀዳማይ ወራር ጥራይ ክልተ 
ኣዋርሕ ሓሊፉ ነበረ። ንሱን 
ኣማኸርቱን ኣብ እተናውሐ 
ኲናት ከም እተጸምዱ ተረድኦምን 
ሻቕሎት ፈጠረሎምን።

2ይ ወራር (ሕዳር 1978)2ይ ወራር (ሕዳር 1978)

ኣብ ቀዳማይ ወራር ከቢድ 
ክሳራ ዝገጠሞ ደርግ፡ ተወሰኽቲ 
ሶቭየታውያን ኣማኸትርቲ ናብ 
ኢትዮጵያ ብምእታው ሓድሽ ቅዲ 
ኲናት ክሕንጽጽ ግድን ኰነ። ህ.ግ. 
ኣብ ኣርባዕተ ግንባራት ዓሪዱ’ኳ 
እንተ ነበረ፡ ኣብ ሕዳር 1978፡ ደርግ 
ብሰለሰተ ግንባራት’ዩ መጥቃዕቲ 
ፈንዩ። ህ.ግ. ድሕሪ ቀዳማይ ወራር 
ዝነበረ ስለስተ ኣዋርሕ ድፋዑ 
ኣደልዲሉ ስለ ዝጸንሐ፡ ንሰራዊት 
ደርግ ከቢድ ዋጋ ኣኽፈሎ። 
ደርግ ግንባራት እናመጠጠ ካብ 
ምጥቃዕ ኣየዕረፈን። ሰራዊት ህ.ግ. 
ከኣ እናኣንስሓበ፡ ኣብ ዝጥዕሞ 
እናጥቅዐን ብድብያ እናሃጀመን 
ኣረብረቦ። ሰራዊት ደርግ ምስ ናይ 
ክሳራኡ ንኸረን ሒዙ ተረፈ። 

3ይ ወራር (ጥሪ 1979)3ይ ወራር (ጥሪ 1979)

ድሕሪ ካልኣይ ወራር ሰራዊት 
ህ.ግ. ኣብ መስመር ማዕሚደን 
ኣዝሃራን፣ ከምኡ’ውን ኣብ ጎንፈሎም 
መከላኸሊ መስመር መስሪቱ ነበረ። 
ደርግ ኣብ መወዳእታ ጥሪ 1979 
ብኽልተኡ መስመራት መጥቃዕቲ 
ከፈተ። ሰራዊት ህ.ግ. ኣብ ክሳድ 
ክሳድ እናተኸላኸለ ክሳብ ከባቢ 
ናቕፋ ኣንስሓበ። ብ13 ለካቲት 
1979 ነቲ ኣብ ከባቢ ናቕፋ 
ኰይኑ ዝተዃቱዅ ዝነበረ ሰራዊት 
ደርጊ ጸረ መጥቃዕቲ ብምፍናው፡ 
ከቢድ ናይ ሰብን ንብረትን ክሳራ 
ኣውሪዱ ናብ ሩባ ሓዳይ ኣውረዶ። 
ሰራዊት ደርጊ በዚ መጥቃዕቲ ስለ 
እተሰናበደ ዳግም ንኽውደብ ነዊሕ 
ግዜ ወሰደሉ። ህ.ግ. ከኣ ረጊኡ 
መከላኸሊ መስመሩ ንምድልዳል 
ዕድል ረኸበ’ሞ ግንባር ናቕፋን 
ሰሜናዊ ምብራቕ ሳሕልን 
ተመስረተ። 

4ይ ወራር (ሚያዝያ 1979)4ይ ወራር (ሚያዝያ 1979)

ህ.ግ. ዓሪዱሉ ዝነበረ ቦታታት 
ነዋሕቲ ኣኽራናት ብምዃኑ 
ብጐድኒ ክጥቃዕ ዝኽእል 
ኣይነበረን። ደርግ ኣብ ሰሜናዊ 
ምብራቕ ሳሕል እተጠቕመሉ ናይ 
ውግእ ስትራተጂ፡ ዘሎ ዓቕሚ 
ሰብን ኣጽዋርን ጠርኒፍካ፡ ብጽዑቕ 
ደብዳብ ነቲ ግንባር ምብሳዕ’ዩ 
ነይሩ። ብምሉእ ሓይሉ ትኽ-
ብትኽ ንድፋዓት ክበስዕ ዝፈነዎ 
ሓያል መጥቃዕቲ፡ ብዅሉ መኣዝን 
ተመኪቱ። ኣብ ግንባር ናቕፋ’ውን 
ብተመሳሳሊ ኣዝዩ ጽዑቕ ደብዳብ 
ኣሰንዩ መከላኸሊ መስመር ህዝባዊ 
ሰራዊት ንምብሳዕ ዝከኣሎ’ኳ እንተ 
ጸዓረ፡ ክዀነሉ ግን ኣይከኣለን። 
በዚ ድማ ተወሳኺ ከቢድ ክሳራ 
ተሰኪሙ፡ ብዘይ ገለ ገስጋስ 
ተረዅሚሹ ተረፈ። 

5ይ ወራር (ሓምለ 1979)5ይ ወራር (ሓምለ 1979)

ደርግ ንሓምሻይ ወራር ክዳሎ 
ኣስታት ሰለስተ ወርሒ’ዩ ወሲዱሉ። 
32 ሽሕ ሓደስትን ነባራትን ኣጋር 
ሰራዊት ብምውሳኽ ተዳለወ። 
ደርግን ሶቭየታውያን ኣማኸርቱን 
ኣብዚ ወራር፡ ብኽልተኡ ግንባራት 
ምጥቃዕቲ ብምኽፋት፡ ሳልሳይ 
ግንባር ብመንጎ ደብዓት ከጥቅዑ 
መደቡ። በዚ ናይ ደብዓት ግንባር 
ንናቕፋ ኣኽቢብካ ንግንባር 
ሰሜናዊ ምብራቕ ሳሕል ብድሕሪ 
ንምህራም ነበረ። 

ደርግ ንሓምሻይ ወራር ብ13 
ሓምለ 1979 ብግንባር መእድነ-
ሕጃቕ ጀሚሩዎ። እቲ ብኽልተኡ 
ግንባራት ብጽዑቕ ደብዳብ ከቢድ 
ብረትን ነፈርትን ተሰንዩ ፊትንፊት 
እተወስደ መጥቃዕቲ መኺኑ 
ተረፈ። እቲ ትጽቢት እተገብረሉ 
ሳልሳይ ግንባር’ውን ፋይዳ ዘይብሉ 
ተረፈ። ህ.ግ. ጸረ መጥቃዕቲ 
ብምውሳድ ክሳብ ኣፍደገ ኣፍዓበት 
ኣሳጐጎ። ...

ምንጪ፡ መጽሓፍ መቐይሮ
(ካብ ገጽ 12 ክሳብ 29)

ካብ 1ይ ክሳብ 8ይ ወራር ኣብ ታሪኽ ብረታዊ ቃልሲ

ኣብ ገዛኹም ምስ ማሙቕ 
ስድራኹም እንከለኹም፡ ሓደ 
ዘይትፍልጡዎ እናገረፈ ካብ 
ገዛኹም ኣውጺኡ ባዕልኹም 
ትፈልጡ እንተ ዝብለኩም፣ ንሱ 
ንገንዘብኩምን ንብረትኩምን ከም 
ድላዩ እናተጠቐመሉ ንዓኹም 
ዘይምልከተኩም እንተ ዝኸውን፣ 
ንሱ ድላዩ ክበልዕ ክሰቲ ንዓኹም 
ተድልዩ የብልዓኩም ተደልዩ 
ጾምኩም የሕድርኩም እንተ 
ዝኸውን፣ ትፈትዉዋ ኣደኹም 
እንተ ደለየ ይቕትላ፡ እንተ ደለየ 
ኣብ ቅድሚ ዓይንኹም ከጋፍዓ 
እንተ ትርእዩ እንታይ ምገበርኩም? 
ክትጸሩዎዶ ምኸኣልኩም? ኵልና 
ንምሕሳቡ’ውን ዓቕልና ኣጽቢቡልና 
ይህሉ። እዚ ንህዝቢ ኤርትራ ካብ 
ገዛእቲ ዝወረዶ እቲ ዝነኣሰ’ዩ፣ 
ካብዚ ዝበልናዮ ዝኸፈአ’ዩ 
ገጢሙዎ። ንሓንቲ ለይቲ ዘይኰነ፡ 

ንዘመናት ብዝተፈላለዩ ገዛእቲ’ዩ 
ተገዚኡ። ኣብ ገዛኡ ባዕሉ ክነብር 
እንተ ኰይኑ ነቲ ብሓይሊ ኣብ 
ገዛ ኣትዩ ዝዕምጽ ዝነበረ ባዕዲ 
ተቓሊሱ ከጥፍኦ ነይሩዎ። ንልዕሊ 
ርብዒ ዘመን ዝወሰደ መሪር ቃልሲ 
ከኣ ንገዛኡ ባዕሉ ክነብረሉ ክኢሉ።  

ነዛ ዝተረኽበት ናጽነት፡ ህዝቢ 
ኤርትራ ባዕሉ ነብሱ ክኢሉ 
ክነብርን ክመሓደርን ከም ዝኽእል 
ንዓለም ከመስክር ስለ ዝነበሮ ከኣ 
ኣብ ሚያዝያ 1993 ረፈረንደም 
ተኻይዱ። 

ረፈረንደም፡ ንሓደ ዝቐረበ 
ፕሮፖዛል (ጠለብ) ትቕበሎን 
ኣይትቕበሎን ብድምጺ እትውስነሉ 

መስርሕ እዩ። ኣብ ረፈረንደም 
ዝበዝሕ እዋን ክልተ ናይ መልሲ 
ተኽእሎ ኣሎ፣ እወ ወይ ኣይፋል። 
እቲ እትመርጸሉ ዛዕባ ግን ክፈላለ 
ይኽእል እዩ። ነታ ብ24 ግንቦት 
1994 ዝተረኽበት ናጽነት ናይ 
ገዛእ ርእስና ምዃና ከነምስክር 
ነይሩና። እቲ ተቐሪቡልና ዝነበረ 
ምርጫ ከኣ ከም ቀደምና ኣብ 
ትሕቲ ኢትዮጵያ ክንግዛእ ወይ 
ናጻ ክንከውን ዝብል’ዩ። ሕቶ 
ናጽነት ንህዝቢ ኤርትራ ምርጫ 
ዘካይደሉ ጕዳይ ኣይነበረን፣ ስለ 
ዝሰኣናስ ኣሸሓት ቀያሕቲ ከፊሉ 
ብቕልጽሙ ኣምጺኡዋ’ዩ። እዚ 
ምርጫ፡ ንህዝቢ ኤርትራ ኣብ 
1950ታት ተነፊጉዎ ዝነበረ’ዩ። 
ውድብ ሕቡራት ሃገራት ዘይከም 
ሓምሳታት፡ ብ16 ታሕሳስ 1992 
ህዝቢ ኤርትራ ልኡላዊት ኤርትራ 
ንምርግጋጽ ረፈንደም ከካየድ 
እንከሎ እትከታትል ኮሚተ  
ኣቝሙ። 

ኣብ ፈለማ ለካቲት፡ ካብ 21 
ሃገራት ዝተዋጽኡ ሰባት ዝሓቘፈት፡ 
ነቲ መስርሕ እትከታትል ጕጅል 
ኣስመራ ኣትያ። ጸኒሖም ብ 
ው.ሕ.ሃ. ዝተላእኩ 100 ተዓዝበቲ 
ኣርከቡ። ብጠቕላላ 38 ሃገራት 
ተወኪለን ነበራ። ብዘይካ ኣብ 
ውሽጢ ሃገር ኣብ ዝተፈላለያ 
ሃገራት ዝርከቡ ኤርታራውያን 
ይሳተፉዎ ስለ ዝነበሩ፡ ኣብ ሱዳንን 
ኢትዮጵያን ንምክትታል ጥራይ 
ተወስኽቲ 40 ተዓዝብቲ ተላእኩ። 
ኣብ ካናዳ፡ ኤመሪካ፡ ሱዕዲ-ዓረብ፡ 
ሃገራት ስካንድነቭያን ጥልያንን 
ንዝከያድ ምርጫ ዝዕዘቡ’ዉን 
ተዳለዉ። ንወኪል ዉ.ሕ.ሃ. 
ክመርሕ ዝተመርጸ ምስራዊ ሰሚር 
ሰምባር ነበረ። ዝተፈላላያ ትካላት፡ 
ጋዜጤኛታት፡ ወከልቲ ዝተፈላለያ 
ሃገራትን ካልኦትን ዝተዓዝብዎ 
ረፈረንደም ካብ 3 ክሳብ 25 
ሚያዝያ 1993፡ ኣብ 1014 
መድመጺ ንቝጣታት ተኻየደ። 

ብዘይካ ብው.ሕ.ሃ. ዝተላእኩ 
180 ወጻእተኛታት ዝተዓዝቡዎ 
ረፈረንደም፡ ብነጻን ፍትሓውን 
መገዲ ክካየድ እንከሎ ዳርጋ ምሉእ 
ህዝቢ ኤርትራ “እወ ንናጽነት!” 
ኣድሚጹ። ኣብ ዝተፈላለያ 
ዞባታት ዝተኻየደ ረፈረንደም ሓደ 
ዓይነት’ዩ ነይሩ።

ኣብዘን ሰለስተ ናይ ኣዝመራ 
መዓልታት ዝተኻየደ ረፈረንደም 
ህዝቢ ኤርትራ ብተመስጦ፡ 
ትዕግስቲ፡ ትሕትናን ምቝሉልነትን 
ኣካየዶ። ብ27 ሚያዝያ 1993 
ፕረዚደንት ኢሳይያስ ኣፈወርቂ 
ኣብ ዘስመዖ መደረ፡ እዚ ውጽኢት 
ኣገራሚ ወይ ዘይንጽበዮ ከም 
ዘይኰነ፡ ንዓና ብህይወት ናይ 
ምቕጻል ሕቶ ብምዃኑ ብ99.8 
ሚእታዊት ክፍጸም ግድን ከም 
ዝነበረ ገሊጹ ነይሩ። ኤርትራ 
ልኡላዊት ርእሳ ዝኸኣለት ሃገር 
ምዃና ብወግዒ ብ24 ግንቦት 
1993 ተገሊጹ።

ረፈረንደም

ምስ ሚኒስትሪ ሕርሻ ብምትሕብባር ዝዳሎ ዓምዲ - ንሕቶን ርእይቶን በዚ ዝስዕብ ኣድራሻ ተወከሱ ጨ/ህዝባዊ ርክባት፦ ቁ.ስልኪ 182225/ 07182662  - ቁ.ሳ.ፖ 1048

ሕርሻን 
መግብን

ሚኒስትሪ ሕርሻሚኒስትሪ ሕርሻ

ውሑስን መኣዛውን መግቢ ንኹሉ፣ ኣብ ኩሉ!

ዓለምለኻዊ መዓልቲ ጥዕና ብቚሊ 

ኣብ ዓመተ 2022፡ ሓፈሻዊ ባይቶ 
ሕቡራት ሃገራት፡ 12 ግንቦት፡ 
ዓለምለኻዊ መዓልቲ ጥዕና ብቝሊ 
ንኽትኸውን ብዘሕለፎ ውሳነ መሰረት፡ 
ብደረጃ ዓለምን ኤርትራ ሃገርናን 
ንራብዓይ ግዜ ተዘኪራ ውዒላ። ሎሚ 
ዓመት’ውን፡ “ኣገዳስነት ጥዕና ብቝሊ 
ንውሁድ ጥዕና” (The Importance 
of Plant Health in One Health) 
ኣብ ትሕቲ ዝብል ቴማ፡ ላዕለዎት 
ሓለፍትን ክኢላታትን ሚኒስትሪ 
ሕርሻ፡ ወከልቲ ውድብ መግብን 
ሕርሻን ዝምልከተን ሚኒስትሪታትን 
ማሕበራትን ከምኡ’ውን ዕዱማት 
ኣጋይሽ እተሳተፍዎ፣ ብዕለት 13 
ግንቦት 2025፡ ኣብ ኣስመራ፡ 
ብእተቓንዐ ዓውደ ዘተ ተዘኪራ 
ውዒላ።

ዓለምለኻዊ መዓልቲ ጥዕና ብቝሊ 
ኣብ ዝበዓለሉ እዋን፡ ጥዕና ብቝሊ፡ 
ከም ኣካል “ውሁድ ጥዕና” (One 
Health Framework)፡ ኣብ ልዕሊ 
ህይወትን መነባብሮን ዘሎዎ ወሳኒ 
ግደ ምዝካር የድሊ። 

ሚኒስትሪ ሕርሻ፡ ብኣጋጣሚ ዝኽሪ 
እዛ ዕለት፡ ነቶም በብእዋኑ ኣብ ዓለምና 
ዝኽሰቱ ባልዓት ብቚሊ፡ ንጥዕና ወዲ 
ሰብ ስለ ዝጸልዉ፡ ምስ መሻርክቲ 
ብምዃን፡ ነቶም ዘለዉ ባልዓት ብቚሊ 
ሓደስቲ ድማ ካብ ጎረባብቲ ሃገራት 
ንኸይኣትዉ፡ እንታይ ቅድመ ጥንቃቐ 
ክግበር ከም ዘሎዎ፡ ዘለዉ ብድሆታት 
ብኸመይ ናብ ዕድላት ይልወጡ፡ 
ዝብሉ ኣርእስትታት ብምልዓል ዘትዩ።

ኣብ ሚኒስትሪ ሕርሻ፡ ዋና ዳይረክተር 
ክፍሊ ኣገልግሎት ሕጋጋትን 
ቊጽጽርን ኣቶ ተኽለኣብ ምስግና 
ኣብ ዘስምዖ ወግዓዊ ቓል ናይቲ 
መዓልቲ፡ ቅርጺ መሬት ኤርትራ 
ብብዙሕነት ክሊማዊ ለውጥታት ስለ 
ዝልለ፡ ብእኡ መጠን ድማ ንሕርሻዊ 
ንጥፈታትን ጥዕና ብቚልን ብዙሕ 
ዕድላትን ብድሆታትን ዝፈጥር ምዃኑ 

ጠቒሱ። ንሱ ወሲኹ፡ ኣብ ዝሓለፉ 
ናይ ናጽነት ዓመታት፡ እቲ ሚኒስትሪ 
ንጥፈታት ጥዕና ብቚሊ ንምሕያል፡ 
ኣብ ምክልኻልን ቊጽጽርን ኣንበጣ 
ምድረ በዳን ኣንበጣ ገረብን፡ ሳጋሚ 
ባርኖስ ቀውዒ፡ ምሕያል ስርዓተ 
ውሽባ ብቝሊ፡ ምትእትታውን 
ምሕያልን ውሁድ ምሕደራ ባልዓት፡ 
ከምኡ’ውን ምምዕባል ደርቅን 
ሕማማትን ዝጻወሩ ኣእካል ዝኣመሰሉ 
ዓበይቲ ወፍርታት ተጸሚዱ ክሰርሕ 
ከም ዝጸንሐ ሓቢሩ። 

ንውድብ ሕርሻን መግብን ኣብ 
ኤርትራ ወኪሉ ቃል ዘስምዐ ኣቶ 
ስዩም ጠዓመ ብወገኑ፡ ጥዕና ብቚሊ 
ዘውሕስን ዘላቕነት ዘሎዎን ሕርሻዊ 

ኣካይዳታት፡ ውድብ መግብን ሕርሻን 
ኣብ ቅድሚት ዝሰርዖ ዕማም ምዃኑ 
ብምጥቃስ፡ እቲ ተልእኾ ምውጋድ 
ጥሜት፡ ምምሕያሽ ኣመጋግባ 
ከምኡ’ውን ዝምልከቶም ክኢላታት 

ሕርሻ፡ ጥዕናን ኣከባብን ብዘዋስእ 
ኣገባብ ብመገዲ ውሁዳት ኣገባባት 
ስራሕ ኣቢልካ ዘላቕነት ጽላት ሕርሻ 
ምድንፋዕ ምዃኑ ኣብሪሁ።

ኣብቲ ኣጋጣሚ፡ ብድምር ሓሙሽተ 
መጽናዕታዊ ወረቕቕቲ ቀሪበን። 
“ጥዕና ብቚሊ፡ ስለምንታይ’ዩ ኣብ 
ምዕዋት ውሁድ ጥዕና፡ ዘገድስ” ብኣቶ 
ተኽልኣብ ምስግና፡ “ጽልዋ ክሊማዊ 
ለውጢ ኣብ ጥዕና ብቚሊ” ብወ/ 
ሳሮን ብርሃነ፡ “ምርምርን ስነዳን ጥዕና 
ብቝሊ” ብኣቶ ሚኪኤል ያዕቆብ፡ 
“ኣገዳስነት ቅድመ-መጠንቀቕታ ኣብ 
ሓደስቲ ዝቕልቀሉ ባልዓት” ብኣቶ 
ስዒድ ኑረዲን፡ ብመገዲ ክኢላታት 
ሚኒስትሪ ሕርሻ ክቐርባ ከለዋ፣ 
“ታሪኻዊ ድሕረ-ባይታን ህሉው 
ኩነታትን ሜላ ውሁድ ጥዕና”፡ 
ብዶክተር ሙሉጌታ ርእሶም ካብ 
ሚኒስትሪ ጥዕና ቀሪባ። 

ድሕሪ ዝቐረበ መጽናዕታዊ 
ወረቓቕትን፡ ሓባራዊ ዘተን፡ ተሳተፍቲ 
ኣብ ልዕሊ ዝቐረቡ ኣርእስታት ድሕሪ 
ምዝታይ፡ እዞም ዝስዕቡ ለበዋታት 
ኣመሓላሊፎም። 

• ሓደስቲ ባልዓት ዶብ ሰጊሮም 
ናብ ሃገርና ንኸይኣትዉ ልዑል 
ቍጽጽር ክግበር፣ 

• ብሰንኪ ምድካይ መሬት፡ ጻህያይ 
ጉልሒንጣ የስፋሕፍሕ ስለ ዘሎ 
ዕቱብ ክትትል ክግበረሉ፡

• ስሩዕን ዕቱብን ኮለላታት ኣብ 
ናይ ባናና፡ ማንጉስን ተምርን 
ባልዓት ክካየድ፡ 

• ውህደት መሻርኽቲ ኣካላትን 
ትካላት ምርምርን ዝያዳ ክሰጥም

• ንጥዕና ብቝሊ ዝምልከት 
ጐስጓሳት ብቐጻሊ ክካየድ 
(ብፍላይ ድማ ንሓረስቶት)

• ዓለምለኻውን ዞባውን ምልውዋጥ 
ሓበሬታ ክሕይል

• ብውጽኢት ምርምር እተሰነየ 
ባህርያዊ ኣገባብ ጸረ-ባልዕ 

ኣቶ ስዩም ጠዓመ

ኣቶ ተኽልኣብ ምስግና

ብርሃነ ዓንደመስቀል

“ኣገዳስነት ጥዕና ብቚሊ - ንውሁድ ጥዕና”

ክድፍኣሉ ዝብሉን ካልኦትን 
ይርከብዎ።

***
መግለጺታት ብዛዕባ ዝቐረቡ መግለጺታት ብዛዕባ ዝቐረቡ 

ወረቓቕቲወረቓቕቲ

መግለጺታት ካብ ዘቕረቡ ኣብ 
ሚኒስትሪ ጥዕና፡ ሃገራዊ ቁጽጽር 
መድሃኒትን መግብን ሓላፊ ማእከል 
ጎድናዊ ሳዕቤናት መድሃኒት ዶክተር 
ሙሉጌታ ርእሶም እዩ። ብዛዕባ እቲ 
ዘቕረቦ ወረቐት ክገልጽ እንከሎ 
“ጥዕና ብቚሊ፡ ድሕነት ብቚሊ ዝያዳ 
ንምውሓስ ወይ ከኣ ከምጽኡ ዝኽእሉ 
ጸገማት ኣለሊኻ ዝግባእ ስጉምታት 
ምውሳድ ኮይኑ፡ ንጥዕና ብቚሊ 
ኣቓልቦ ተዋሂብዎ ክስርሓሉ ከም 
ዝጸንሐ ሓቢሩ። “መሰረት ናይ ኩሉ 
ሕማማት ካብ ተኽሊ እዩ፡ ብግቡእ 
ብቚሊ ጥዕናኡ እንተዘይተሓልዩ እቲ 
እንበልዖ መግቢ ክወሓስ ኣይክእልን 
መኣዛዊ መግቢ’ውን ከምቲ ዝድለ 
ኣይርከብን” ክብል ወሲኹ ገሊጹ።

ኣብ ሚኒስትሪ ሕርሻ ዳይረክተር 
ጨንፈር ቍጽጽር ሃብቲ ብቚሊ ኣቶ 
ስዒድ ኑረዲን፡ ዓለምለኻዊ ስክፍታታት 
ዝፈጥሩ ባልዓትን ሕማማትን፡ 
እናተላብዑን እናተባዝሑን ዝኸዱ 
ባልዓት ሕርሻ፡ ኣብ ከባቢና በጺሖም 
ዘለዉ ንምክትታሎም ክግበር ዝግባኦ  
ጥንቃቐታት ዘንጸባርቕ ወረቐት እዩ  
ኣቕሪቡ። “ኣብ ዝሓለፋ 10 ዓመታት 
ኣብ ሃገርና ዘይነበሩ ባልዓት ካብ 
ጎረባብቲ ሃገራት ብናይ ንግዲ ሕርሻ 
ብዘይ ሕጋዊ ኣገባብ ብዝተፈላለየ 
መንገዲ ዝኣተዉ ባልዓት ሕማማት 
እናበዝሑ ይኸዱ ኣለዉ።” ብምባል፡ 
ባልዓት ዶባት ስለ ዘይብሎም ኣብ 
መዓርፎ ነፈርቲ፡ ወደባት ኣብ መእተዊ 
መፈተሺ ነቝጣታታ ንምቍጽጻሮም 
ብሰብ ሞያ ሓያል ጻዕሪ ይግበር ከም 
ዘሎ ይገልጽ።

ኣብ ሚኒስትሪ ሕርሻ ክፍሊ ሕርሻዊ 
ኤክስተንሽን ክኢላ ምክልኻል ብቚሊ 

ሳሮን ብርሃነ፡ ብሰንኪ ምልውዋጥ 
ክሊማዊ ለውጢ ኣብ ጥዕና ብቚሊ 
ተርእዮታት ባልዓትን ሕማማትን 
እናበዝሐ ይመጽእ ከም ዘሎ፣ ነዚ 
ንምክልኻል ብዛዕባ ክግበሩ ዝግብኦም 
ቅድመ መጠንቀቕታታት፡ ቅድሚ 
ሕማማት ብቝሊ ምስፍሕፋሑ 
ኣቐዲምካ ክግበሩ ዝኽእሉ ስርሓት፡
ውህደት ኩሉን መሻርኽቲ ኣካላት 
ከመይ ክኸውን ከም ዝግብኦ 
ዘመልክት ወረቐት ሒዛ ከም ዝቐረበት 
ትገልጽ።

ኣብ ሃገራዊ ትካል ሕርሻዊ ምርምር 
ተመራማሪ ስነ-ሓሳኹ ኣቶ ሚካኤል 
ያዕቆብ ካብ ዘቕረቦ ወረቐት፡ “ስነዳ 
ውሑስ መላግቦ ንውሁድ ጥዕና 
ብምርምር”፡ ኣብ ሃገርና ዝነበሩ 
ውሁድ ጥዕና ንኹሉ ዘጠቓለለ ኮይኑ 
ኣብ ደቂ ሰብ፡ ኣብ ጥዕና ብቝልን 
ጥዕና እንስሳን ዘካተተ መጽናዕታዊ  
ጽሑፍ እዩ ሒዙ ቐሪቡ።  ኣብ 
ሃገርና ዝነበሩን ሓደስትን ባልዓት 
ይረኣዩ ኣለዉ። ነዚኦም ንምክልኻልን 
ንምቍጽጻርን ብኬሚካላዊ ጸረ ባልዕ 
ብዙሕ ስርሓት ከም ዝተኻየደ፡ 
ሕጂ ግና ውሁድ ምሕደራ ባልዓት 
ይተኣታቶ ከም ዘሎ ሓቢሩ። በብእዋኑ 
ድማ ኣብ ላቦራቶሪታት ዝተፈተኑ 
መድሃኒታት ጸረ-ባልዕ፡ ንሓረስቶት 
ክዕደል ከም ዝጸንሐን ሕጂ እውን 
ዝተመስርሑ ሓደስቲ መድሃኒታት 
ኣብ ፈተነ ኣትዮም ንምውጻእ 
ይቀራረቡ ከም ዘለዉ ገሊጹ።    

ልዕሊ 80% ካብ እንምገቦ መግቢ 
ኣብ ብቚሊ ዝተመርኮሰ እዩ። 98% 
ናይቲ እነስተንፍሶ ኦክሲጂን ምንጩ 
ኣትክልቲ እዮም። ብደረጃ ዓለም ምስ 
እንርኢ፡ ብሰንኪ ባልዓት ብቚሊ እቲ 
40% ይባኽን። ኣብ ሕርሻ ንግዲ 
ድማ ኣብ ነፍሲ ወከፍ ዓመት 220 
ቢልዮን ዶላር ክሳራ ከም ዘስዕብ፡ 
ኣብቲ ኣኼባ ዝቐረበ ሓበሬታ 
ይገልጽ።

ዶክተር ሙሉጌታ ርእሶም

ኣቶ ስዒድ ኑረዲን፡

ወ/ ሳሮን ብርሃነ

ኣቶ ሚካኤል ያዕቆብ

ጋሽ-ባርካ - ምድላዋት ጽንብል ናጽነት ተጻፊፉ

“መስመርና ድርዕና” ብዝብል ቴማ 
ብደረጃ ዞባ ጋሽ-ባርካ ንዝካየድ መበል 34 
ዓመት ጽንብል ናጽነት ክግበር ዝጸንሐ 
ምድላዋት ከምእተጻፈፈ፡ ኣቦ-መንበር 
ሽማግለ በዓላት ዞባ ኣቶ እድሪስ ሳልሕ 
ሓቢሩ።
ኣብ 16 ንኡሳን ዞባታትን 221 

ምምሕዳራት ከባቢን፡ ከምኡ’ውን 
ብደረጃ ዞባ ንዝግበር ጽንብል ንምድማቕ፡ 
ካብ መፋርቕ ወርሒ መጋቢት ጀሚሩ 
ንመንእሰያት ማእከል ዝገበረ ምድላዋት 

ክካየድ ድሕሪ ምጽናሕ፡ ካብ ቀዳማይ 
ሰሙን ወርሒ ግንቦት ኣብ ኩለን 
ንኡሳን ዞባታት ብደረጃ ምምሕዳራት 
ከባቢ ዝተወደበ ባህላውን ስፖርታውን 
ውድድራት ይካየድ ከምዘሎ ገሊጹ።
ህዝቢ በብምምሕዳር ከባቢኡ ጽንብል 

ናጽነት ከካይድ ጀሚሩ ምህላዉ ዝጠቐሰ 
ኣቶ እድሪስ፡ ብደረጃ ዞባ ን21 ግንቦት 
ኣብ ባረንቱ ዝካየድ ወግዓዊ ጽንብል፡ 
ሓደስቲ ደርፍታት፡ ግጥምታት፡ ላዛ ቈልዑ፡ 
ልዕሊ 300 ኣባላት ሓይልታት ምክልኻል 

ዝሳተፍዎ ምርኢት ወተሃደራዊ 
ሰልፍን ምርኢት ክላስተኒክስ ተመሃሮን 
ከምዘጠቓልል ኣነጺሩ።
ኣቶ እድሪስ ኣብ መወዳእታ፡ ከም 

ኣካል ናይ’ቲ መደባት፡ ካብ እዚ ምዕራብ፡ 
ማእከል ስልጠና ሓይልታት ምክልኻል፡ 
እዚ ምክትታል ሰሜን ምዕራብ ዶባትን 
ምምሕዳር ዞባን ዝተዋጽኣ 13 ጉጅለታት 
ባህሊ፡ ክሳብ 24 ግንቦት ኣብ 16 ንኡሳን 
ዞባታት ባህላዊ ምርኢት ከካይዳ ጀሚረን 
ምህላወን ሓቢሩ።

ዓለማዊ መዓልቲ ቤተ-መዘክር ተዘኪራ

ዓለማዊ መዓልቲ ቤተ-መዘክር፡ 
“ኣብያተ-መዘክር ምስ ቅልጡፍ ለውጢ 
ሕብረተ-ሰብ” ብዝብል ቴማ፡ ትማሊ 
16 ግንቦት ኣብ ሃገራዊ ቤተ-መዘክር 
ተዘኪራ።
ኣብ’ቲ ሚኒስተራት ዝርከብዎም 

ሰበ-ስልጣን ዝተሳተፍዎ መደብ፡ ምስ 
ቅርስታት፡ ታሪኽ፡ ባህልን ብረታዊ 
ቃልስን ኤርትራ ዘላሊ ምርኢት፡ 
ብኮሚሽነር ባህልን ስፖርትን - ኣምበሳደር 
ዘመደ ተኽለ ተኸፊቱ።
እቲ ምርኢት፡ ኣብ ግዜ ብረታዊ ቃልሲ 

- ካብ 1976 ክሳብ ናጽነት - ብህልዋትን 

ስዉኣትን ስነ-ጥበበኛታት ተጋደልቲ 
ዝፈረየ፡ ንሓፈሻዊ ኩነታት ብረታዊ 
ቃልሲ ዝገልጽ ብርክት ዝበለ ቅብኣታት፡ 
ከምኡ’ውን ጥንታዊ ቅርስታትን ኣሰር 
ህይወትን የጠቓልል።
ዳይረክተር ሃገራዊ ቤተ-መዘክር 

ዶ/ር ዮሴፍ ልብሰቃል ኣብ ዘስመዖ 
ቃል፡ ዓለማዊ መዓልቲ ቤተ-መዘክር፡ 
ዓመት መጸ 18 ግንቦት ከምእትውዕል 
ብምጥቃስ፡ ብደረጃ ዓለም ንመበል 48፣ 
ብደረጃ ሃገር ድማ ንመበል 31 ግዜ 
ትጽንበል ከምዘላ ሓቢሩ።

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ባይቶ ዞባ ደ/ቀ/ባሕሪ፡ መበል 
21 ምዱብ ኣኼባኡ ኣቃኒዑ

መበል 21 ስሩዕ ኣኼባ ባይቶ ዞባ 
ደቡባዊ ቀይሕ ባሕሪ፡ ብ10 ግንቦት ኣብ 
ከተማ ዓሰብ ተኻዪዱ።

ኣብ’ቲ ሓለፍቲ ዝተፈላለያ ኣካላት 
መንግስትን ግንባርን’ውን ዝተሳተፍዎ 
ኣኼባ፡ ኣቦ-መንበር ባይቶ ኣቶ ዓሊ ኑር 
ዓሊ ኣብ ዘስመዖ ቃል፡ ኣብ ዝሓለፈ 
ዓመት ሳላ ውሁድ ተሳትፎ ኣካላት 
መንግስትን ባይቶን ውጽኢታዊ ስራሕ 
ከምእተሰላሰለ ብምጥቃስ፡ ኣብ መጻኢ 
ብዝለዓለ ክቕጽል ከምዘድሊ ኣገንዚቡ።

ነዚ ስዒቡ፡ ኣብ ዝርግሐን ተጠቃምነትን 
ትካላት ማሕበራዊ ኣገልግሎት ብሓፈሻ፡ 
ቀረብን ዝርግሐን ጽሩይ ዝስተ ማይ፡ 
ኣገልግሎታት ትምህርትን ጥዕናን፡ 
መደባት ሕርሻን ሃብቲ ባሕርን፡ 
ከምኡ’ውን ኣብ ህዝባዊ መዝገባ 
ዝተዓመ ስራሕ ምስናይ ብልጫታቱን 
ብድሆታቱን ዝገልጽ ጸብጻባት፡ 
በብዝምልከቶም ቀሪቡን ተዘትዩሉን።

ኣብ’ቲ ጸብጻባት፡ ተሳታፍነት ተመሃሮ 
ኣብ መኣዲ ትምህርቲ መጠናዊ ዕብየት 
የመዝግብ’ኳ እንተሎ፡ ኣብ ደቂኣንስትዮ 

ግን ገና ጻዕሪ ከምዝሓትት፣ ኣብ 
መዳይ  ጥዕና ተጠርዩ ዘሎ ንቕሓት 
ንተጠቃምነት ከምዘዕበዮ፣ ከምኡ’ውን 
ተራን ኣበርክቶን ህዝቢ ኣብ ልምዓታዊ 
መደባት ብፍላይ ከኣ ኣብ ምስራሕን 
ምጽጋንን ዛላታትን ከትርታትን፡ መጠነ 
ንኡስ ዲጋታትን መገብቲ ጽርግያታትን 
ዝምስገን ምዃኑ ተገሊጹ።
ኣመሓዳሪ ዞባ ኣምባሳደር መሓመድ-

ስዒድ ማንታይ ኣብ ዝሃቦ መዛዘሚ 
ቃል፡ ኣኼባ ባይቶ - ጸገማት ብዕምቈት 
ተገምጊሞም ኣገደስቲ ለበዋታትን 
ውሳነታትን ዝሓልፈሉ ስለዝኾነ፡ 
ምምሕዳራት ንትግባረኡ ክጽዕሩ 
ኣዘኻኺሩ።

ባይቶ ኣብ መወዳእታ፡ ተጠቃምነት 
ኣገልግሎት ጥዕና ንምዕባይ ኣቐዲሞም 
ዝወጹ መምርሒታት ብምልኣት 
ክትግበሩ፣ ንጥፈታት ምዕቃብ 
ማይን ሓመድን ብዝለዓለ ክቕጽል፣ 
ከምኡ’ውን መነባብሮ ህዝቢ ዘመሓይሽ 
ተበግሶታትን ስጉምትታትን ክውሰድ 
ዝብል ለበዋታት ኣሕሊፉ።

ምምሕዳር ዞባ ማእከል፡ 460 ኣባላቱ ኣሰልጢኑ
ምምሕዳር ዞባ ማእከል፡ ካብ ወርሒ 

መስከረም 2024 ክሳብ ወርሒ ሚያዝያ 
2025 ብሓሙሽተ ዓውድታት ሞያ 
ዘሰልጠኖም 139 ደቂኣንስትዮ ዝርከብኦም 
460 ኣባላቱ፡ ትማሊ 16 ግንቦት ኣመሪቑ።
እቲ ስልጠና፡ ምክልኻል ባርዕ ሓዊ፡ 

ምድላው መጽናዕታዊ ጽሑፍ፡ ምሕደራ 
ገንዘብን ፋይናንሳዊ ሰነዳትን፡ ምሕደራን 
መሪሕነትን፡ ከምኡ’ውን ስነ-ምግባር 
መሪሕነት ዘጠቓለለ’ዩ ነይሩ።
ኣብ ምምሕዳር ዞባ ማእከል ዋና 

ዳይረክተር ክፍሊ ምምሕዳርን ፋይናንስን 
ኣቶ ተኪኤ ቀለታ ኣብ ዘስመዖ ቃል፡ እቲ 
ብውሽጣዊ ዓቕሚ ዝተወደበ ስልጠና፡ 
ኣብ’ቲ ዓቕሚ ኣባላት ክብ ብምባል 
ጽፉፍን ስሉጥን ኣገልግሎት ንምርግጋጽ 
ዝካየድ ጻዕሪ ግደ ከምዝህልዎ ጽኑዕ 
እምነቱ ገሊጹ።
ሓላፊ ኣሃዱ ምምዕባል ዓቕሚ-ሰብ 

ዜና

ኣቶ በረኸት ታደሰ ብግደኡ፡ ተመረቕቲ 
ንዝቐሰምዎ ትምህርቲ ብንባብን ግብራዊ 
ስራሕን ብምምዕባል፡ ውጽኢታዊ ስራሕ 
ክዓሙ ኣዘኻኺሩ።
ኣመሓዳሪ ዞባ ማእከል ኣቶ ፍስሃየ ሃይለ 

ድማ፡ ሰልጠንቲ ንዕላማ ናይ’ቲ ስልጠና 
ብግቡእ ተገንዚቦም፡ ኣብ መዓልታዊ 
ስርሖም ከንጸባርቕዎ ተላብዩ። ማይ-ምነ - ኣብ ዓዲ-ቀጢና፡ ሓዳስ መደበር ጥዕና ተኸፊታ

ኣብ ኣብ ዓዲ-ቀጢና - ንኡስ ዞባ ማይ-
ምነ ዝተዋደደት ሓዳስ መደበር ጥዕና፡ 
ኣገልግሎት ክትህብ ጀሚራ።
እዛ ንነበርቲ ዓዲ-ቀጢና፡ ዓዲ-ጎላጉልን 

ዓዲ-ዓጺዳን ክተገልግል ዝተዋደደት ትካል 
ጥዕና፡ ፍወሳ ውሽጣዊ ሕማማት፡ ቀዳማይ 
ረዲኤት፡ መርመራ ተመሓላለፍትን 
ዘይተመሓላለፍትን ሕማማት፡ ጥዕናዊ 

ጎስጓስ፡ ከምኡ’ውን ኣገልግሎታት ክታበት 
ህጻናትን ሕርስን ዘጠቓለለ ንጥፈታት 
ከምእተሰላስል፡ ሓላፊ ናይ’ታ መደበር 
ጥዕና ተሓጋጋዚ ነርስ ታድዮስ ኣብርሃም 
ገሊጹ።
ተገልገልቲ ኣብ ዝሃብዎ ርእይቶ፡ ኣብ 

ቀረባኦም ትካል ጥዕና ስለዘይጸንሐ ከቢድ 
ጸገም ከምዝነበሮም ብምጥቃስ፡ ኣብ’ዚ 

እዋን’ዚ ግን እቲ ጸገም ተፈቲሑ ብቐረባ 
ኣገልግሎት ይረኽቡ ከምዘለዉ ሓቢሮም።
ካብ ሓውሲ ከተማ ማይ-ምነ ንሸነኽ 

ደቡባዊ ምብራቕ 10 ኪሎ-ሜተር 
ርሒቓ እትርከብ ምምሕዳር ከባቢ ዓዲ-
ቐጢና፡ ካብ ቅድመ-ትምህርቲ ክሳብ 
ማእከላይ ደረጃ ኣገልግሎት ትምህርቲ 
ዝህባ ትካላት ኣለዋኣ።

ድባርዋ - መልከፍቲ ሕማም ዓሶ ንምክልኻል ዝዓለመ ጐስጓስ ተኻዪዱ

ኣብ ንኡስ ዞባ ድባርዋ፡ ካብ 2021 
እናወሰኸ ንዝመጽእ ዘሎ መልከፍቲ 
ሕማም ዓሶ ንምግታእ ዝዓለመ ጐስጓስ፡ 
ብ13 ግንቦት ተኻዪዱ። 
ሓላፊ ኣገልግሎት ጥዕና ናይ’ቲ ንኡስ 

ዞባ ኣቶ ሲራክ ደባስ ኣብ ዝሃቦ መግለጺ፡ 
መልከፍቲ ዓሶ ኣብ ቀዳሞት ኣርባዕተ 

ኣዋርሕ ናይ 2025 ብ35 ሚእታዊት 
ወሰኽ ከምዘርኣየ፣ እቲ ጠንቂ ድማ ኣብ 
ሜላታት ምክልኻል ዝተራእየ ሸለልትነት 
ከምዝዀነ ብምጥቃስ፡ ህዝቢ ከባብያዊ 
ጽሬት ክሕሉ፣ ናሙስያ ብግቡእ 
ክጥቀም፣ ከምኡ’ውን መራብሒ ጣንጡ 
ዝዀነ ጎዳጉዲ ክደፍን ኣዘኻኺሩ።

ኣብ 2024 ልዕሊ 40 ሽሕ ናሙስያ 
ንህዝቢ ከምእተዓደለ ጠቒሱ ድማ፡ ተራ 
ኣመሓደርቲ ከባቢ ክዓዝዝ ኣተሓሳሲቡ።  
ሓላፊ ኣሃዱ ማሕበራዊ ኣገልግሎት 

ኣቶ ኣብርሃም ዮሴፍ ብወገኑ፡ ዝካየድ 
ከባብያዊ ጽሬት ብዝሓየለ ክስራሓሉ 
ምዃኑ ሓቢሩ።

ባጽዕ - ብምኽንያት ጽንብል ናጽነት ሰሚናራት ተኻዪዱ

ዓመት ናጽነት፡ ኣብ ታሪኽ መኸተ 
ህዝቢ ኤርትራን ግፍዒታት ጸላእትን 
ዘተኰረ ሰሚናራት፡ ካብ 11 ክሳብ 13 
ግንቦት ኣብ ባጽዕ ንተመሃሮን ኣባላት 
ሓይልታት ምክልኻል ኤርትራን 
ተኻዪዱ።
ኣባል ማእከላይ ቤት-ጽሕፈት 

ህዝባዊ ግንባር ንደሞክራስን ፍትሕን 
ኣቶ ስምኦን ወልደሚካኤል ኣብ 
ዝሃቦ መግለጺ፡ ህዝቢ ኤርትራ ኣብ 
ዝሓለፈ ኣስታት ሓደ ዘመን ብሓፈሻ፡ 
ካብ መፋርቕ ስሳታትን መወዳእታ 
ሰብዓታትን ድማ ብፍላይ፡ “ኤርትራ 
መሬታ እምበር ህዝባ ኣየድልየናን”፣ 
“ዓሳ ክተጥፍእ ባሕሪ ኣንጽፍ” ብዝብል 

ኣረሜናዊ ፍልስፍና፡ ኣብ ልዕሊኡ 
ዘይተኣደነ ግፍዒታት ከምእተፈጸመ፣ 
እዚ ግና ዝያዳ ንኽተብዕን ኣብ ቃልሱ 
ንኽጸንዕን ካብ ዝደረኽዎ ረቛሒታት 
ምንባሩ ኣብሪሁ።
ሳላ ጽንዓት፡ ንቕሓት፡ ሓያል ውዳበን 

ሓድነትን ህዝብን ተጋደልትን፡ እቲ 
ኣዝዩ በዳሂ ኩነታት ብዓወት ክስገር 
ከምእተኻእለ ብምብራህ፡ ካብ ዝሓለፈ 
ሒደት ዓመታት እናሻዕ ዝቀላቐል 
ዘሎ ተጻብኦታት፡ ምስ ህልው ዞባዊ 
ፖለቲካዊ ኩነታት ብምትእስሳር፡ 
ፖለቲካዊ ንቕሓት ብምብራኽ 
ምምካቱን ምፍሻሉን መድረኻዊ 
ተልእኾ ከምዝዀነ ኣስሚሩሉ።

ታሪኽ ኤርትራ ታሪኽ ወለዶታት 
ምዃኑ ዝሓበረ ኣቶ ስምኦን፡ ነዚ 
ክቡር ታሪኽ ብምዕቃብ ናብ መጻኢ 
ወለዶ ንምትሕልላፉ፡ ንቕሓትን ንጡፍ 
ኣበርክቶን ኩሉ ዜጋ ብሓፈሻ፡ ናይ 
መንእሰያት ድማ ብቐንዱ ክብርኽ 
ኣዘኻኺሩ።
ኣቶ ስምኦን ኣብ መወዳእታ፡ ጎኒ-

ጎኒ ዝሰላሰል ዘሎ መደባት ልምዓትን 
መኸተን፡ ንዝተሰግረ መስገደላትን 
ዝተፈጸመ ግፍዒታትን፣ ከምኡ’ውን 
ናጽነት ንምምጻእን ንምዕቃብን 
ዝተኸፍለ ዋጋ እናሻዕ ምዝካር፡ ንዓወት 
ዝቕጽል ጉዕዞ ወሳኒ ከምዝዀነ 
ኣገንዚቡ።

ሱራፌል ተስፋብሩኽ

ታሪኽታሪኽ
ኣብ ግዜ ብረታዊ ቃልሲ ዝነበረ፡ 

ትንፋስ ዘይህብ 8 ወራራት 
ስርዓት ደርግ - ኢትዮጵያ፡ ኣብ 
መእተዊ መጽሓፍ ‘መቐይሮ’ 
ካብ ዝረኸብናዮ ጽሑፍ ምርኵስ 
ብምግባር ነቕርበልኩም። ካብዚ 
ኣብ ክልተ ክፋላት ዝወጽእ 
ትሕዝቶ፡ ነቲ ኣብ ግዜ ብረታዊ 
ቃልሲ ብሸሞንተ ወራራት ዝፍለጥ፡ 
ፈሊኹም ክትርድኡዎ ተስፋ 
ንገብር።

ብረታዊ ቃልሲ ህዝቢ ኤርትራ 
ብ1961 ካብ ዝጅምር ብዙሓት 
ዝተፈላለዩ መድረኻት እናሰገር’ዩ 
ን1970 ዝበጽሐ። ኣብዚ ግዜ 
እቲ ዝነበረ ኣካይዳን መሪሕነትን 
ንህዝቢ ኤርትራ ከም ዘየርብሕ 
ዘስተውዓሉ ውሑዳት፡ ንበይኖም 
ብምፍላይ ህዝባዊ ሓይልታት 
(ጸኒሑ ህ.ግ.ሓ.ኤ. እተሰመየ) 
መስረቱ። ኣብ ሜዳ ኤርትራ ከኣ 
ክልተ ሓይልታት ሰውራ ቈይመን 
ነበራ። ሓይልታት ሰውራ ኤርትራ 
ኣብ መፋርቕ 1970 ብዝሒ 
ተዋጋኢ ሓይሊ ሰብ፡ ኣጽዋር፡ 
ኣወዳድባን ናይ ውግእ ተመኵሮን 
ሓዪለን ዝቐረባሉ ነበረ። ብኣንጻሩ 
ሰራዊት መንግስቲ ኢትዮጵያ፡ 
ሃይለስላሴ ካብ ስልጣኑ ብምእላዩ 
በቲ ሓደ፡ ኢትዮጵያ ካብ ኣሜርካን 
ካልኦት ሓያላንን ትረኽቦ ዝነበረት 
ሓገዝ ብምቍራጹ በቲ ካልእ፡ 
ቀጻሊ መጥቃዕቲ ሓይልታት 
ሰውራ ኤርትራ ተወሲኹዎ 
ተዳኺሙ ነበረ። ካብ ጥሪ 1977 
ክሳዕ ጥሪ 1978 ኣብ ዝነበረ ሓደ 
ዓመት፡ ሓይልታት ሰውራ ኤርትራ 
ብፍላይ ከኣ ህ.ግ. “ሰብን መሬትን 
በብቝሩብ ሓራ ምውጻእ” ዝብል 
ስትራተጂ እናተመርሐ፡ ንዝበዝሐ 
መሬት ኤርትራ ሓራ ኣውጸኦ። 
ገለ ክፋል ምጽዋዕ፡ ኣስመራ፡ 

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

ዓሰብ፡ ዓዲቐይሕን ባረንቱን እንተ 
ዘይኰይኑ፡ ኵለን ከተማታትን 
ገጠራትን ኤርትራ ኣብ ትሕቲ 
ቍጽጽር ሰውራ ኤርትራ ኣተዋ። 
መግዛእቲ ከብቅዕ ሎሚዶ ጽባሕ 
እናተባህለ፡ ዝምድና ኢትዮጵያ 
ምስ ምዕራባውያን ሓያልን 
ብምልሕልሑ፡ ሕብረት ሶቭየት ነዚ 
ሃጓፍ ተጠቒማ ንደርግ ልዕሊ ሓደ 
ቢልዮን ዶላር ዝትመን ኣጽዋር 
ሓገዝ ገበረትሉ። ብተወሳኺ 
ወተሃደራውያን ኣማኸርቲ ሕብረት 
ሶቭቭየት፡ ምብራቕ ጀርመን፡ 
የመንን ኵባን ተጸንበሩዎ። እቲ 
ዝነበረ ሚዛን ወተሃደራዊ ሓይሊ 
ክግልበጥ ድማ ግንድ ኰነ። 

ደርግ ንተጋድሎ ሓርነት 
ኤርትራን ወያነን ከም ዓቢ ስግኣት 
ይጥምቶም ስለ ዘይነበረ፡ ነቲ 
ዝወጠኖ ገዚፍ ወፍሪ ክምክት 
ዝኽእል ህ.ግ. ጥራይ ነበረ። ደርግ 
300 ሽሕ ዝበጽሕ ክሳብ ዓንቀሩ 
ዝዓጠቐ ሰራዊት፡ ኣብ ኣፍሪቃ እቲ 
ዝዓበየ ሰራዊት ሃኒጹ ነበረ። ህ.ግ. 
ድማ ፎኲስን ማእከላይን ብረት 
ዝዓጠቐ፡ ካብ 15 ሽሕ ዘይሓልፍ 
ዓቕሚ ሰብ ነበሮ። ህ.ግ. ነዚ ናይ 
ሓርማዝን ጻጸን ፍልልይ ዘሎዎ 
ሚዛን ሰራዊት፡ ኣብ ሓደ ቈምካ 
ክትገጥሞ ስለ ዘይክኣል፡ ኣብ 
ዝጥዕም ግዜን ቦታን እናገጠምካ 
ኣብ እተናውሐ ኲናት ንምርብራቡ 
ስትራተጂያዊ ምዝላቕ ሓንጸጸ።

1ይ ወራር (ክፍላ ሰነ 1978)1ይ ወራር (ክፍላ ሰነ 1978)

ኣብ ኵለን እተን ሓራ ዘይውጽኣ 
ከተማታትን ዶብ ኤርትራን 
ኢትዮጵያን ግንባራት ተመስረተ። 
ዝርካቡ ሰራዊት ሰውራ ኤርትራ 
ከኣ ኣብ ኵለን ግንባራት 
ተማቓቒሉ ነበረ። ሰራዊት ደርግ 
ከኣ ብሓሙሽተ መስመራት ከጥቅዕ 

መደቡ ነበረ። መስመር፤ ግርሁ - 
ስርናይ፡ መረብ - ዓዲዃላ፡ ሑመራ 
- ኦማሓጀር፡ ጋሽ - ሻምቢቆን ባጽዕ 
- ዶጎሊን እዩ። ብተወሳኺ፡ ካብ 
ውሽጢ ኣስመራ ብወገን ሰሜን 
ከጥቅዕ መደቡ ነበረ።

ሰራዊት ደርግ ኣብ ክፍላ ሰነ 
1978 ብዅሉ ኣንፈት ሓያል 
መጥቃዕቲ ፈነወ። ህ.ግ. ከም ናይ 
ምክልኻል መደቡ፡ ነቲ ብትግራይ 
ዝመጽእ ዝነበረ ሰራዊት ደርጊ 
ኣብ ግርሁ-ስርናይ ዓጊቱ ሰፍ 
ዘይብል ከቢድ ክሳራ ኣውረደሉ። 
ኣብ ዝጥዕም እናተኸላኸለን 
እናጥቅዐን ድማ የዝልቕ ነበረ። 
ደርግ ንምዕራባውን ደቡባውን 
ኤርትራ ተቘጻጺሩ ምስ ኣስመራ 
ዘራኽብ መስመር ይኽፈት’ምበር 
ኣዝዩ ከቢድ ዋጋ’ዩ ከፊሉሉ። 
ኣብ ክልተ-ሰለስተ ኣዋርሕ፡ ሰውራ 
ኤርትራ ክድምስስ እተበገሰ ደርግ፡ 
ኣብ ቀዳማይ ወራር ጥራይ ክልተ 
ኣዋርሕ ሓሊፉ ነበረ። ንሱን 
ኣማኸርቱን ኣብ እተናውሐ 
ኲናት ከም እተጸምዱ ተረድኦምን 
ሻቕሎት ፈጠረሎምን።

2ይ ወራር (ሕዳር 1978)2ይ ወራር (ሕዳር 1978)

ኣብ ቀዳማይ ወራር ከቢድ 
ክሳራ ዝገጠሞ ደርግ፡ ተወሰኽቲ 
ሶቭየታውያን ኣማኸትርቲ ናብ 
ኢትዮጵያ ብምእታው ሓድሽ ቅዲ 
ኲናት ክሕንጽጽ ግድን ኰነ። ህ.ግ. 
ኣብ ኣርባዕተ ግንባራት ዓሪዱ’ኳ 
እንተ ነበረ፡ ኣብ ሕዳር 1978፡ ደርግ 
ብሰለሰተ ግንባራት’ዩ መጥቃዕቲ 
ፈንዩ። ህ.ግ. ድሕሪ ቀዳማይ ወራር 
ዝነበረ ስለስተ ኣዋርሕ ድፋዑ 
ኣደልዲሉ ስለ ዝጸንሐ፡ ንሰራዊት 
ደርግ ከቢድ ዋጋ ኣኽፈሎ። 
ደርግ ግንባራት እናመጠጠ ካብ 
ምጥቃዕ ኣየዕረፈን። ሰራዊት ህ.ግ. 
ከኣ እናኣንስሓበ፡ ኣብ ዝጥዕሞ 
እናጥቅዐን ብድብያ እናሃጀመን 
ኣረብረቦ። ሰራዊት ደርግ ምስ ናይ 
ክሳራኡ ንኸረን ሒዙ ተረፈ። 

3ይ ወራር (ጥሪ 1979)3ይ ወራር (ጥሪ 1979)

ድሕሪ ካልኣይ ወራር ሰራዊት 
ህ.ግ. ኣብ መስመር ማዕሚደን 
ኣዝሃራን፣ ከምኡ’ውን ኣብ ጎንፈሎም 
መከላኸሊ መስመር መስሪቱ ነበረ። 
ደርግ ኣብ መወዳእታ ጥሪ 1979 
ብኽልተኡ መስመራት መጥቃዕቲ 
ከፈተ። ሰራዊት ህ.ግ. ኣብ ክሳድ 
ክሳድ እናተኸላኸለ ክሳብ ከባቢ 
ናቕፋ ኣንስሓበ። ብ13 ለካቲት 
1979 ነቲ ኣብ ከባቢ ናቕፋ 
ኰይኑ ዝተዃቱዅ ዝነበረ ሰራዊት 
ደርጊ ጸረ መጥቃዕቲ ብምፍናው፡ 
ከቢድ ናይ ሰብን ንብረትን ክሳራ 
ኣውሪዱ ናብ ሩባ ሓዳይ ኣውረዶ። 
ሰራዊት ደርጊ በዚ መጥቃዕቲ ስለ 
እተሰናበደ ዳግም ንኽውደብ ነዊሕ 
ግዜ ወሰደሉ። ህ.ግ. ከኣ ረጊኡ 
መከላኸሊ መስመሩ ንምድልዳል 
ዕድል ረኸበ’ሞ ግንባር ናቕፋን 
ሰሜናዊ ምብራቕ ሳሕልን 
ተመስረተ። 

4ይ ወራር (ሚያዝያ 1979)4ይ ወራር (ሚያዝያ 1979)

ህ.ግ. ዓሪዱሉ ዝነበረ ቦታታት 
ነዋሕቲ ኣኽራናት ብምዃኑ 
ብጐድኒ ክጥቃዕ ዝኽእል 
ኣይነበረን። ደርግ ኣብ ሰሜናዊ 
ምብራቕ ሳሕል እተጠቕመሉ ናይ 
ውግእ ስትራተጂ፡ ዘሎ ዓቕሚ 
ሰብን ኣጽዋርን ጠርኒፍካ፡ ብጽዑቕ 
ደብዳብ ነቲ ግንባር ምብሳዕ’ዩ 
ነይሩ። ብምሉእ ሓይሉ ትኽ-
ብትኽ ንድፋዓት ክበስዕ ዝፈነዎ 
ሓያል መጥቃዕቲ፡ ብዅሉ መኣዝን 
ተመኪቱ። ኣብ ግንባር ናቕፋ’ውን 
ብተመሳሳሊ ኣዝዩ ጽዑቕ ደብዳብ 
ኣሰንዩ መከላኸሊ መስመር ህዝባዊ 
ሰራዊት ንምብሳዕ ዝከኣሎ’ኳ እንተ 
ጸዓረ፡ ክዀነሉ ግን ኣይከኣለን። 
በዚ ድማ ተወሳኺ ከቢድ ክሳራ 
ተሰኪሙ፡ ብዘይ ገለ ገስጋስ 
ተረዅሚሹ ተረፈ። 

5ይ ወራር (ሓምለ 1979)5ይ ወራር (ሓምለ 1979)

ደርግ ንሓምሻይ ወራር ክዳሎ 
ኣስታት ሰለስተ ወርሒ’ዩ ወሲዱሉ። 
32 ሽሕ ሓደስትን ነባራትን ኣጋር 
ሰራዊት ብምውሳኽ ተዳለወ። 
ደርግን ሶቭየታውያን ኣማኸርቱን 
ኣብዚ ወራር፡ ብኽልተኡ ግንባራት 
ምጥቃዕቲ ብምኽፋት፡ ሳልሳይ 
ግንባር ብመንጎ ደብዓት ከጥቅዑ 
መደቡ። በዚ ናይ ደብዓት ግንባር 
ንናቕፋ ኣኽቢብካ ንግንባር 
ሰሜናዊ ምብራቕ ሳሕል ብድሕሪ 
ንምህራም ነበረ። 

ደርግ ንሓምሻይ ወራር ብ13 
ሓምለ 1979 ብግንባር መእድነ-
ሕጃቕ ጀሚሩዎ። እቲ ብኽልተኡ 
ግንባራት ብጽዑቕ ደብዳብ ከቢድ 
ብረትን ነፈርትን ተሰንዩ ፊትንፊት 
እተወስደ መጥቃዕቲ መኺኑ 
ተረፈ። እቲ ትጽቢት እተገብረሉ 
ሳልሳይ ግንባር’ውን ፋይዳ ዘይብሉ 
ተረፈ። ህ.ግ. ጸረ መጥቃዕቲ 
ብምውሳድ ክሳብ ኣፍደገ ኣፍዓበት 
ኣሳጐጎ። ...

ምንጪ፡ መጽሓፍ መቐይሮ
(ካብ ገጽ 12 ክሳብ 29)

ካብ 1ይ ክሳብ 8ይ ወራር ኣብ ታሪኽ ብረታዊ ቃልሲ

ኣብ ገዛኹም ምስ ማሙቕ 
ስድራኹም እንከለኹም፡ ሓደ 
ዘይትፍልጡዎ እናገረፈ ካብ 
ገዛኹም ኣውጺኡ ባዕልኹም 
ትፈልጡ እንተ ዝብለኩም፣ ንሱ 
ንገንዘብኩምን ንብረትኩምን ከም 
ድላዩ እናተጠቐመሉ ንዓኹም 
ዘይምልከተኩም እንተ ዝኸውን፣ 
ንሱ ድላዩ ክበልዕ ክሰቲ ንዓኹም 
ተድልዩ የብልዓኩም ተደልዩ 
ጾምኩም የሕድርኩም እንተ 
ዝኸውን፣ ትፈትዉዋ ኣደኹም 
እንተ ደለየ ይቕትላ፡ እንተ ደለየ 
ኣብ ቅድሚ ዓይንኹም ከጋፍዓ 
እንተ ትርእዩ እንታይ ምገበርኩም? 
ክትጸሩዎዶ ምኸኣልኩም? ኵልና 
ንምሕሳቡ’ውን ዓቕልና ኣጽቢቡልና 
ይህሉ። እዚ ንህዝቢ ኤርትራ ካብ 
ገዛእቲ ዝወረዶ እቲ ዝነኣሰ’ዩ፣ 
ካብዚ ዝበልናዮ ዝኸፈአ’ዩ 
ገጢሙዎ። ንሓንቲ ለይቲ ዘይኰነ፡ 

ንዘመናት ብዝተፈላለዩ ገዛእቲ’ዩ 
ተገዚኡ። ኣብ ገዛኡ ባዕሉ ክነብር 
እንተ ኰይኑ ነቲ ብሓይሊ ኣብ 
ገዛ ኣትዩ ዝዕምጽ ዝነበረ ባዕዲ 
ተቓሊሱ ከጥፍኦ ነይሩዎ። ንልዕሊ 
ርብዒ ዘመን ዝወሰደ መሪር ቃልሲ 
ከኣ ንገዛኡ ባዕሉ ክነብረሉ ክኢሉ።  

ነዛ ዝተረኽበት ናጽነት፡ ህዝቢ 
ኤርትራ ባዕሉ ነብሱ ክኢሉ 
ክነብርን ክመሓደርን ከም ዝኽእል 
ንዓለም ከመስክር ስለ ዝነበሮ ከኣ 
ኣብ ሚያዝያ 1993 ረፈረንደም 
ተኻይዱ። 

ረፈረንደም፡ ንሓደ ዝቐረበ 
ፕሮፖዛል (ጠለብ) ትቕበሎን 
ኣይትቕበሎን ብድምጺ እትውስነሉ 

መስርሕ እዩ። ኣብ ረፈረንደም 
ዝበዝሕ እዋን ክልተ ናይ መልሲ 
ተኽእሎ ኣሎ፣ እወ ወይ ኣይፋል። 
እቲ እትመርጸሉ ዛዕባ ግን ክፈላለ 
ይኽእል እዩ። ነታ ብ24 ግንቦት 
1994 ዝተረኽበት ናጽነት ናይ 
ገዛእ ርእስና ምዃና ከነምስክር 
ነይሩና። እቲ ተቐሪቡልና ዝነበረ 
ምርጫ ከኣ ከም ቀደምና ኣብ 
ትሕቲ ኢትዮጵያ ክንግዛእ ወይ 
ናጻ ክንከውን ዝብል’ዩ። ሕቶ 
ናጽነት ንህዝቢ ኤርትራ ምርጫ 
ዘካይደሉ ጕዳይ ኣይነበረን፣ ስለ 
ዝሰኣናስ ኣሸሓት ቀያሕቲ ከፊሉ 
ብቕልጽሙ ኣምጺኡዋ’ዩ። እዚ 
ምርጫ፡ ንህዝቢ ኤርትራ ኣብ 
1950ታት ተነፊጉዎ ዝነበረ’ዩ። 
ውድብ ሕቡራት ሃገራት ዘይከም 
ሓምሳታት፡ ብ16 ታሕሳስ 1992 
ህዝቢ ኤርትራ ልኡላዊት ኤርትራ 
ንምርግጋጽ ረፈንደም ከካየድ 
እንከሎ እትከታትል ኮሚተ  
ኣቝሙ። 

ኣብ ፈለማ ለካቲት፡ ካብ 21 
ሃገራት ዝተዋጽኡ ሰባት ዝሓቘፈት፡ 
ነቲ መስርሕ እትከታትል ጕጅል 
ኣስመራ ኣትያ። ጸኒሖም ብ 
ው.ሕ.ሃ. ዝተላእኩ 100 ተዓዝበቲ 
ኣርከቡ። ብጠቕላላ 38 ሃገራት 
ተወኪለን ነበራ። ብዘይካ ኣብ 
ውሽጢ ሃገር ኣብ ዝተፈላለያ 
ሃገራት ዝርከቡ ኤርታራውያን 
ይሳተፉዎ ስለ ዝነበሩ፡ ኣብ ሱዳንን 
ኢትዮጵያን ንምክትታል ጥራይ 
ተወስኽቲ 40 ተዓዝብቲ ተላእኩ። 
ኣብ ካናዳ፡ ኤመሪካ፡ ሱዕዲ-ዓረብ፡ 
ሃገራት ስካንድነቭያን ጥልያንን 
ንዝከያድ ምርጫ ዝዕዘቡ’ዉን 
ተዳለዉ። ንወኪል ዉ.ሕ.ሃ. 
ክመርሕ ዝተመርጸ ምስራዊ ሰሚር 
ሰምባር ነበረ። ዝተፈላላያ ትካላት፡ 
ጋዜጤኛታት፡ ወከልቲ ዝተፈላለያ 
ሃገራትን ካልኦትን ዝተዓዝብዎ 
ረፈረንደም ካብ 3 ክሳብ 25 
ሚያዝያ 1993፡ ኣብ 1014 
መድመጺ ንቝጣታት ተኻየደ። 

ብዘይካ ብው.ሕ.ሃ. ዝተላእኩ 
180 ወጻእተኛታት ዝተዓዝቡዎ 
ረፈረንደም፡ ብነጻን ፍትሓውን 
መገዲ ክካየድ እንከሎ ዳርጋ ምሉእ 
ህዝቢ ኤርትራ “እወ ንናጽነት!” 
ኣድሚጹ። ኣብ ዝተፈላለያ 
ዞባታት ዝተኻየደ ረፈረንደም ሓደ 
ዓይነት’ዩ ነይሩ።

ኣብዘን ሰለስተ ናይ ኣዝመራ 
መዓልታት ዝተኻየደ ረፈረንደም 
ህዝቢ ኤርትራ ብተመስጦ፡ 
ትዕግስቲ፡ ትሕትናን ምቝሉልነትን 
ኣካየዶ። ብ27 ሚያዝያ 1993 
ፕረዚደንት ኢሳይያስ ኣፈወርቂ 
ኣብ ዘስመዖ መደረ፡ እዚ ውጽኢት 
ኣገራሚ ወይ ዘይንጽበዮ ከም 
ዘይኰነ፡ ንዓና ብህይወት ናይ 
ምቕጻል ሕቶ ብምዃኑ ብ99.8 
ሚእታዊት ክፍጸም ግድን ከም 
ዝነበረ ገሊጹ ነይሩ። ኤርትራ 
ልኡላዊት ርእሳ ዝኸኣለት ሃገር 
ምዃና ብወግዒ ብ24 ግንቦት 
1993 ተገሊጹ።

ረፈረንደም

ሕርሻን 
መግብን

ሚኒስትሪ ሕርሻሚኒስትሪ ሕርሻ

ውሑስን መኣዛውን መግቢ ንኹሉ፣ ኣብ ኩሉ!

ዓለምለኻዊ መዓልቲ ጥዕና ብቚሊ 

ኣብ ዓመተ 2022፡ ሓፈሻዊ ባይቶ 
ሕቡራት ሃገራት፡ 12 ግንቦት፡ 
ዓለምለኻዊ መዓልቲ ጥዕና ብቝሊ 
ንኽትኸውን ብዘሕለፎ ውሳነ መሰረት፡ 
ብደረጃ ዓለምን ኤርትራ ሃገርናን 
ንራብዓይ ግዜ ተዘኪራ ውዒላ። ሎሚ 
ዓመት’ውን፡ “ኣገዳስነት ጥዕና ብቝሊ 
ንውሁድ ጥዕና” (The Importance 
of Plant Health in One Health) 
ኣብ ትሕቲ ዝብል ቴማ፡ ላዕለዎት 
ሓለፍትን ክኢላታትን ሚኒስትሪ 
ሕርሻ፡ ወከልቲ ውድብ መግብን 
ሕርሻን ዝምልከተን ሚኒስትሪታትን 
ማሕበራትን ከምኡ’ውን ዕዱማት 
ኣጋይሽ እተሳተፍዎ፣ ብዕለት 13 
ግንቦት 2025፡ ኣብ ኣስመራ፡ 
ብእተቓንዐ ዓውደ ዘተ ተዘኪራ 
ውዒላ።

ዓለምለኻዊ መዓልቲ ጥዕና ብቝሊ 
ኣብ ዝበዓለሉ እዋን፡ ጥዕና ብቝሊ፡ 
ከም ኣካል “ውሁድ ጥዕና” (One 
Health Framework)፡ ኣብ ልዕሊ 
ህይወትን መነባብሮን ዘሎዎ ወሳኒ 
ግደ ምዝካር የድሊ። 

ሚኒስትሪ ሕርሻ፡ ብኣጋጣሚ ዝኽሪ 
እዛ ዕለት፡ ነቶም በብእዋኑ ኣብ ዓለምና 
ዝኽሰቱ ባልዓት ብቚሊ፡ ንጥዕና ወዲ 
ሰብ ስለ ዝጸልዉ፡ ምስ መሻርክቲ 
ብምዃን፡ ነቶም ዘለዉ ባልዓት ብቚሊ 
ሓደስቲ ድማ ካብ ጎረባብቲ ሃገራት 
ንኸይኣትዉ፡ እንታይ ቅድመ ጥንቃቐ 
ክግበር ከም ዘሎዎ፡ ዘለዉ ብድሆታት 
ብኸመይ ናብ ዕድላት ይልወጡ፡ 
ዝብሉ ኣርእስትታት ብምልዓል ዘትዩ።

ኣብ ሚኒስትሪ ሕርሻ፡ ዋና ዳይረክተር 
ክፍሊ ኣገልግሎት ሕጋጋትን 
ቊጽጽርን ኣቶ ተኽለኣብ ምስግና 
ኣብ ዘስምዖ ወግዓዊ ቓል ናይቲ 
መዓልቲ፡ ቅርጺ መሬት ኤርትራ 
ብብዙሕነት ክሊማዊ ለውጥታት ስለ 
ዝልለ፡ ብእኡ መጠን ድማ ንሕርሻዊ 
ንጥፈታትን ጥዕና ብቚልን ብዙሕ 
ዕድላትን ብድሆታትን ዝፈጥር ምዃኑ 

ጠቒሱ። ንሱ ወሲኹ፡ ኣብ ዝሓለፉ 
ናይ ናጽነት ዓመታት፡ እቲ ሚኒስትሪ 
ንጥፈታት ጥዕና ብቚሊ ንምሕያል፡ 
ኣብ ምክልኻልን ቊጽጽርን ኣንበጣ 
ምድረ በዳን ኣንበጣ ገረብን፡ ሳጋሚ 
ባርኖስ ቀውዒ፡ ምሕያል ስርዓተ 
ውሽባ ብቝሊ፡ ምትእትታውን 
ምሕያልን ውሁድ ምሕደራ ባልዓት፡ 
ከምኡ’ውን ምምዕባል ደርቅን 
ሕማማትን ዝጻወሩ ኣእካል ዝኣመሰሉ 
ዓበይቲ ወፍርታት ተጸሚዱ ክሰርሕ 
ከም ዝጸንሐ ሓቢሩ። 

ንውድብ ሕርሻን መግብን ኣብ 
ኤርትራ ወኪሉ ቃል ዘስምዐ ኣቶ 
ስዩም ጠዓመ ብወገኑ፡ ጥዕና ብቚሊ 
ዘውሕስን ዘላቕነት ዘሎዎን ሕርሻዊ 

ኣካይዳታት፡ ውድብ መግብን ሕርሻን 
ኣብ ቅድሚት ዝሰርዖ ዕማም ምዃኑ 
ብምጥቃስ፡ እቲ ተልእኾ ምውጋድ 
ጥሜት፡ ምምሕያሽ ኣመጋግባ 
ከምኡ’ውን ዝምልከቶም ክኢላታት 

ሕርሻ፡ ጥዕናን ኣከባብን ብዘዋስእ 
ኣገባብ ብመገዲ ውሁዳት ኣገባባት 
ስራሕ ኣቢልካ ዘላቕነት ጽላት ሕርሻ 
ምድንፋዕ ምዃኑ ኣብሪሁ።

ኣብቲ ኣጋጣሚ፡ ብድምር ሓሙሽተ 
መጽናዕታዊ ወረቕቕቲ ቀሪበን። 
“ጥዕና ብቚሊ፡ ስለምንታይ’ዩ ኣብ 
ምዕዋት ውሁድ ጥዕና፡ ዘገድስ” ብኣቶ 
ተኽልኣብ ምስግና፡ “ጽልዋ ክሊማዊ 
ለውጢ ኣብ ጥዕና ብቚሊ” ብወ/ 
ሳሮን ብርሃነ፡ “ምርምርን ስነዳን ጥዕና 
ብቝሊ” ብኣቶ ሚኪኤል ያዕቆብ፡ 
“ኣገዳስነት ቅድመ-መጠንቀቕታ ኣብ 
ሓደስቲ ዝቕልቀሉ ባልዓት” ብኣቶ 
ስዒድ ኑረዲን፡ ብመገዲ ክኢላታት 
ሚኒስትሪ ሕርሻ ክቐርባ ከለዋ፣ 
“ታሪኻዊ ድሕረ-ባይታን ህሉው 
ኩነታትን ሜላ ውሁድ ጥዕና”፡ 
ብዶክተር ሙሉጌታ ርእሶም ካብ 
ሚኒስትሪ ጥዕና ቀሪባ። 

ድሕሪ ዝቐረበ መጽናዕታዊ 
ወረቓቕትን፡ ሓባራዊ ዘተን፡ ተሳተፍቲ 
ኣብ ልዕሊ ዝቐረቡ ኣርእስታት ድሕሪ 
ምዝታይ፡ እዞም ዝስዕቡ ለበዋታት 
ኣመሓላሊፎም። 

• ሓደስቲ ባልዓት ዶብ ሰጊሮም 
ናብ ሃገርና ንኸይኣትዉ ልዑል 
ቍጽጽር ክግበር፣ 

• ብሰንኪ ምድካይ መሬት፡ ጻህያይ 
ጉልሒንጣ የስፋሕፍሕ ስለ ዘሎ 
ዕቱብ ክትትል ክግበረሉ፡

• ስሩዕን ዕቱብን ኮለላታት ኣብ 
ናይ ባናና፡ ማንጉስን ተምርን 
ባልዓት ክካየድ፡ 

• ውህደት መሻርኽቲ ኣካላትን 
ትካላት ምርምርን ዝያዳ ክሰጥም

• ንጥዕና ብቝሊ ዝምልከት 
ጐስጓሳት ብቐጻሊ ክካየድ 
(ብፍላይ ድማ ንሓረስቶት)

• ዓለምለኻውን ዞባውን ምልውዋጥ 
ሓበሬታ ክሕይል

• ብውጽኢት ምርምር እተሰነየ 
ባህርያዊ ኣገባብ ጸረ-ባልዕ 

ኣቶ ስዩም ጠዓመ

ኣቶ ተኽልኣብ ምስግና

ብርሃነ ዓንደመስቀል

“ኣገዳስነት ጥዕና ብቚሊ - ንውሁድ ጥዕና”

ክድፍኣሉ ዝብሉን ካልኦትን 
ይርከብዎ።

***
መግለጺታት ብዛዕባ ዝቐረቡ መግለጺታት ብዛዕባ ዝቐረቡ 

ወረቓቕቲወረቓቕቲ

መግለጺታት ካብ ዘቕረቡ ኣብ 
ሚኒስትሪ ጥዕና፡ ሃገራዊ ቁጽጽር 
መድሃኒትን መግብን ሓላፊ ማእከል 
ጎድናዊ ሳዕቤናት መድሃኒት ዶክተር 
ሙሉጌታ ርእሶም እዩ። ብዛዕባ እቲ 
ዘቕረቦ ወረቐት ክገልጽ እንከሎ 
“ጥዕና ብቚሊ፡ ድሕነት ብቚሊ ዝያዳ 
ንምውሓስ ወይ ከኣ ከምጽኡ ዝኽእሉ 
ጸገማት ኣለሊኻ ዝግባእ ስጉምታት 
ምውሳድ ኮይኑ፡ ንጥዕና ብቚሊ 
ኣቓልቦ ተዋሂብዎ ክስርሓሉ ከም 
ዝጸንሐ ሓቢሩ። “መሰረት ናይ ኩሉ 
ሕማማት ካብ ተኽሊ እዩ፡ ብግቡእ 
ብቚሊ ጥዕናኡ እንተዘይተሓልዩ እቲ 
እንበልዖ መግቢ ክወሓስ ኣይክእልን 
መኣዛዊ መግቢ’ውን ከምቲ ዝድለ 
ኣይርከብን” ክብል ወሲኹ ገሊጹ።

ኣብ ሚኒስትሪ ሕርሻ ዳይረክተር 
ጨንፈር ቍጽጽር ሃብቲ ብቚሊ ኣቶ 
ስዒድ ኑረዲን፡ ዓለምለኻዊ ስክፍታታት 
ዝፈጥሩ ባልዓትን ሕማማትን፡ 
እናተላብዑን እናተባዝሑን ዝኸዱ 
ባልዓት ሕርሻ፡ ኣብ ከባቢና በጺሖም 
ዘለዉ ንምክትታሎም ክግበር ዝግባኦ  
ጥንቃቐታት ዘንጸባርቕ ወረቐት እዩ  
ኣቕሪቡ። “ኣብ ዝሓለፋ 10 ዓመታት 
ኣብ ሃገርና ዘይነበሩ ባልዓት ካብ 
ጎረባብቲ ሃገራት ብናይ ንግዲ ሕርሻ 
ብዘይ ሕጋዊ ኣገባብ ብዝተፈላለየ 
መንገዲ ዝኣተዉ ባልዓት ሕማማት 
እናበዝሑ ይኸዱ ኣለዉ።” ብምባል፡ 
ባልዓት ዶባት ስለ ዘይብሎም ኣብ 
መዓርፎ ነፈርቲ፡ ወደባት ኣብ መእተዊ 
መፈተሺ ነቝጣታታ ንምቍጽጻሮም 
ብሰብ ሞያ ሓያል ጻዕሪ ይግበር ከም 
ዘሎ ይገልጽ።

ኣብ ሚኒስትሪ ሕርሻ ክፍሊ ሕርሻዊ 
ኤክስተንሽን ክኢላ ምክልኻል ብቚሊ 

ሳሮን ብርሃነ፡ ብሰንኪ ምልውዋጥ 
ክሊማዊ ለውጢ ኣብ ጥዕና ብቚሊ 
ተርእዮታት ባልዓትን ሕማማትን 
እናበዝሐ ይመጽእ ከም ዘሎ፣ ነዚ 
ንምክልኻል ብዛዕባ ክግበሩ ዝግብኦም 
ቅድመ መጠንቀቕታታት፡ ቅድሚ 
ሕማማት ብቝሊ ምስፍሕፋሑ 
ኣቐዲምካ ክግበሩ ዝኽእሉ ስርሓት፡
ውህደት ኩሉን መሻርኽቲ ኣካላት 
ከመይ ክኸውን ከም ዝግብኦ 
ዘመልክት ወረቐት ሒዛ ከም ዝቐረበት 
ትገልጽ።

ኣብ ሃገራዊ ትካል ሕርሻዊ ምርምር 
ተመራማሪ ስነ-ሓሳኹ ኣቶ ሚካኤል 
ያዕቆብ ካብ ዘቕረቦ ወረቐት፡ “ስነዳ 
ውሑስ መላግቦ ንውሁድ ጥዕና 
ብምርምር”፡ ኣብ ሃገርና ዝነበሩ 
ውሁድ ጥዕና ንኹሉ ዘጠቓለለ ኮይኑ 
ኣብ ደቂ ሰብ፡ ኣብ ጥዕና ብቝልን 
ጥዕና እንስሳን ዘካተተ መጽናዕታዊ  
ጽሑፍ እዩ ሒዙ ቐሪቡ።  ኣብ 
ሃገርና ዝነበሩን ሓደስትን ባልዓት 
ይረኣዩ ኣለዉ። ነዚኦም ንምክልኻልን 
ንምቍጽጻርን ብኬሚካላዊ ጸረ ባልዕ 
ብዙሕ ስርሓት ከም ዝተኻየደ፡ 
ሕጂ ግና ውሁድ ምሕደራ ባልዓት 
ይተኣታቶ ከም ዘሎ ሓቢሩ። በብእዋኑ 
ድማ ኣብ ላቦራቶሪታት ዝተፈተኑ 
መድሃኒታት ጸረ-ባልዕ፡ ንሓረስቶት 
ክዕደል ከም ዝጸንሐን ሕጂ እውን 
ዝተመስርሑ ሓደስቲ መድሃኒታት 
ኣብ ፈተነ ኣትዮም ንምውጻእ 
ይቀራረቡ ከም ዘለዉ ገሊጹ።    

ልዕሊ 80% ካብ እንምገቦ መግቢ 
ኣብ ብቚሊ ዝተመርኮሰ እዩ። 98% 
ናይቲ እነስተንፍሶ ኦክሲጂን ምንጩ 
ኣትክልቲ እዮም። ብደረጃ ዓለም ምስ 
እንርኢ፡ ብሰንኪ ባልዓት ብቚሊ እቲ 
40% ይባኽን። ኣብ ሕርሻ ንግዲ 
ድማ ኣብ ነፍሲ ወከፍ ዓመት 220 
ቢልዮን ዶላር ክሳራ ከም ዘስዕብ፡ 
ኣብቲ ኣኼባ ዝቐረበ ሓበሬታ 
ይገልጽ።

ዶክተር ሙሉጌታ ርእሶም

ኣቶ ስዒድ ኑረዲን፡

ወ/ ሳሮን ብርሃነ

ኣቶ ሚካኤል ያዕቆብ

ወግዓዊ መኽፈቲ ስነ-ስርዓት 

መበል 12 ፈስቲቫል ትካላት ላዕለዋይ 

ትምህርቲ ብሓሙስ 15 ግንቦት 2025 

ኣብ’ቲ ብዝተፈላለየ ንጽንዓትና ዝገልጽ 

ጭርሖታትን ባንዴራ ኤርትራን 

ዝማዕረገ ቀጽሪ ኮለጅ ስነ-ፍልጠት ማይ 

ነፍሒ ተኸፊቱ። 

ሚኒስተራትን፡ ሰበ-ስልጣን 

መንግስቲ፡ ግንባርን ሃገራዊ ማሕበራትን፡ 

ስፖርተኛታት፡ ስነ-ጥበበኛታት፡ ወከልቲ 

ተመሃሮን መምህራን ኮለጃት፡ ህዝቢ 

ንኡስ ዞባ ጋላ-ነፍሒ፡ ሕብረተ-ሰብ 

ኮለጅ ኣብ ዝተረኽብሉ ልክዕ ሰዓት 

8፡30 ቅ.ቐትሪ ብዝኽረ ሰማእታት 

ፈለሙ። ብድሕር’ዚ መደብ “ፍልጠት 

ሓይሊ’ዩ” ብእትብል መዝሙር፡ ጻዕዳ 

ማልያ ብዝለበሱ ልዕሊ 10 ዝበጽሑ 

ተመሃሮ ኮለጅ  ተፈወነ። እዛ መዝሙር፡ 

ንዕጥቕን ንቕሓትን፡ ንፍልጠትን 

ሓይልን፡ ንጸጋን ዕድላትን ኤርትራዊ 

መንእሰይ እትገልጽ ህብብቲ መዝሙር 

ብምዃና ኣብ ግቡእ ቦታኣ’ያ ኣትያ። 

ንዕኦም ተኸቲላ፡ መኽፈቲ ቃል 

ፈስቲቫል ንኸተስምዕ መድረኽ 

ዝተረከበት፡ ሓላፊት ሃ.ማ.መ.ተ.ኤ ዞባ 

ሳዋን ትካላት ላዕለዋይ ትምህርትን 

መንእሰይ መንሱራ እስማዒል’ያ። ንሳ፡  

“ቀንዲ ዕላማ’ዚ ዝተፈላለዩ ንጥፈታት 

ዘካተተ ፈስቲቫል፡ ኣብ መንጎ ኮለጃት 

ሓባራዊ ተመኩሮ ምልውዋጥን፡ 

ንሓድነት ዘድልድል መንፈስ 

ተወዳድርነት ምስራጽን ሓባራዊ 

ተመኩሮ ንምስግጋር በቲ ሓደ ሸነኽ፡ 

በቲ ካልእ ድማ፡ መሃዝነታዊ ዓቕምን 

ነቕፌታዊ ኣተሓሳስባ መንእሰያት 

ዘማዕብል ባይታ ንምጥጣሕ እዩ” ኢላ። 

ቀጺላ፡ “ኮለጃትና ካብ ኩሉ ሕብረተ-

ሰብ ሃገርና ዝመጽኡ መንእሰያት 

ዘአንግዳ ብምዃነን፡ ነጸብራቕ ናይ 

ነፍሲ-ወከፍ ብዙሕነታዊ ጽባቔና 

ዝወነና እየን። ስለዝዀነ ኣገልግሎተን 

ኣብ ኣካዳምያዊ ጥራሕ ዝተሓጽረ 

መታን ከይከውን መንእሰያት ንዘለዎም 

ዝተፈላለየ ዝንባሌታት ዘጉልሕሉ 

ኣጋጣሚታት ንምፍጣር እዩ” ምስ 

በለት፡ “ኣሽሓት ካብ ከባቢኦም 

ርሒቖም ክዓበዩ ወይ ክንቀሳቐሱ 

ዕድል ዘይረኸቡ መንእሰያትና ድማ፡ 

ምስ ብዙሓት ዝተፈላለየ ድሕረ-

ባይታን ተመኩሮን ዘለዎም መንእሰያት 

ንኽላለዩን ብሓንሳብ ክመሃሩን 

ክወሃሃዱን፡ ምጽውዋርን ድልዱል 

ሃገራዊ ሓድነትን ክፈጥሩን፡ ዕድል 

ዝፈጥር ቅርዓት ምትእኽኻብ እዩ” 

ክትብል ሓቢራ። 

ንሳ ወሲኻ፡ “ፈስቲቫልና እምበኣር፡ 

መንእሰያትና ብዛዕባ ኣብ ባህላውን 

ታሪኻውን ትውፊታቶም ዘለዎም 

ኣፍልጦ ንምኹስኳስ ዝሕግዝ 

መድረኽ እዩ” ክትብል ገሊጻ። ንሳ ኣብ 

መወዳእታ፡ “እዚ ብወግዒ ንኸፍቶ ዘለና 

መዛዘሚ ፈስቲቫል ኮለጃት፡ ኣስታት 

900 ተመሃሮን ኣለይትን ከምኡ’ውን 

ስታፋትን ብንጥፈት ይዋስእዎ ኣለዉ። 

ልዕሊ 4000 ተመሃሮ ድማ፡ ብዓቢ 

ጽልዋ ዝሳተፍዎ ዘለዉ መደብ እዩ” 

ክትብል ደምዲማ።

ብድሕሪ’ዚ  ቃል ዲን ኮለጅ ስነ-

ፍልጠት ማይ-ነፍሒ ፕሮፌሰር ገብራይ 

ኣስጎዶም እዩ ስዒቡ። ንሱ ንዕዱማት 

ኣጋይሽ ”እንቋዕ ናብ’ቲ ንመበል 12 

ግዜ ዝካየድ ዘሎ ህጡር ፈስቲቫል 

ኮለጃትና ብደሓን መጻእኩም” ድሕሪ 

ምባል፡ “እዚ ብሃ.ማ.መ.ተ.ኤ ዞባ ሳዋን 

ትካላት ላዕለዋይ ትምህርትን ዝውደብ 

መደብ’ዚ፡ መንእሰያት ንዘለዎም ዕቁር 

ክእለትን ጸጋታትን ሓድሕድ ተመኩሮ 

ዝለዋወጥሉን ዝኸስብሉን፡ ኮለጃት 

ብውህደት ዝዓያሉ መድረኽ እዩ” 

ክብል ገሊጹ። 

ቀጺሉ፡ “ኮለጅ ስነ-ፍልጠት ማይ 

-ነፍሒ ኣብ 20217/18 ኣካዳምያዊ 

ዓመት ናብ ዘመናዊ ህንጻ ድሕሪ 

ምስግጋሩ፡ ኣብ ምምሃርን ምስትምሃርን 

ከጋጥሙ ዝጸንሑ ጸገማት ተፈቲሖም 

ተመሃሮ ብብዝሒ ተቐቢሉ ብዘይ 

ጸገም የምህር ኣሎ” ኢሉ። ኣስዒቡ 

ፕሮፌሰር፡ “ሓደ ካብ ፖሊስታት 

መንግስቲ ኤርትራ ስነ-ፍልጠታዊ 

ቴክኒካዊ፡ ሕክምናዊ ከምኡ’ውን ናይ 

ምምሕዳር ሞያን ፍልጠትን ዝዓጥቐ 

መንእሰይ ምፍራይ እዩ። በዚ መሰረት 

ኢኮኖምያዊ ምዕባለ ምምጻእን፡ ድኽነት 

ምንካይን እዩ። ራኢ ኮለጅና ድማ፡ 

ብሃገርን ዞባን ደረጃ ዝጥምት ብሉጽ 

ትምህርትን ምርምርን ዘቕርብ ኮለጅ 

ምህናጽ እዩ” ምስ በለ፡ “ፈስቲቫል 

ኣብ ኣካድማያዊ ንጥፈታት ጥራሕ 

ከይተሓጽረ ኣብ ስፖርትን ስነ-ጥበብን 

ተውህቦ ንዘለዎም ተመሃሮ ክእለቶም 

ዘማዕብልሉን ዝወዳደርሉን፡ ብሃገር 

ደረጃ ዝጥመቱ መንእሰያት ምኹስኳስ 

እዩ” ክብል ቃሉ ዛዚሙ።  

ብድሕሪ’ዚ “ዋርሳይ” ዘርእስታ 

ደርፊ  ሓዳስ ሃገራዊ ትህዝቶ ዘለዋ 

ደርፊ፡ ብ5 መንእሰያት ብቋንቋታት 

ትግርኛ፡ ዓረብን እንግሊዝን ብመሳጢ 

ኣገባብ ተዋሕሊላ ቀሪባ። እዛ ደርፊ፡ ነቲ 

ታሪኽ ኣቦታቱ እናደገመ ዝኸይድ ዘሎ 

ዘይጽዓድ ኤርትራዊ መንእሰይ፡ ንሓይሊ 

ተወፋይነቱን መኸተኡን እትገልጽ እያ 

ነይራ። ቀጺላ “ኣለናልኪ” ዘርእስታ 

ደርፊ ዘቕረበ ተመሃራይ ናትናኤል 

ዳዊት እዩ። ‘ቅሰኒ ሃገረይ መመሊሱ 

ዝተብዕን ዝጸንዕን ጅግና ህዝቢ ኣለኪ’ 

ዝትሕዝቶኣ ክሽንቲ ዝዀነት ደርፊ 

ድማ ከቕርብ ተራእየ። ስዒቡ ዝቐረበ 

ትሕዝቶ መደብ እንተደኣ ነይሩ፡ ዓቢ 

ትርጉምን መልእኽትን ዝሓዘለት 

ትልሂት እያ ነይራ። እዛ ብኽልተ 

ዓበይቲ ጉጅለታት ትልሂት ብቐጥታ 

ኣብ መድረኽ ዝቐረበት ትልሂት፡ 

መንእሰያት ኣብዚ እዋን’ዚ ኣብ 

መንጎ ብከላን ዕብለላን ባህላዊ ወራርን 

ባህሎምን ተቐርቂሮም ንዘርእይዎ 

ርዕመት በቲ ሓደ፡ በቲ ካልእ ሸነኽ 

ድማ ንዘርእይዎ መኸተንን ጽንዓትን 

እተጉልሕ ድራማዊ ትልሂት እዮም 

ከቕርቡ ተራእዮም።

ብድሙቕ ጨብጨባ ካብ መድረኽ 

ምስ ተኣልዩ ድማ፡ “መስዋእቲ” 

ዘርእስታ  ሙዚቃዊት ድራማ ቀሪባ። 

እዛ ድራማ፡ በቲ ሓደ ንግፍዒን ጭካነን፡ 

ንትዒቢትን ፈኸራን ገዛእቲ ሓይልታት 

ስርዓት ደርግ ኣብ ልዕሊ ህዝብና 

በቲ ሓደ፡ በቲ ካልእ መዳይ ድማ 

ንምስጢርን ተወፋይነትን፡ መኸትን 

መስዋእትንን ቃልሲ ህዝቢ ኤርትራ 

እትንትን እያ ነይራ። ብድሕሪ’ዚ 

“ሕድሪ ኣለኒ” ብዝብል ኣርእስቲ፡ 

ህዝቢ ኤርትራ ንዘሕለፎ መሪር ዕጥቃዊ 

ቃልስን ዝኸፈሎ መስዋእትን እትገልጽ 

ደርፊ ዘቕረበ ተመሃራይ ኣቤል መኮነን 

እዩ። ቀጺላ ድማ፡ ንሓይሊን ኣበርክቶን 

ኤርትራዊ መንእሰይ እትገልጽ ደርፊ 

ብቋንቋ ዓፋር’ውን ብተመሃራይ 

ኣሕመዲን መሓመድ ቀመም እቲ 

መደብ ነይራ።   

ጽንብል መኽፈቲ እቲ ፈስቲቫል 

ፉሕ-ሕፉሕ እናበለ እንከሎ ድማ፡ 

ነቲ ሃብታም ባህልን ልምድን 

ዝውንን ከምኡ’ውን ኣብ ሰፊሕ 

መሬት ጋሽ ዝነብር ንህዝቢ ብዳዌት 

እትገልጽ ትልሂት ኦኳስ ቀሪባ። እዚ 

ጸወታ’ዚ ብትልሂት ኣዕዋፍ ዝፍለጥ 

ኰይኑ፡ ተልሃይቲ ብፍሉይ ክእለትን 

ፈጠራን፡ ብውህደትን ወኒን እየን 

ከቕርቦ ተራእየን። እግሪ- እግሪ እዛ 

ስነ-ጥበባዊት ስራሕ ድማ፡ ንጽባቐ 

ህዝብና እትገልጽ ጽብቕቲን ውዕይቲ 

ሸባብሸባብ
ሃሃ ማማ መመ ተተ ኤኤ

“ሞያና ንሕብረተሰብና”“ሞያና ንሕብረተሰብና”  
መበል 12 ፈስቲቫል ትካላት ላዕለዋይ ትምህርቲመበል 12 ፈስቲቫል ትካላት ላዕለዋይ ትምህርቲ

ሪፖርታዥሪፖርታዥ  

ደርፊ ብሄረ ኩናማ ምስ ኣዝዮም 

ወናማት ተላሃይቲ ብተመሃራይ ጽባቐ 

መንግስትኣብ (ተጋይሸ) እያ ቀሪባ።

ብድሕሪ’ዚ ወግዓዊ መኽፈቲ መደብ 

ምስ ተዛዘመ፡ ናይ ክብሪ ዕዱማትን 

ነጋድያን እቲ ፈስቲቫልን ናብ ኣደራሽ 

ኤግዚብሽን እዮም ኣምሪሖም። ኣብ’ቲ 

ሰለል ወለል ዝበለ ዓቢ ህንጻ ኮለጅ ስነ-

ፍልጠት ማይ ነፍሒ ዝተደኰነ ኣደራሽ 

ኤግዚብሽን፡ ተዓዘብቲ ነቲ ብኹለን 

ኮለጃት ዝምህረኦን ዝተፈላለየ ዓወደ 

ትምህርትን ስነ-ፍልጠትን ከምኡ’ውን 

ሓደሽቲ መጽናዕቲታትን ዝሓለፎ 

ዕውት ርኽበታትን ንዝውንነኦ ሞያን 

ዘላሊ ትሕዝቶ፡ ብተመሃሮ እቶምም 

ዝተፈላለዩ ዓውድታት ቀሪቡ። 

ንተዓዘብቲ ድማ ሰፊሕ መግለጺ 

ተወሂብዎም። ኣብ’ዚ ምርኢት’ዚ 

ንጥዕና፡ ሕርሻ፡ ምህንድስና፡ ሕጊ፡ 

ስነ-ፍልጠት ባሕሪ፡ ዕደና፡ ማሕበራዊ 

ስነ-ፍልጠት....ዘንጻባርቑ ትሕዝቶታት 

ኤግዚብሽን ድማ ቀሪቦም። 

ኣብ’ዚ ክሳብ ሰንበት 18 ግንቦት 

2025 ዝሰላሰል መደባት ፈስቲቫል፡ 

ንብዙሕነት ሕብረተ-ሰብ ኤርትራ 

ዝገልጽን ዘጉልሕን ዝተፈላለዩ ባህላዊ 

ውድድራትን ምርኢታትን፡ ማለት 

ድራማ፡ ግጥሚ፡ ሓ/ዛንታ፡ ደርፊ....

ተመሃሮ ኮለጃት ንኹሉ ዓይነት ጥበባዊ 

ክእለቶምን ንብቕዓቶም ዝፍትሽ 

ውድድር ምህዞን ሰንዓን፡ ያታውን 

ዘበናውን ውድድራት ትልሂት፡ 

ቑንጅና፡ ዝተፈላለዩ ያታውን ዘበናውን 

ስፖርትን ካልኦት ዝተረፉ መደባትን 

ሒዙ ክካየድ ክቕኒ እዩ። ኣብ መዛዘሚ 

ድማ ዕውታት ኮለጃትን ተመሃሮን 

ሽልማቶም ክዕደሉ እዮም። 

እቲ ኣብ ሰዓታት ንግሆ ዝጀመረ 

ወግዓዊ መኽፈቲ ስነ-ስርዓት ፈስቲቫል፡ 

ልክዕ ፍርቂ መዓልቲ ምስ ኰነ ብናይ 

ምሳሕ እንግዶት እዩ ተዛዚሙ።     

ኣብርሃም ዘርአ
ስእሊ፡ ክብሮም ጸሃየ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ብስም ወ/ሮ ንግስቲ ገብሩ ፍስሕ፡ ብቑጽሪ ፍቓድ ዋኒን KEL00000908 ዝተመዝገበ፡ ኣብ 
ዞባ ዓንሰባ ን/ዞባ ከረን ጎደና ኣስፍሃ ወሰን ቁ.ገዛ 131፣ ቴለ. 40160 ዝርከብ ናይ መሸጣ ሃለኽቲ 
ነገራት ትካለይ፡ ንኣቶ ፍረዝጊ ጸጋይ መድሃኔ፡ ኣድራሻ ከረን - 04 ቁ.ቴለ 07240866 ዞባ 
ዓንሰባ ን/ዞባ ከረን፡ ካብ ዕለት 01/01/2025 ክሳብ 31/12/2025 ኣካርየዮ ስለ ዘለኹ፣ ዝቃወም 
እንተሎ፡ እዚ ምልክታ ካብ ዝወጸሉ ኣብ ውሽጢ 30 መዓልታት፡ ስልጣን ንዘለዎ ቤት ፍርዲ 
ተቓውምኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ክራይ ውዕል 
ሕጋዊ ምዝገባ ከም ዝፍጸመሉ ነፍልጥ።

ወኪል ሳልባቶረ ሳቨርያ

ንሕና ዓደግቲ ኣቶ ገብረብርሃን በርሀ ከምኡ’ውን ወይዘሮ ኣመተጼን ተስፋጋብር ወራሲ፡ ካብ 
ወ/ሮ ኣብርሀት ኣርኣያ ተስፋይ ዝዓደግናዮ፡ ኣብ ኣስመራ ን/ዞባ ዕዳጋ ሓሙስ ጎደና 112-3 ቁጽሪ 
ገዛ - ፕሎት 10 ፓርሰል H1 ስፍሓት መሬት 22.097 ብቁጽሪ መዝገብ ንብረት (ካዳስተር) 1፡
018699 ናይ ኮምሽን ኣባይቲ ምስክር ዋንነት (ሊብርቶ) 118186 መወከሲ 120172 ተመዝጊቡ 
ዝርከብ ዘይቀሳቐስ ንብረት ብመሸጣ ናብ ስምና ከነመሓላልፎ ስለ ዝደለና፣ ዝቃወም እንተሎ፡ 
ምልክታ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ናብ ቤ/ት ፓብሊክ ኖታሪ፡ 
ቤ/ጽ ሃገርዊ ካዳስተር የቕርብ። ዝቃወም እንተዘይቀሪቡ፡ ኦርጂናል ሰነዳትና ኣቕሪብና ጉዳይና 
ክንፍጽም ምዃንና ንሕብር። 

ኣቶ ገብረብርሃን በርሀ 
ወይዘሮ ኣመተጼን ተስፋጋብር

ኣነ ኣቶ ግርማይ የውሃንስ ሓጎስ +8 ዝተበሃልኩ፡ ኣብ ዞባ ማእከል ምም/ን/ዞባ ኣኽርያ ዚፕ-ኮድ 1A134 ፕሎት 30 ፓርሰል G ዝርከብ፡ ኣብ 
ቤ/ጽ ፓብሊክ ኖታሪ ብቁጽሪ ውዕል ብቁ.8,532 ብዕለት 19/03/2025 ኣብ ሚኒስትሪ መሬትን ማይን ኣከባብን ቤ/ጽ  ካዳስተር ብቁ. ምዝገባ ንብረት 
1BBRASM018458 ብስምና ተመዝጊቡ ዋንነቱ እተረጋገጸ ዘይንቀሳቐስ ንብረት ገዛ ስለ ዝሸጥናዮ’ሞ ስም ዋንነት ናብ ስም ዓዳጊ ከነማሓላልፎ ስለ 
ዝደለኹ፣ ዝቃወም እንተሎ፡ እዚ ምልክታ እዚ ኣብ ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ፡ ካብ ዝምልከቶ ቤት ፍርዲ መኣገዲ ናብ 
ቤት ጽሕፈት ፓብሊክ ኖታሪን ቤ/ጽ ካዳስተርን የቕርብ።

ኣቶ ግርማይ የውሃንስ ሓጎስ +8

ወ/ሮ ሰገን ገብረክርስቶስ  ተኽለሃይማኖት፡ ዝተፈቕደለን ናይ መሸጢ ችኮላታ፡ ካረሜለን 
ብሽኮቲን ንግዳዊ ትካለን፡ “ሎዛ መሸጢ ካረሜለ፡ ችኮላታን ብሽኮትን” (LOZA CHOCLATES, 
SWEETS & BISCUITS) ተባሂሉ ክስየመለን ስለ ዝሓተታ፣ እዚ ናይ ንግዲ ስም ቅድሚ 
ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ክምነመዝግቦ 
ነፍልጥ።

ክፍሊ ውሽጣዊ ንግዲ 

ብስም ገነት ቀለታ ኣስመሮም ዝተመዝገበ፡ ብቁ.ፍ.ዋ.ኒን ASL00028217 ዝኾነ፡ ኣብ ዞባ 
ማእከል ን/ዞባ ኣባሻውል ጎደና 407 ቁ.ገዛ 59 ዝርከብ ናይ ዱካን ትካለይ ንወ/ሮ ዮርዳኖስ ንጉስ 
ክብርኣብ ኣድራሻ ዞባ ማእከል ን/ዞባ ኣባሻውል ጨርሒ ቁ.ገዛ 71 ካብ ዕለት 01/01/2025 ክሳብ 
ዕለት 31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጻሉ 
ዕለት ኣብ ውሽጢ ሰላሳ መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ 

ኣመልካቲት፡ ገነት ቀለታ 
ሕጋዊ ወኪል ከበደሽ ሃይለ

ብስም ወ/ሮ ሩከት ዑቕባዝጊ ፍቓዱ፡ ብቑጽሪ ፍቓድ ዋኒን KEL00009654 ዝተመዝገበ፡ 
ኣብ ዞባ ዓንሰባ ከረን ጎደና - ቁገዛ - ቴሌ. 400969 ዝርከብ ናይ ሆቴል ትካለይ ንወ/ሮ ሰናይት 
መብራህቱ፡ ኣድራሻ ዓንሰባ ከረን ቁ.ቴለ 07793069 ካብ ዕለት 01/05/2025 ክሳብ 1/11/2025 
ኣካርዮዮ ስለ ዘለኹ፣ ዝቃወም እንተሎ፡ እዚ ምልክታ ካብ ዝወጸሉ ኣብ ውሽጢ 30 መዓልታት፡ 
ስልጣን ንዘለዎ ቤት ፍርዲ ተቓውምኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እዚ ናይ ክራይ ውዕል ሕጋዊ ምዝገባ ከም ዝፍጸመሉ ነፍልጥ።

ወ/ሮ ሩከት ዑቕባዝጊ ፍቓዱ

ብስም ኣቶ ፎቶ ተኪኤ ገብረኣምላኽ፡ ብቑጽሪ ፍቓድ ዋኒን KEL 00012027 ዝተመዝገበት፡ ኣብ ዞባ ዓንሰባ ን/ዞባ ከረን ዓዲ /ከተማ ከረን 
ጎደና - ቁ.ገዛ - ቴለ. 07554909 ዝርከብ ናይ ኮስመቲክስ ትካለይ፡ ንወ/ሮ ሰናይት ሰመረ መንግስትኣብ፡ ኣድራሻ ከረን ዞባ ዓንሰባ ን/ዞባ ከረን፡ ዓዲ 
/ከተማ ከረን ጎደና - ቁ.ገዛ - ቴለ. 07229828 ካብ ዕለት 10/04/2025 ክሳብ ዕለት 31/12/2028 ኣካርየዮ ስለ ዘለኹ፣ ዝቃወም ምስ ዝህሉ፡ እዚ 
ምልክታ እዚ ካብ ዝወጻሉ ዕለት ኣብ ውሽጢ ሰላሳ መዓልቲ፡ ስልጣን ንዘለዎ ቤት ፍርዲ ተቃውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኣቶ ፎቶ ተኪኤ ገብረኣምላኽ 

ብስም መድሃኔ ትኳቦ ገ/ሃዋርያት፡ ኣብ ዓዲ /ከባቢ ዳዕሮ ጳውሎስ ብመወከሲ ቁጽሪ 000125 ቁጽሪ ምስከር ወረቐት 012363 ፕሎት 4 ፓርሰል 
F ን መንበሪ መዓላ ዝተዓደልኩዎ ምስክር ወረቐት ስለ ዝጥፋኣኒ፡ ዝረኸበ ወይ ብዕዳ ሒዘዮ ዝብል እንተሎ፡ ብቑጽሪ ስልኪ 07201917 ክሕብረኒ፣ 
እንተዘይኮይኑ ግን መተካአታኡ ንዝምልከቶ ኣካል ክሓትት ምዃነይ እሕብር።

መድሃኔ  ትኳቦ ገ/ሃዋርያት

1ይ ደረጃ ቤት-ፍርዲ 
ኣስመራ 

ቶማስ ሞጎስ እያሱ፡ ስም ኣደይ ፍዮሪ 
ንጉስ ማዕቀባይ ምባል ተሪፉ፡ ዕንበባ ንጉሰ 
ማዕቀባይ ተባሂሉ ይተኣረመይ ስለ ዝበለ፣ 
ዝቃወም እንተሎ ን 10/6/25 ኣብ 2ይ 
መጋባእያ ቁ.49 ይቕረብ።

 1ይ ደረጃ ቤት-ፍርዲ 
ማይምነ

ከሳሲት ወ/ሮ ለተጽዮን በርሀ፡ ተኸሳሲ 
ኣቶ ባህረ ከበደ፡ ናይ ሓዳር ክሲ ቀሪቡልካ 

ወ/ሮ ጸሃይነሽ መሓሪ ገብረስላሴ፡ ዝተፈቕደለን ናይ መጸገንን መሸጥን መፍትሕን ናይ 
ኤለትሪክ ኣቕሑትን ንግዳዊ ትካለን ‘’ጸሃይ መሸጥን መጸገንን መፍትሕን ናይ ኤለክትሪክ 
ኣቕሑትን’’ (TSEHAY RETAIL & REPAIR KEYS & ELECTRICAL ITEMS) 
ተባሂሉ ክስየመለይ ስለ ዝሓተታ፣ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘኮይኑ፡ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ 

NOTICE 

The public is hereby notified that AGGREKO INTERNATIONAL, ERITREA 
BRANCH has appointed EDITU KIKONYOGO as General Manager of Aggreko 
International Projects (Eritrea Branch) replacing Mr. RIAAN DU TOIT, as of 
25/02/2025.

                    AGGREKO INTERNATIONAL PROJECTS ERITREA BRANCH 

ስለዘሎ፡ ን27/5/25 ቅረብ። እንተዘይ 
ቀሪብካ፡ ጉዳይካ ኣብ፡ ዘየለኻሉ ክረአ 
ምዃኑ ነፍልጥ።

1ይ ደረጃ ቤት-ፍርዲ ናቕፋ

ፎዝያ ዕስማን ኣሕመድ ምባል ተሪፉ፡ 
ፎዝያ መሓመድ ዕስማን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን30/05/25 ኣብ ቤ/ፍ ይቕረብ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላክ-ሳምራዊት መለስናጽነት ደስበለ - ሓበን ገብረኣምላክ-ሳምራዊት መለስ

 Office of the Embassy 
of Sweden in Asmara

The Office of the Embassy of Sweden in Asmara, Eritrea is looking for:

A Driver/Administrative Clerk No. 001/25

Duties and Responsibilities
Under the direct supervision of the Head of Office and Administration the successful 
candidate will undertake the below tasks:

- Drive Embassy staff and other Embassy Officials inside and outside of Asmara 
- Distribute and collect official mail to and from Ministries and other Missions
- Ensure that the car is always clean inside/out and in perfect condition for safe 

driving. Involves cleaning of the car by the driver him/herself, who will also 
check the fuel levels, the tyre pressure, etc.

- Fill in the vehicle’s logbook on a daily basis and clearly indicate all moves 
- Ensure proper day-to-day maintenance of the assigned vehicle through timely 

minor repairs, arrangements for service and major repairs, timely changes of 
oil, check of tires, brakes, car washing, etc.

- Ensure availability of all the required documents/supplies including vehicle 
insurance, vehicle logs, office directory, map of the city/country, first aid kit, 
and necessary spare parts in the assigned vehicle.

- Ensure that all immediate actions required by rules and regulations are taken in 
case of involvement in accidents.

- Ensure utilities related correspondence are prepared and associated papers and 
documents are filed. Follow-up utilities bills for timely payments

- Ensure incoming mails are sorted and distributed both outside and inside the 
Office and dispatch outgoing mails

- Ensure that all logistical and administrative tasks of the office are handled 
with care, including formalities related to customs clearance and obtaining the 
required documentation (registration and insurance) for the vehicle 

- Ensure regular re-fueling of the car and generator at the residence.
- Assist administration works and tasks of miscellaneous nature and/or secretari-

al tasks as assigned by the Head of Office or Head of Administration. 
- Assist in any other ad hoc tasks assigned by the Head of Office or Head of Ad-

ministration. 

Operational Effectiveness: 
•	 Demonstrate excellent knowledge of driving rules and regulations and skills in 

minor vehicle repair 
•	 Demonstrate excellent knowledge of protocol 
•	 Demonstrate excellent knowledge of security issues 
•	 Ability to perform a variety of repetitive and routine tasks and duties 
•	 Ability to review data, identify and adjust discrepancies
•	 Ability to handle a large volume of work possibly under time constraints
•	 Good knowledge of administrative rules and regulations
•	 Ability to operate and maintain a variety of computerized business machines 

and office equipment in order to provide efficient delivery of service
•	 Ability to organize and complete multiple tasks by establishing priorities

Minimum requirements /Eligibility criteria (necessary for the application to 
be considered)

- Certificate of completion of Secondary School
- Valid driver’s license Grade III
- Minimum 3 years of professional experience as a professional Driver, prefer-

ably with an international organisation or embassy.
- Excellent command in English and Tigrigna languages i.e speaking, under-

standing, reading and writing.
- At least three references from previous employers.
- Proven computer literacy in MS Word, Excel and Outlook.

- Very good knowledge of the primary and sec-
ondary roads of Asmara.

- Solid knowledge of the primary and second-
ary roads in Eritrea.

- Solid knowledge of traffic rules and regula-
tions in Eritrea. Knowledge of defensive/safe 
driving practices.

- Basic technical knowledge of car mainte-
nance. Able to adjust minor problems and ca-
pable of supervising repairs and maintenance 
works carried out by the garage/workshop. 
Good knowledge of general functions of ve-
hicles.

- Ability to communicate and understand in-
structions correctly and liaise with outside or-
ganizations and official visitors of the Office.

- Proven ability to plan and organize, establish 
priorities, manage and monitor work plans, 
coordinate competing demands, and work to 
tight deadlines.

- Strong interpersonal skills, including ability 
to operate effectively.

- Apply sound judgment to resolve a range of 
issues/ problems; problem solving skills.

- Ability to remain calm, in control and good 
humored even under pressure.

- Proven experience in driving 4x4 vehicles.

 Remuneration:
- As per the salary scale of the Office of the 

Embassy of Sweden and relevant experiences.

Assets/ selection criteria (basis for awarding 
points to select the best applicant)

- Grade IV,V driving licence
- Defensive/ safe driving training certificate
- Experience as a professional Driver with an 

international Organization or Embassy
- Advanced technical knowledge of car mainte-

nance

How to apply

Please submit your application consisting of a 
cover letter, CV and copies of reference letters 
proving 3 years of professional experience as 
a professional driver and provide evidence of 
completion or exemption of National Service, 
by hand delivery to the Office of the Embassy 
of Sweden in Asmara. (reference “Driver/ Ad-
min Clerk post 001/2025”) ten days from the 
day it is advertised.

Our Office is located inside the Delegation of 
the European Union to the State of Eritrea, 
Marsa Teklay Street 192, House no. 20/22. 

Attention to Head of Administration.

Only shortlisted candidate will be contacted 
for an interview. Successful candidate will be 
subject to medical check-up.



ፍቱዋት ተመሃሮ ኣብ ዝሓለፈ ዓመት 
ብምኽንያት 24 ግንቦት መዓልቲ ናጽነት፡ 
ኣብ መንጎ ተመሃሮ ናይ ሩቢክስ ኲብ 
ውድድር ኣካይድና ምንባርና ይዝከር።

ሎሚ ዓመት’ውን ብምኽንያት 24 ግንቦት 
ውድድር ሩቢክስ ኲብ ከነካይድ ስለዝኾንና፡ 
ኵልዅም ተመሃሮ ንኽትወዳደሩ ንዕድም።

* ግዜ ምዝገባ፡ ክሳብ ዕለት 17-05-202517-05-2025

ክትወዳደሩ እትደልዩ ተመሃሮ ብ 
07190414  ደዊልኩም ክትምዝገቡ 
ትኽእሉ። ሰናይ ውድድር ንዅልዅም 
ተመሃሮ።

ሰናይ ቅንያት ናጽነት! 

መስመርና ድርዕና!መስመርና ድርዕና!

ያቆብ መርሃዊ (ጃክ)ያቆብ መርሃዊ (ጃክ)

“ኣብ እንዳ እቲ ፕሮፈሰር ኣለዉ። 
ጽባሕ ሰዓት ዓሰርተ ንቤተ-መዘክር ዓዲ 
እንግሊዝ ከረክቦ እዩ። ነዚ ፍሉይ ኣጋጣሚ 
ክስንዱ ድማ ብዙሓት ጋዜጠኛታት ናብቲ 
ዝረኻኸቡሉ ቦታ ክመጽኡ እዮም፡” እናበሉ 
ዘረብኦም ከይወድኡ፡ ሃንደበት ድምጺ ናይ 
ኣብ በዓላት ዝትኮስ ሪችት ሰምዑ።

“እንታይ ድምጹ ድኣ’ዩ?” በለ ማርሰል። 

ናብቲ መስኮት ቀረበ እሞ፡ በዓል ምዃኑ 
ከኣ ዘከረ። “ሪችት! ሎሚ 5 ሕዳር እንድዩ፡ 
መዓልቲ ኣቶ ፋውክስ፡” በለ።

ሽዑ በቲ መስኮት ናብ ደገ እናጠመቱ 
ሓደ ሰብኣይ ርኣዩ። ማርሰል ኣተኲሩ 
ጠመቶ እሞ፡ “እዚ ድዩ ባርቶን?” ክብል 
ሓተተ።

“እወ። ንሱ ወትሩ ሰሉስ ከምዚ እዋን 
ናብ ሲነማ ምኻድ ልምዲ ኣለዎ፡” ክብል 
ከኣ ሄንሪ መለሰሉ።

“ሕጂ ግርም፡” በለ ማርሰል።

ሄንሪ ትቕብል ኣቢሉ፡ “እሂ?” ክብል 
ሓተተ። ሄንሪ ጽንሒ ኢሉ፡ ማርሰል እንታይ 
ክገብር ይሓስብ ከምዘሎ ተረድኦ። “ነቲ 
ደብዳበ ዲኻ ተሓቢእካ ክትርእዮ ደሊኻ?” 
ክብል ከኣ ሓተቶ።

ኣብ ቅነ ናጽነት ኢና ዘለና። ተመሃሮ ድማ 
ንናጽነት ዘንጸባርቑ ዝተፈላለዩ መደባት ኣብ 
ምቕራብ ይርከቡ። ንሕና ድማ ኣብ ሓንቲ 
ቅድመ ትምህርቲ ብምኽንያት 24 ግንቦት 
መዓልቲ ናጽነትና ዝተገብረ ስፖርታዊ 
ንጥፈታት ናባኹም ነብሎ ኣለና። ካልኦት 
ቅድመ ትምህርቲ ድማ ነዚ ኣብነታዊ ስራሕ 
ክስዕብኦ ንላቦ።

ኦካም፡ ገዛ ባንዳ እትርከብ ቅድመ 
ትምህርቲ እያ። ብዕለት 10 ግንቦት 2025 
ብምኽንያት መዓልቲ ናጽነት ዝተኻየደ 
ስፖርታዊ ንጥፈታት ኣብ መባእታ ቤት 
ትምህርቲ ሳሊና መዛዘሚ ተገይሩ። 

ኣብቲ ዝተገብረ ጽንብል፡ ተመሃሮ፡ ወለዲ፡ 
ሱፐርቫይዘርን ሓላፊ ባህልን ስፖርትን 
ጨንፈር ሚኒስትሪ ትምህርቲ ደቡባዊ 

ምብራቕ መም. ጸጋይ ሰመረኣብ ተረኺቦም 
ነይሮም። እቲ ዝተኻየደ ስፖርታዊ ውድድር 
ኵዕሶ እንግርን ጒያን እዩ ነይሩ። ኣብ ጸወታ 
ኵዕሶ እግሪ ኣርባዕተ ጋንታታት ቀዳማይን 
ካልኣይን ዓመት ከምኡ’ውን 20 ጐየይቲ ናይ 
ቀዳማይን ካልኣይን ዓመት ተወዳዲሮም። 

ዝተኻየደ ጸወታ ኵዕሶ እግሪ ኣዝዩ 
መሳጥን ኣዛናይን ነይሩ። ተመሃሮን ወለድን 
ነቲ ዝካየድ ዝነበረ ጸወታ ብልዑል ደገፍ 
ተሳቲፎሞ። እዚ ጸወታ ድማ ንተመሃሮ 
ኣብ መጻኢ ህይወቶም እወታዊ ጽልዋ 
ከምዝህልዎ ርዱእ እዩ። ተመሃሮ ብልዑል 
ወኒ ተጋጢሞም። ብፍላይ ደቂ ኣንስትዮ 
ዘርኣይኦ ወኒ ክድነቕ ይግብኦ። ኣብ 
መወዳእታ፡ ካብ ደቂ ተባዕትዮ ክልተ 
ጋንታታት፡ ካብ ደቂ ተባዕትዮ ድማ ክልተ 
ጋንታታት ዕዉታት ኮይነን። 

ድሕሪ ጸወታ ኵዕሶ እግሪ፡ ውድድር ጒያ 
ኣብ ክልቲኡ ጾታ ተኻይዱ። ካብ ክልቲኡ 
ጾታ ካብ ቀዳማይን ካልኣይን ዓመት ኣርባዕተ 
ተመሃሮ ዕዉታት ኮይኖም። 

ብድሕሪ’ዚ ንተመሃሮ ንምዝናይን ኣካል 
ናይቲ መደብ ንምዃንን መምህራን ቤት 
ትምርህቲ ኦካም ኣብ ንሓድሕደን፡ ወለዲ 
ድማ ብኽልቲኡ ጾታ ናይ ጒያ ውድድር 
ኣካይዶም። ከምቲ ወለዲ ብተመሃሮ 
ዝሰሓቕዎን ዝተዘናግዕዎን፡ ተመሃሮ ድማ 

“እንታይ ድኣ ደሊኻ?” ክብል መለሰ 
ማርሰል።

ብድሕር’ዚ ክልቲኦም ናብ እንዳ ባርቶን 
ከዱ። ኣብቲ ኣፍ-ደገ ናይቲ ቤት ከኣ ሓንቲ 
ንእሽቶ ጕድጓድ ነበረት።

“ሃየ በል... ቅድም’ዶ ንስኻ ክትኣቱ 
ማርሰል ዓርከይ፡”

“ኣይፋል ኣነስ ብድሕረኻ ክኣቱ፡” መለሰ 
ማርሰል።

ሰዓት 5፡55 ኣብ ውሽጢ እቲ ገዛ ነበሩ። 
እቲ ገዛ ኣዝዩ ዓቢ ሰድያታቱ ከኣ ዝኣረገ 
ነበረ። ብተወሳኺ ብዙሓት መጽሓፍትን 
ጽቡቓት ስእልታት’ውን ኣብቲ ገዛ ነበሩ።

“በዚ ንዓ፡” በለ ሄንሪ። ብሓንሳብ ቍሩብ 
ድሕሪ ምስጓም ከኣ ናብ ሓደ ኣዝዩ ነዊሕ 
ከብሒ መጽሓፍቲ ክሓዅሩ ጀመሩ። 
ማርሰል ብድሕሪት ነበረ። ንንውሕ ዝበለ 
ግዜ ድሕሪ ምሕኳር ከኣ ማርሰል ኣብ 
ሓንቲ ናይ ቻርለስ ዲከንስ ‘እታ ንእሽቶይ 
ዶሪት’ ኣብ እትብል መጽሓፍ ኮፍ በለ። 
ብርቱዕ ድምጺ ናይ ሪችት፡ “ዊ... ቡም... 
ቦራዕራዕራዕ፡” ዝብል ከኣ ይሰምዕ ነበረ።

ኣብቲ ከብሒ ንእሽተይ መጠወቒት 
ነበረት። ሄንሪ ክምስ በለ እሞ ጠወቓ። 
ሃንደበት እቶም መጽሓፍቲ ክንቀሳቐሱ 
ጀመሩ። 

“እንታይ ኮይኖም እዞም መጽሓፍቲ 
ይንቀሳቐሱ ኣለዉ?” በለ ማርሰል። ደሓር 
ግን ተረድኦ። “ኣሃ! ገለ ነገር ሓቢኦም 
ጸኒሖም ማለት’ዩ፡” በለ።

“ሕጂ ግርም!” በለ ሄንሪ። “ሕጂ ንስኻ 
ኣብዚ ጽናሕ፡ ኣነ ክኸፍታ እየ፡” በለ።

ካብ ጅባኡ ሰማያዊ ወረቐት ኣውጽአ። 
ናብታ ብቝጽሪታት እትኽፈት ውሕስቲ 
መቐመጢት ከኣ ሓኾረ። ኣብታ ወረቐት፡ 
55-14-62-29-8 ዝብሉ ቍጽርታት ነበሩ። 
መጀመርታ ናብ 55 ጠወያ። ድሒሩ ከኣ 
ናብ 14፣ ሃንደበት ግን ብርቱዕ ድምጺ፡ 
“ቡም...፡” በለ።

“እውይ ክብርትዕ!” በለ ማርሰል።

ይቕጽል...ይቕጽል...

ብመምህራኖምን ወለዶም ተዘናጊዖም። እዚ 
ድማ ንተመሃሮ ጽቡቕ ኣርኣያ ብምዃኑ 
መምህራንን ወለድን ዝወሰድዎ ተበግሶ 
ምስጋና ይግብኦ።

ብሓፈሻ ነዚ መደብ ኣመልኪታ ርእሰ 
መምህር ሳራ ፍስሃየ ካብ ዘስምዓቶ መደረ 
እዚ ዝስዕብ ይርከቦ፤

“...ስፖርት ኣብ መንጎ ሰባት፡ ኣብ 
መንጎ ሃገራት ፍቕሪ ስለ ዝፈጥር ንሕና 
ድማ ንተመሃሮና ኣብ መጻኢ ህይወቶም 
ተዘካሪ ንምግባር፣ ብምኽንያት 24 ግንቦት 
ውድድር ሰሪዕና። ከምዚ ሎሚ ዝተዓዘብኩሞ 
ድማ ዕዉት መደብ ኣካይድና። እዚ መደብ 
ንተመሃሮ ይኹን ንመምህራን ፍስሃ ዝፈጠረ፣ 
ኣብ መንጎ ተመሃሮን መምህራንን ናይ 
ዓወት ህልኽ ዝተራእየሉ ምንባሩ ክገልጽ 
እፈቱ። ወለዲ፡ ድማ ኣካል ናይዚ ውድድር 
ምዃንኩም እናኣመስገንኩ፡ ተመሃሮ ደቅና 
ብኣእምሮን ብኣካልን ክህነጹ ኵልና አእጃምና 
ከነበርክት እላቦ። ኣብ ዝቕጽል ዓመት ካብዚ 
ብዝበለጸ ከነካይዶ ቃል እኣቱ...፡” ብምባል 
መብርሂ ሂባ።

ኣብ መወዳእታ ዕዉታት ተመሃሮ 
ዝተዳለወሎም ዋንጫን መዳልያን ካብ 
ሱፐርቫይዘር መምህር ሃብተሚካኤል 
ገብረእግዚኣብሄርን ኮሚተ ወለዲ ወይዘሮ 
ሓበን ፍስሃየን ተቐቢሎም።

ብሓፈሻ ከምዚ ዓይነት መደብ ኣብ 
ቅድመ ትምህርቲ ንፈለማ ግዜ ብምዃኑ 
ኣብ ተመሃሮ ዝህልዎ ጽልዋ ዓቢ ክኸውን 
ስለዝኽእል ኦካም ቅድመ ትምህርቲ 
ንዝገበርዎ ጻዕሪ እናድነቕና፣ ካልኦት ኣብያተ 
ትምህርቲ ከምዚ ዓይነት መደብ ብምስራዕ 
ተመሃሮ ከዘናግዓን ኣፍልጦኦም ብዛዕባ 
ስፖርት ከዕብያን ንላቦ።   

ማርሰልን ደብዳበታትን
ጽውጽዋይ

ስፖርት ንፍቕሪ ደቅና!

ካልኣይ ክፋል

ውድድር ሩቢክስ ኲብ

ስሊኮን ሳቫና ፥
ድሕረ ባይታ ቴክኖሎጂካዊ ምህዞ ኣብ ኬንያን ተመኩሮታቱን

ኣብ ሲሊኮን ሳቫና ብርዱእ 
ምኽንያት ዘይምህላው ብቑዓት 
ትካላት ቴክኖሎጂን ትሕተቅርጽን፣ 
ንምትእትታውን ተጸባይነትን ንጽልዋ 
ቴክኖሎጂ ምዕራባዊ ዓለም ዝተቓልዐ 
ከም ዝገብሮ ብዙሓት ይሰማምዑ። 
ኣብ ዞባ ኮንዛ ክስራሕ ተሓሲቡ ዘሎ 
ዘመናዊ ከተማ፡ ዋላ’ኳ መሰረታዊ ዝኾነ 
ኬንያዊ እምነ መሰረት እንተተነጸፎ፡ ካብ 
መፋርቕ 2014 ጀሚሩ ብምዕራባውያን 
ትካላት ትሕተ-ቕርጺ እዩ መስርሕ 
ስእሉ ወዲኡ ዝርከብ። ብተወሳኺ 
መንግስቲ ኬንያ ኣብ ምምዕባል እዚ 
ከተማ ምስ ካልእ ደቡብ ኮርያዊ ናይ 
ብሕቲ ኩባንያ ኣብ ዝርርብ ከም ዘሎ 
ይፍለጥ። 
ነዚ ዓውዲ ንምስፋሕ 

ዘይተኣደነ ሓገዛትን ድጎማን ካብ 
ዘይመንግስታውያን ትካላትን መሓዙት 
ሃገራትን፡ ናብ ኬንያ ዝስደድ’ኳ 
እንተኾነ፣ ቀዳማይ ገጽ ናይዚ ዘመናዊ 
ከተማ ንምፍጻም ኣስታት 10 ቢልዮን 
ዶላር የድሊ ብምዃኑ፣ ገንዘብ ካልእ 
ማሕንቖ ሲሊኮን ሳቫና ኮይኑ ይርከብ።
ብተወሳኺ ኣብ መንጎ ትካላት 

መንግስቲ ስጡም ርክባትን ናይ 
ሓበሬታ ምሕደራን ብዘይምህላዉ፡ 
ኣብ ጥቓ ንሲሊኮን ሳቫና ዘመናዊት 
ከተምኡ ክትከውን ተተሊማ ዘላ ዞባ 
ኮንዛ ዝርከባ ብዙሓት ክልላት ኬንያ፡ 
ካብዚ ቦታ ኣብ መጻኢ ክርከብ 
ንዝኽእል ቀረጽ ትርፊ ንምርካብ፡ 
ኣብ ናይ ወትሩ ረጽሚ ይርከቡ። እዚ 
ንድኹም ፖለቲካዊ ምሕደራ ዝውክል 
ብድሆ፡ ብዝሒ ዋሕዚ ህዝቢ ናብቲ ኣብ 
መጻኢ ክምዕብል ትጽቢት ዝግበረሉ ዞባ 
ኮንዛ  ይውስኽ ብምህላዉ፡ መንግስቲ 
ኣቐዲሙ ነዚ ግዙፍ ትልሚ ቅድሚ 
ምውጽኡ ክገብሮም ዝነበሮም ብዙሓት 
ዕማማት ከም ዘለዉ ዘዘኻኽር ነጥቢ 
ኣዩ። 

ኣብታ ሃገር ንጉዳይ ቴክኖሎጅን 
መራኸቢታትን ዝውክል ብዓል መዚ 
ኣካል’ኳ እንተሃለወ፣ ዕማማቶምን 
ተልእኾኦምን ምስ እዚ ብዓል መዚ 
ዝጋጮ ካልኦት ሚኒስትሪታትን ኣካላት 
መንግስትን ኣብታ ሃገር ብምህላዎም፣ 
ነቲ መስርሕ ሓሊኾም ሒዞምዎ ካብ 
ዘለዉ ኩነታት ኮይኖም ንረኽቦም። 
ንኣብነት፡ ብዓል መዚ ዲጂታላዊ 

ፈጠራ ኣብ ትሕቲ ጽላል ሚኒስትሪ 
ሓበሬታን መራኽቢታትን ዝጥርነፍ 
ክኸውን ከሎ፣ ፈጠራን ጉዳያት 
መናእሰይን ዝበሃል ካልእ መንግስታዊ 
ኣካል’ውን ኣብ ትሕቲ ጽላል ሚኒስትሪ 
ትምህርትን ሳይንስን ቴክኖሎጅን 

ይጥርነፍ። እዚ ዘርእየና ሓቂ እንተ 
ደኣ ሃልዩ፣ ሓበራዊ ኣጀንዳን ስጡም 
ምውህሃድን ኣብ መንጎ እዘን ትካላት 

መንግስቲ ዘይምህላዉ’ዩ። 

ድኻም ኣብ ጽላት ትምህርቲ’ውን 
ንሲሊኮን ሳቫና ዝጸሉ ካልእ ነጥቢ 
እዩ። ኣብ መዳይ ትምህርቲ ዋላ’ኳ 
ተወዳዳሪ እንተ ዘይኮነ ደሓን ዝኾነ 
ትሕተ ቕርጺ ሃኒጻ ትርከብ ኬንያ፣ 
ናብ ተሊማቶ ዘላ መስርሕ ስሊኮን 
ሳቫና ዘብጽሕ ዓቕሚ ግና፡ ገና ትሑት 
ከም ዘሎ እዮም ጸብጻባት ዘነጽሩ። 
እዚ ድኻም’ዚ፡ መንግስቲ ኣብ መዳይ 
ትምህርቲ ዘይእኹል ድጎማን ወፍርን 
ይገብር ብምህላዉ ዝመጽእ ኮይኑ፣ 
ላዕለዎት ማእከላት ፍልጠት’ውን ምስ 
ሃገራውያን ኩባንያታትን ካልኦት 
ትካላት መንግስትን ብዘለወን ልሕሉሕ 
ጋድማዊ ዝምድና ዝፈለቐ ብድሆ እዩ።  
ንኣብነት ልዕሊ 40 ሚእታዊት ካብቶም 

ቀዳማይ ክፍሊ ዝጀመሩ ተምሃሮ ኬንያ 
ካልኣይ ደረጃ ከይበጽሑ ከምዝስጎጉ 
መጽናዕትታት የመላኽቱ። ብተወሳኺ 
ምዕሩይ ዝርግሐ ትምህርቲ ኣብ ኩሉ 
ከባቢታት እታ ሃገር ብዘይምህላዉ፣ 
ናብ ቴክኖሎጂካውን ቁጠባውን 
ዘይምዕሩይነት ዝደፍእ ቀንዲ ብድሆ 
ሃገረ ኬንያ ኮይኑ ይርከብ።

ትካላዊ ቕርጺ ሒዙ ዝርከብ ጉቦን 
ምጥፍፋእን ንመስርሕ ስሊኮን ሳቫና 
ካብ ዘዳኽሙ ዘለዉ ብድሆታት ኮይኑ 
ክዝርዘር ይኽእል። ናይዚ ዓቢ ኣብነት 
ዝኸውን፡ መንግስታውያን ትካላት 
ኬንያ ንምዝማን ዓሊሙ ኣብ ዝወጸ 
መምርሒ፡ ዋላ’ኳ ብዙሕ መንግስታዊ 
ትካል ናብዚ ናይ ምዝማን መስርሕ 

ንምዕሳል ይመዝገብ፡ ኣብ ከተማታት 
ናይሮብን ሙራንጋን ካብ ዝተተለሙ 
39 ናይ ዓበይቲ ሰነዳት መደባት ዝመና 

ክልተ ጥራይ ምዝማኖም፣ መንግስቲ 
ኬንያ ኣብ 2022 ኣብ ዘውጽኦ ጸብጻብ 
የመላኽት። እዚ ብምጥፍፋእን ጉቦን 
ዝተሓላለኸ ናይ ምዝማን መስርሕ ናብ 
ምዕቡል ኣገባብ ንዘይምእታው በቶም 
ንጉቦን ምጥፍፋእን ትካላዊ ደረጃ 
ኣትሒዞሞ ዝርከቡ ቤትጽሕፈታትን 
ክልላትን እታ ሃገር ዝተፈላለየ 
ምኽንያታት እናተወሃቦ ዝደናጐ ዘሎ 
መስርሕ’ዩ።
ብመሰረት ኣብ ቀረባ እዋን ዝተኻየዱ 

መጽናዕታት፣ ኩሉ መዳያዊ ትሕተ 
ቕርጺ ኬንያ ኣብ ከተማታት ጥራይ 
ተደሪቱ ብምጽንሑ፣ ንመስርሕ ስሊኮን 
ሳቫና ካብ ዝብድሁ ዘለዉ ነጥብታት 
ሓደ ይገብሮ። ሓደ ካብ ዓበይቲ 
ልምዓታዊ መደባት መንግስቲ ኤርትራ 
ዝኾነ ንርሑቕ ከባቢታት ቀዳምነታት 
ዝህብ ትሕተ ቕርጻዊ ስርሓት፡ ኣብ 
ኬንያ ዝዓበየ ሃጓፍ ኮይኑ ይርከብ። ካብ 
ወደብ ሞንባሳ ናብ ርእሰ ከተማ ናይሮቢ 
ዝዝርጋሕ ጽፉፍ መንገዲ ባቡር እኳ 
እንተሃለወ፣ ናይ ቀዳምነታት ቀዳምነት 
ክስራዕ ዝግብኦ ፕሮጀክት ከምዘይኮነ 
ብዙሓት ይሰማምዑ። 
ንስሊኮን ሳቫን ዝነቕፉ ኣካላት ከም 

ውሽጣዊ ሽግር ዝርእይዎ ብድሆ 
እንተደኣ ሃልዩ ኾይኑ፣ ብቑዕ ዓቕሚ 
ሰብ ዘይምህላዉ እዩ። ብቑዓት 
ኬንያውያን መምሃራን ኣብዚ ዓውዲ 
ብዘይምህላዎም፡ እቶም ዝርካቦም ድማ 
ኣብ ብሕታውያን ትካላት ተቖጺሮም 
ይስደዱ ብምህላዎም፣ መስርሕ ስሊኮን 
ሳቫና ሓሳባዊ ጥራይ ኮይኑ ከይተርፍ 
ዘየስግእ ኣይኮነን። ንምዕባለታት 
እዚ ስርዓተ ምሕደራ ስሊኮን ሳቫና 
ክከታተሉ ዝመጹ ዓበይቲ ኩባንያታት 
ዓለም ንዝርካቡ ክኢላዊ ዓቕሚሰብ እዛ 
ሃገር ይዘቍ ብምህላዎም ኣተሓሳሳቢ 
ይገብሮ። ምስ እዚ ተኣሳሲሩ ዝኸይድ 
ነጥቢ፣ ምንጋስ ምዕራባውያን ምህዞታት 
ኣብ ኬንያ ምወላታት ክረኽቡ ይረኣዩ 
ብምህላዎም ንመሃዝነትን ፈጠራን 
ኬንያውያን መሃዝቲ ኣብ ሓደጋ ዘእቱ 
ኮይኑ ይርከብ። 
እዚ ካብ ኣካይዳ ስሊኮን ቫሊ ተቐዲሑ 

ኣብ ኬንያ ዝፍተን ዘሎ ንናይ ወጻኢ 
ሃገር ምህዞታት ከይተረፈ ዘተባብዕ 
ኣገባብ፣ ስግረዶባውያን ምህዞታት 
ኣብ ኬንያ ባይታን ምወላን ክረኽቡ 
ጀሚሮም ብምህላዎም ንማሕበረሰብ 
መሃዝቲ ኬንያ ዘዳኽም ነጥቢ ኮይኑ 

ይርከብ። ናይዚ ነጥቢ እዋናዊ ኣብነት 
ክኾና ዝኽእላ ኣብነታት ስኮዎች፡ ካሻ፡ 
Branch International ዝበሃላ ትካላት 

ኮይነን፡ ኣብ ኬንያ መጺኦም ዝረኸብዎ 
ግንዖን ወፍርን ንኬንያውያን መሃዝቲ 
ተስፋ ዘቑርጽ ከይከውን ዘየስግእ 
ኣይኮነን። ኣብ መጻኢ ኣብዚ ውሳነ  
ናይ ፖሊሲ ምኽላስ ክግበር ኬንያውያን 
መሃዝቲ ወትሩ ይምጉቱ።
ልዑል መጠን ቀረጽ ኣብ ኬንያ ብዙሕ 

መጽናዕቲ ተገይሩሉ እኳ ናብ ስራሕ 

እንተ መጸ፣ ኣብ ቀጻልነት ብኬንያውያን 
ዝውነና ቴክኖሎጂካውያን ትካላት ዓቢ 
ክሳራ የውርድ ምህላዉ ከም ብድሆ 
ስሊኮን ሳቫና ገይርና ክንርእዮ ንኽእል 
ኢና። እዚ ናይ ቀረጽ መስርሕ ነተን 
ኣብ ኬንያ ድሮ መደበራተን ከፊተን 
ዘለዋ ከን ብዓል ኡበር (UBER) 
ዝኣመሰላ ዓበይቲ ቴክኖሎጂካውያን 
ትካላት ዓለም ኣዝዩ ብዙሕ ቀረጽ 
ክኸፍላ ዘስገድድ እኳ እንተኾነ፣ ንኣብ 
ተመሳሳሊ ጽላት ዝርከቡ ኬንያውያን 
ትካላት’ውን ዝጸሉ ብምዃኑ ኣብ 
መስርሕ ስሊኮን ሳቫና ዓቢ ብድሆ 
ኮይኑ ይርከብ። 
በዚ ኮይኑ በቲ፡ ኬንያ ኮነ ኣብዚ 

ዓውዲ ዓቢ ኣገዳስነት ኣርእየን ዘለዋ 
ዘይማዕበላ ሃገራት፣ ንኢንዱስትሪ፣ 
ማእከላት ፍልጠት (acadamia)፣ 
ከምኡ’ውን ተራ መንግስቲ ኣብ ሓደ 
ዝጠምር ድልዱል ስርዓተ ምሕደራ 
ክህንጻ ከም ዘለወን ብድሆታት 

ስሊኮን ሳቫና ዘብርሆ ይመስል። 
ቀዳምነታትካ ምፍላጥን ንኩነታትካ 
ዝምጥን ደረጃታት እናሓለኻ ብዘገምታ 
ምምጻእን ኣብዚ ዓውዲ ዓቢ ክሳራ ካብ 
ምግጣም ዘድሕን ብሉጽ ምኽሪ ምዃኑ 
ተመኩሮ ስሊኮን ሳቫና ይምህረና።
ኤርትራ ኣብዚ ዓውዲ
ሃገርና ኤርትራ ድማ ዋላ’ኳ ኣብዚ 

ዓውዲ ብንጥፈት ኣይትዋሳእ፣ ነዚ ኣብ 
ላዕሊ ዝተዘርዘረ ተሞኩሮታት ናይ 
ሃገራት ብምርዳእ ክትድልቦ ዝጸንሐት 
ዓቕሚ ግዙፍ ምዃኑ ዘካትዕ ኣይኮነን። 
ብተደጋጋሚ ኣብዚ ዓውዲ ንዘለዋ 
ዕቑር ጸጋታት ንምፍታሽ ዘኽእል 
ፈተነታት ክትገብር ጸኒሓን ኣላ። “ምህዞ 
መንእሰያት ንዝበረኸ ልምዓት” ብዝብል 
ቴማ፣ ካብ 21 ክሳብ 22 መጋቢት 
2025፣ ሃማመተኤ ዝወደቦ ዓቢ ሃገራዊ 
ውድድርን ምርኢትን ምህዞን ሰንዓን 
ኣብ ኣስመራ ምክያዱ ይፍለጥ። ኣብቲ 
ኣጋጣሚ ዝቐረቡ ፍርያት ከምኡ’ውን 
ኣቐዲሞም’ውን ኣብ ተመሳሳሊ 
ኣጋጣሚታት ንዝፈረዩ ምህዞታት 
ተመሊስና ምስ ንዕዘቦም ኣብዚ ዓውዲ 
ዕቑር ጸጋታት ኣብ መንእሰያትና ከም 
ዘለና ዘመስክር እዩ። መንግስቲ ኣብ 
ሞያዊ ትምህርትን ተወሰኽቲ ሓገዛትን 
(TVET) ብዘለዎ እወንታዊ ኣረኣእያ 
በዚ መንገዲ ዝሓለፉ መንእሰያት 
ኣብ መላእ ሃገር ኣብ ልምዓታዊ 
መደባት ተሰሊፎም ኣብ ምግልጋል 
ይርከቡ። እዚ መደባት ብዝለዓለ ሓይሉ 

ዝቕጽለሉ መንገድታት ክናደ ለበዋ 
እዚ ትንታነኣዊ ጽሑፍ ኮይኑ፣ ኣብ 
ዝምዕብላ ዘለዋ ሃገራት ዘጋጥም ዘሎ 
ናይ ምምጥጣር ሃቐነታት ከም ሃገር ንጎኒ 
ገዲፍና፣ ኣብነታውያን ትምህርትታት 
ካብ ዕዉታት ሃገራት ብምውሳድ፣ 
ከምኡ’ውን ንሃገርና ዝምጥን ቅርጺ 
ምሕደራ ናይዚ ዓውዲ ንምፍታሽ 
ዝሕግዝ መጽናዕትታት ምክያድ ኣገዳሲ 
ይገብሮ።
 ኣብ ወጻኢ ሃገር ዝርከቡ ዜጋታትና 

ሓያል ዓቕሞም ብምፍታሽ ምስ 
ናይ ውሽጢ ሃገር ዓቕምታት 
ዝላፈኑሉ መገድታት ንምስራዕ እዚ 
ብሃማማትኤ ተወዲቡ ክካየድ ዝቐነየ 
ውድድርን ምርኢትን ምህዞን ሰንዓን 
ኣገዳሲ ይገብሮ። ተጀሚሮም ንዘለዉ 
ተበግሶታት በብንኽእሎ ዓቕምታት 
ምድራዕ ጻውዒት ዘየድልዮ ሓላፍነታዊ 
ግዴታ ኮይኑ ይርከብ።

 ሚኪኤል ቴድሮስ (ሚ/ጉ/ወ)
መወዳእታ ክፋል

ደቂ ኣንስትዮን ናጽነትንኤርትራውያን ደቂ ኣንስትዮ፡ ኣብ 
መስርሕ ዳግመ-ህንጸትን ምዕቃብ 
ልኡላውነትን ሃገር ብምልኣት 
ብምስታፍ እጹብ ድንቂ ዝዀነ 
ታሪኽ ክስንዳ ዝኽኣላ፡ ሳላ’ቲ ቀዳሞት 
ኣሓተንን ኣደታተንን ኣብ እዋን 
ሓርነታዊ ቃልሲ ኣብ ትሕቲ ጽላል 
ህዝባዊ ግንባር ዓሲለን ብመስዋእቲን 
መድመይቲን ዘረጋገጽኦ ማዕርነታዊ 
መሰላትን ዝፈጠራኦ ጥጡሕ ናይ 
ቃልሲ ባይታን እዩ። ኣብ ታሪኽ 
ዓለምና ከም ዝተራእየ፡ ኣብ ጾታዊ 
ማዕርነት ምርኩስ ዝገበረ ንጹር ናይ 
ቃልሲ ስትራተጂ ዘይብሉ ሰውራ 
ክዕወት ዝኽእል ኣይኰነን። ህዝባዊ 
ግንባር ሓርነት ኤርትራ ድማ፡ ነዚ 
ሓቂ’ዚ ገና ካብ እግሪ ተኽሉ ኣትሒዙ 
ብዝግባእ ስለ ዝተገንዘቦ፡ “ደቂ ኣንስትዮ 
ፍርቂ ሕብረተሰብ እየን፡ ብዘይ 
ናታተን ተሳትፎ ድማ ዝዕወት ሰውራ 
የለን” ዝብል ጭርሖ ኣልዒሉ፡ ንተራ 
ኤርትራውያን ደቂ ኣንስትዮ ኣብቲ 
ሰውራዊ ቃልሲ ግቡእ ቦታኡ ስለ 
ዘትሓዞ፡ መጋረጃ መግዛእቲ ሓንሳብን 

ደቂ-ኣንስትዮደቂ-ኣንስትዮ
ሃ ማ ደ ኤሃ ማ ደ ኤ

ደቂ-ኣንስትዮደቂ-ኣንስትዮ

ንሓዋሩን ተቐንጢጡ ኤርትራ ናጻ 
ክትወጽእ ክኢላ። 

ህዝባዊ ግንባር፡ “ብዘይ ተሳትፎ ደቂ 
ኣንስትዮ ዝዕወት ቃልሲ የለን” ኢሉ፡ 
ደቂ ኣንስትዮ ግቡአን ንምፍጻም ናብ 
ሰውራ ዝውሕዛሉ መንገዲ ክጸርግ 
እንከሎ፡ ጉዳይ ናይቲ ንዘመናት 
ዝተነፍገን መሰላተን እውን ፈጺሙ 
ኣይዘንግዖን። ንደቂ ኣንስትዮ ብመሰል 
ምስ ደቂ ተባዕትዮ ኣሕዋተን ማዕረ 
ከይገበርካን ንኽልተኦም ብሓደ መለክዒ 
ክትዕይሮም ከይጀመርካን፡ ኣብቲ ቃልሲ 
ግቡአን ክፍጽማ ምጽባይ ግጉይ ምዃኑ 
ስለ ዘይሰሓቶ፡ ገና ኣብቲ ከም ኣራዊት 
ዝህደነሉን ህላውነቱ ኣብ ምርግጋጽ 
ጥራይ ተጸሚዱሉን ዝነበረ መድረኽ 
ከይተረፈ፡ መሰላት ደቂ ኣንስትዮ 
ንምርግጋጽ ስጕምትታት ወሲዱ። 
ድሒሩ ድማ ክሳብ ኣብ ቻርተሩ 
ብመልክዕ ሕጊ ከም ዝሰፍር ገይሩ። 
ሓደ ካብኡ፡ ሱታፌ ደቂ ኣንስትዮ ኣብ 
ፖለቲካዊ ንጥፈታት ንምትብባዕ፡ ኣብ 

ዝዀነ ባይቶኣዊ ምርጫ 30 ሚእታዊት 
ቦታ ወይ መናብር ክሕዛኣለን፡ ኣብቲ 
ዝተረፈ 70 ሚእታዊት ቦታ ድማ 
ከም ሰበን ክወዳደራ ዝብል እዩ። 
ኣብቲ እዋን’ቲ፡ 30% መናብር ንደቂ 
ኣንስትዮ ምሕዛእ፡ ኣብ ከባቢና ይትረፍ 
ብደረጃ ዓለም’ውን እንተ ኾነ ገና 
ይስርሓሉ ኣይነበረን። ሎሚ’ውን እንተ 
ኾነ፡ እተን ነዚ ዝሰርሓሉ ዘለዋ ሃገራት 
ኣዝየን ውሑዳት እየን። 

ብዘይካ’ዚ፡ ደቂ ኣንስትዮ መሬት 
ክውንና ይኽእላ ኣይነበራን። ነታ ኣብ 
ትሕቲ መግዛእቲ ዝነበረት መሬት 
ናጻ ንምውጻእ ደመን ምስ ኣፍሰሳላን 
ዓጽመን ምስ ከስከሳላን ግን፡ ድሕሪ 
ናጽነት ኣብ ሕጊ ዝሰፈረ መሬት 
ናይ ምውናን መሰል ኣረጋጊጸን። 
ብመሰረት’ቲ ኣብ ተግባር ዝወዓለ 
ብቑጽሪ 158 /2007 ዝፍለጥ ኣዋጅ 
ከኣ፡ ማዕረ ደቂ ተባዕትዮ ተጠቀምቲ 
መሰል ዋንነት መሬት ክዀና በቒዐን 

ኣለዋ። ብተወሳኺ፡ ከም መርዓ ትሕቲ 
ዕድመ፡ ክሽቦ፡ ጾታዊ ዓመጽ፡ ንመርዓት 
‘ሓሲማ ጸኒሓ’ ኢልካ ንኽብራን 
ንኽብሪ ወለዳን ብዘዋርድ ኣገባብ ናብ 
ቤታ ምምላስ ዝኣመሰሉ ስነ-ልቦናውን 
ኣካላውን ማህሰይቲ ዘውርዱ ድሑራት 
ልምዲታት እውን፡ ብሕጊ ውጉዛት 
ከም ዝዀኑ ስለ ዝተገብረ፡ ወጽዓአን 
ኣብ ደረጃ ምኽታም ይርከብ ኣሎ።    

ብሓጺሩ፡ ኤርትራውያን ደቂ ኣንስትዮ 
ኣብ ኩሉ መዳያት ቃልሲ ተሰሊፈን 
ዘጉልሓኦ ብቕዓት፡ ንኣመለኻኽታ 
ዜጋታት ብመሰረቱ ቀይሩዎ እዩ። 
ህዝቢ ኤርትራ፡ ኣብ ጉዳይ ጾታዊ 
ማዕርነት ንብዙሕ ድሕረታት ዝሰገረ 
ምዕቡል ኣረኣእያ ዘለዎ ሕብረተሰብ 
ክኸውን ኣብቂዕዎ ኣሎ። ደቂ ኣንስትዮ 
ኤርትራ፡ ምዕሩያት ኣበርከትቲ ጥራይ 
ዘይኮነ፡ ምዕሩያት ተረባሓቲ ክኾና 
ተቓሊሰን ብዘረጋገጽኦ ዕድላት እውን፡ 
ህይወት መንእሰያት ደቀን ብዓይነቱ 

እናተለወጠ ይመጽእ ከም ዘሎ ርኡይ 
እዩ። ኣብቲ ቀንዲ መሰረት ምዕሩይነት 
ዝኾነ ትምህርቲ ተኸፊቱ ብዘሎ 
ምዕሩይ ዕድላት ንኣብነት፡ ሱታፌ ደቂ 
ኣንስትዮ ኣብ ኩሉ ደረጃታት፡ እንተላይ 
ኣብ ላዕለዋይ ደረጃ ትምህርቲ ናብ 
ዘየሰክፍ ደረጃ ብምድያብ፡ ምስ ደቂ 
ተባዕትዮ ኣብ ዝዳረገሉ ደረጃ ተበጺሑ 
ኣሎ። ጽንባረአን ኣብ ኩሉ ሞያታት፡ 
እንተላይ ኣብቲ ንደቂ ተባዕትዮ ጥራይ 
ተሓዚኡ ዝነበረ ዕዮታት ከኣ፡ ዓቢ 
ለውጢ የመዝግብ ኣሎ። በዚ ድማ 
ሕብረተሰብ ኤርትራ፡ ምሕያል ዓቕሚ 
ደቂ ኣንስትዮ፡ ክንዮ ምሕላው ሰብኣዊ 
መሰል፡ ሓይልን ድርኺትን ዕብየት 
ምዃኑ ብግብሪ ይርኢ ኣሎ። እተን 
ብሰንኪ ሃሳዪ ባህሊ ሕብረተሰበንን 
መሪር ሰንሰለታዊ መግዛእትን ንብዙሕ 
ዘመናት ኣብ ከቢድ ወጽዓ፡ ጭቆናን 
ማሕለኻን ዝጸንሓ ደቂ ኣንስትዮ፡ 
ሳላ’ቲ ዝኸፈልኦ ረዚን ዋጋ ካብቲ 
ድርብ ስቓይ ተገላጊለን ድርብ ናጽነት 
ከስተማቕራ ስለ ዝበቕዓ ከኣ፡ ዮሃና 
ክበሃላ ይግባእ።

ማዕርነት ኣብ ምምጻእ ናጽነትነታ ረዚን ዋጋ ከፊልና ዘብረቕናያ 
ጸሓይ ናጽነትና ጣዕማ ከነስተማቕራ፡ 
ነታ ብቕልጽምና ካብ መንጋጋ ጸላእቲ 
መንዚዕና ዝመለስናያ ሃገር ርእስና 
ኣቕኒዕና ብሓበንን ኩርዓትን ክንነብራ 
ካብ እንጅምር፡ እንሆ ድሮ 34 ዓመታት 
ኣቝጺርና ንርከብ። ንድሕሪት ናብቲ 
ናይ መግዛእቲ ግዜ ተመሊስና ነቲ 
ስቓይን መከራን ዝመልኦ ጸዋግ እዋን 
ክንዝክር እንከለና፡ ብኣውራኡ እቶም 
ናይ 1960ታት፡ 70ታትን 80ታትን 
መንእሰያት ኤርትራ ጸበባ ህዝቦም 
ንምቕንጣጥ ዝሓለፉዎ ነዊሕን 
መሪርን ገድላዊ ጉዕዞ፡ ዝሰገሩዎ 
መስገደልን ዝኸፈሉዎ መስዋእትን’ዩ 
ቀዲሙ ቅጅል ዝብለና። ኣብዚ ን30 
ዓመታት ዝቐጸለ፡ ኣብ ታሪኽ ዓለምና 
ሒደት መወዳድርቲ ጥራይ ዘለዎ 
ሓያል ምርብራብ ዝተራእየሉ ነዊሕ 
ጉዕዞ ብረታዊ ቃልሲ ህዝቢ ኤርትራ፡ 
በቶም ዋልታ ህዝቦም ንምዃን ናብ 
በረኻታት ዝወፈሩ ለይለይ መንእሰያት 
ዘይተፈጸመ ቅያ ጅግንነትን ዘይተኸፍለ 
ዋጋን ኣይነበረን። ክሳብ ሕጂ ድማ፡ እቲ 
ዝፈጸሙዎ ቅያታት ይዅን ዝኸፈሉዎ 
ዋጋታት ተተሪኹ ክውዳእ ኣይከኣለን 
ጥራይ ዘይኰነስ፡ ካብ ሪቕ ብሕፍንቲ 
ጥራይ’ዩ ክዝንቶ ወይ ክስነድ ክኢሉ 
ዘሎ እንተ ተባህለ ምግናን ኣይኰነን። 

ሎሚ፡ ኣብዛ ታሪኻዊት ወርሒ 
ግንቦት ኴንና ነቲ ሃገርን ናጽነትን 
ዘምጽአ መሪር ጉዕዞ ብረታዊ ቃልስና 
ክንዝክርን ብዛዕባኡ ከነስተንትንን 
እንከለና፡ ተሳትፎን ተጋድሎን ናይ’ተን 
ፍርቂ ኣካል ሕብረተሰብና ዝዀና ደቂ 
ኣንስትዮ ማዕረ ክንደይ ወሳኒ ተራ 
ከም ዝነበሮ’ዩ መመሊሱ ዝበርሃልና። 
ተሳትፎ ኤርትራውያን ደቂ ኣንስትዮ 
ኣብ ብረታዊ ቃልስና፡ ኣብ 1970ታት 
ዝጀመረ ዝመስሎም ብዙሓት ወገናት 
ክህሉዉ ይኽእሉ እዮም። እቲ 
ሓቂ ግን ከምኡ ኣይኰነን። ሃበርም 
ኤርትራውያን ደቂ ኣንስትዮ፡ ነቲ 
ቃልሲ ካብ ፈለማኡ’የን ተጸንቢረንኦ። 

ኣብ መፋርቕ ናይ 1960ታት ማለት 
ኣብ ዘመነ ክፍሊታት፡ ብቑጽሪ ብዙሓት 
ዘይኰና ደቂ ኣንስትዮ፡ ነቲ ዝነበረ 
ባህላዊ፡ ማሕበራውን ሃይማኖታውን 

ማሕለኻታት በናጢሰን ናብ በረኻ 
ብምውጻእ፡ ከላሽን ኣልዒለን ኣብ 
ጐድኒ ደቂ ተባዕትዮ ኣሕዋተን 
ኰይነን ክቃለሳ ጀሚረን። የግዳስ፡ እቲ 
ሽዑ ዝነበረ ኵነታት ሰውራ ብፍላይ 
ድማ እቲ ኣብ መንጎ’ተን ክፍሊታት 
ዝተፈጥረ ጸገማት፡ ነተን ክቃለሳ ዘንቀዳ 
ደቂ-ኣንስትዮ ሓጋዚ ስለ ዘይነበረ፡ 
ነዊሕ ከይጸንሓ ናብ ‘ሰምሰም’ ዝበሃል 
መዓስከር ሱዳን ብምኻድ፡ ካብቲ ቃልሲ 
ክርሕቃ ተገዲደን። 
ቅድሚ ሰውራ ኤርትራ 

ምጅማሩ ናብ ዝነበረ ታሪኽ እንተ 
ተመልከትና’ውን፡ ወላ ደኣ ብዝተወደበ 
መልክዕ ኣይዅን’ምበር፡ ኣብያ ወይ 
ተቓውሞ ኤርትራውያን ደቂ ኣንስትዮ 

ንመግዛእቲ ዘመልክት ኣፋዊ ታሪኽ 
ኣብ ዝተፈላለያ ብሄራትና ንረክብ 
ኢና። ንኣብነት፥ ኣብ ደቡባዊ ቀይሕ 
ባሕሪ፡ ሰሜናዊ ቀይሕ ባሕሪ፡ ደቡብ፡ 

ባርካን ካልኦት ከባቢታትን ኤርትራ፡ 
ደቂ-ኣንስትዮ ኣንጻር’ቶም ክዕምጹወን፡ 
ክጨውዩወን፡ ከም ጊላ ክሸጡወንን 
ከደምቶም ክገብሩወንን ዝፍትኑ ዝነበሩ 
ደራቡሽ፡ ኢጣልያውያንን ካልኦት 
ገዛእትን ንዘርእያኦ ዝነበራ ተቓውሞ 
ዝገልጽ ኣፋዊ ታሪኽ ኣሎ። ዳርጋ 
ኣብ ኵለን ብሄራትና ከኣ፡ እዘን ብሳይዳ 
ክግለጻ ዝኽእላ ደቂ ኣንስትዮ ንዘርኣየኦ 
ናይ ተቓውሞ መኸተ ዝገልጹ ኣፋዊ 
ግጥሚታት፡ ክሳብ ሎሚ ካብ ወለዶ 
ናብ ወለዶ እናተወራረሱ ይቕጽሉ 
ኣለዉ። 
ኣብ ተቓውሞ ኣንጻር መግዛእቲ፡ 

ልዑል ውዳበ ወይ ጥርናፈ ዘለዎ 
ሱታፌ ደቂ ኣንስትዮ ዝተራእየሉ 

መድረኽ፡ ምስ ምውላድ ህዝባዊ 
ሓይሊታት ኣብ ቀዳሞት ዓመታት ናይ 
1970ታት እዩ ነይሩ። ኢትዮጵያውያን 
ገዛእቲ ኣብ ገጠራት ይዅን ከተማታት 

ኤርትራ ዝፍጽሙዎ 
ዝነበሩ ጭካነ 
ዝመልኦ ግፍዒታት፡ 
ከም ሳዕቤኑ ዝርአ 
ዝነበረ ምዝንባልን 
ስደትን ህዝቢ 
ምጽዋር ዝሰኣንኦ 
ደቂ ኣንስትዮ፡ ዕምሪ 
ናይቲ መግዛእቲ 
ንምሕጻር ናብ ሜዳ 
ቃልሲ ብምውሓዝ 
ብረት ኣልዒለን 
ክቃለሳ ጀሚረን። 
ብፍላይ ብ1979 ኣብ 
ዓራግ ኣብ ዝተኻየደ 
ቀዳማይ ጉባኤ 
ሃገራዊ ማሕበር ደቂ 
ኣንስትዮ ኤርትራ 
ድሕሪ ምምስራቱ፡ 
ሱታፌን ኣበርክቶን 
ደቂ ኣንስትዮ ኣብቲ 
ቃልሲ ናብ ዝለዓለ 

ደረጃ ክድይብ ክኢሉ። ኣብቲ 
መወዳእታ ምዕራፍ ናይቲ ብረታዊ 
ቃልሲ፡ እቲ ቀጥታዊ ሱታፌ ናይ 
ደቂ ኣንስትዮ ክሳብ 30 ሚእታዊት 
ክበጽሕ ክኢሉ ነይሩ። ኣብዚ 
ከይተጠቕሰ ክሕለፍ ዘይብሉ ግን፡ እተን 
ዝተረፋ ካልኦት ኤርትራውያን ደቂ 
ኣንስትዮ’ውን፡ ነቲ ሰውራ ንምዕዋት 
ኣብ ደጀን፡ ኣብ ድሕሪ መስመር ጸላኢ 
ይዅን ኣብ ወጻኢ ሃገራት ኰይነን 
ኣብ ዝተፈላለየ ውድባዊ ንጥፈታት 
እናተሳተፋ፡ ክሳብ መስዋእቲ ዝሓትት 
ቃልሲ ኣካዪደን እየን። ኣብ ጉዕዞ ናይቲ 
ቃልሲ’ውን፡ ብኣሽሓት ዝቑጸራ ምሩጻት 
ደቂ ኣንስትዮ ተሰዊአን፡ ሰንኪለን፡ 
መኺነን እየን። ብሓጺሩ፡ ነዛ ሎሚ 

ኣብ ዘንጊ ሰቒልና እነምበልብላ ዘለና 
ክብርቲ ሰንደቕ ዓላማና፡ ነዛ ብርሃጽናን 
ብፍልጠትናን ናብ ዝበረኸ ቁጠባዊ 
ብልጽግና ከነደይባ ተወፊና እንሰርሓላ 
ዘለና ሃገር ኣብ ምምጻእ፡ ይዕበ ይንኣስ 
እጃም ዘየበርከተት ጓል ኣንስተይቲ ኣላ 
ክበሃል ኣይከኣልን። 

ኤርትራዊት ጓል ኣንስተይቲ፡ ኣብቲ 
ድሕሪ ናጽነት ልኡላውነት ሃገር 
ንምውሓስ ዝተኻየደ ኵለ መዳያዊ 
መኸተታት እውን እንተ ኾነ፡ ካብቲ 
ናይ ዝሓለፈ ብረታዊ ቃልሲ ዘይንእስ 
መስተንክር ዝኾነ ቅያታት እያ ፈጺማ። 
ኣብ ደገ፡ ‘ሃገረይ ስልማተይ’ እናበለት 
ጉልበታ፡ ገንዘባ፡ ፍልጠታ፡ ክእለታን 
ግዜኣን ከይበቐቐት ብምውፋይ፡ ክሳብ 
ዕምሪ ናይቲ ወራራትን ድሒሩ ዝቐጸለ 
ግዳማዊ ተጻብኦታትን ጥንግናግ ፍሕሶ 
ሽርሒታትን ዘኽትም ጸኒዓ መኪታ። 
ኣብ ውሽጢ ድማ፡ ናብ ኵሉ 
ግንባራት ብምኽታት፡ ኣብ ጐድኒ 
ኣሕዋተን ተሰሊፈን ነቲ ወራራት 
መኪተን ኣፍሺለንኦ፣ ስንቂን ካልእን 
ሒዘን ናብቲ ድፋዓት እናተመላለሳ 
ነቶም ጀጋኑ ደቀን ጸኒዐን ኣጽኒዐንኦም። 
ኣብቲ እዋን፡ ካብ’ተን ኣብ መደበር 
ታዕሊም ሳዋ ተመልሚለን ናብቲ 
ግንባራት ዝኸተታ ደቂ ኣስንትዮ፡ 
እተን ዝበዝሓ ኣብ ተዋጋኢ ሰራዊት፡ 
እተን ዝተረፋ ድማ ኣብ ክፍሊታት 
ብምምዳብ ንሰለስቲኡ ወራራት ኣብ 
ምፍሻል ልዑል ናይ መኸተ ብቕዓት 
ኣንጸባሪቐን። እዚ ከኣ፡ ኤርትራውያን 
ደቂ ኣንስትዮ፡ ኣብ ዝዀነ ይዅን እዋን 
ብሃገረንን ባንዴራአንን ንዝመጽአን፡ 
ጸኒዕካ መኪትካ ናይ ምስዓር ልማድ 
ከም ዘለወን፡ እዚ ልማድ’ዚ ከኣ 
ካብ ወለዶ ናብ ወለዶ እናተሰጋገረ 
ዝኸይድ ውርሻ ምዃኑ ዝተመስከረሉ 
ኣጋጢሚ’ዩ ነይሩ ክበሃል ይከኣል። 
ንሳተን ዝሳተፍኦ ዝዀነ ይዅን ቃልሲ፡ 
ኣብ መወዳእታ ግድን ከም ዝዕወት 
ደጊሙ ዝተረጋገጸሉ ፍጻመ’ውን እዩ 
ነይሩ።

ስፖርትስፖርት
ሊድያ በረኸትሊድያ በረኸት

ስፖርትስፖርት
ስፖርታዊ ንጥፈታት ሓይልታት ምክልኻል ይቕጽልስፖርታዊ ንጥፈታት ሓይልታት ምክልኻል ይቕጽል

ዓምበርበብ አይተኻእለትንዓምበርበብ አይተኻእለትን

ብምኽንያት መዓልቲ ናጽነት ዝካየድ ዘሎ 
ስፖርታዊ ንጥፈታት ሓይልታት ምክልኻል፡ 
ሓሙስ 15 ግንቦት ኣብ ሰዓታት ቅ/ቀትሪ፡ 
ኣብ ሜዳ ቦውሊንግ መዓስከር ደንደን 
ብጸወታታት ባድሜንተን ቀጺሉ።
ግጥማት ብናይ ዝተሓናፈጹ ተጻወትቲ’ዩ 

ፈሊሙ። ዓምበርበብ ንሽዑላ 2ብ0፡ ኣብ ንጽል 
ደቂ-ተባዕትዮ ዓምበርበብ ንሽዑላ፡ ኣብ ድርብ 
ደቂ-ኣንስትዮ በኒፈር ንሽዑላ፡ ኣብ ንጽል ደቂ-
ኣንስትዮ ዓምበርበብ ንሓሬና ከምኡ’ውን 

ኣብ ድርብ ደቂ-ተባዕትዮ ዓምበርበብ ንሽዑላ 
ብተመሳሳሊ ውጽኢት 2ብ0 ኣፋንየንአን።
በዚ መሰረት ሰሉስ ንደረጃ ዝገጥማ 

ጋንታታት ድማ፡ አብ ዝተሓናፈጹ በኒፈር 
ምስ መኸተ፡ ንጽል ደቂ-ኣንስትዮ ሓሬና ምስ 
ሽዑላ፡ ኣብ ድርብ ደቂ-ኣንሰትዮ ብድሆ ምስ 
ሽዑላ፡ ኣብ ድርብ ደቂ-ተባዕትዮ ሰንጥቕ ምስ 
ሽዑላን ኣብ ንጽል ደቂ-ተባዕትዮ መኸተ 
ምስ ሽዑላን ክጋጠማ’የን። ረቡዕ ንዋንጫ 
ዝገጥማ ድማ፡ ኣብ ናይ ዝተሓናፈጹ ሓሬና 

ምስ ዓምበርበብ፡ ኣብ ናይ ንጽል ደቂ-ኣንስትዮ 
በኒፈር ምስ ዓምበርበብ፡ ኣብ ናይ ድርብ ደቂ-
ኣንስትዮ ዓምበርበብ ምስ በኒፈር፡ ኣብ ናይ 
ድርብ ደቂ-ተባዕትዮ በኒፈር ምስ ዓምበርበብ፡ 
ኣብ ናይ ድርብ ደቂ-ተባዕትዮ ሓሬና ምስ 
ዓምበርበብ ክገጥማ’የን።
እዚ ከምዚ ኢሉ እንከሎ፡  ንዓሰርተ ኣርባዕተ 

ዙርያታት ክካየድ ዝጸንሐ ውድድር ቸዝ 
ተዛዚሙ። ካብ ደቂ-ኣንስትዮ ቀዳመይቲ 
ዓምበርበብ ብ75 ነጥቢ፡ ካልኣይቲ በኒፈር 
ብ66.5 ነጥቢ፡ ሳልሰይቲ ብድሆ ብ47.5 ነጥቢ፡ 
ራብዓይቲ ሽዑላ ብ34 ነጥቢ፡ ሓሙሸይቲ 
ሓሬና ብ34 ነጥቢ፡ ሻድሸይቲ መኸተ ብ32 
ነጥቢ ተሰሪዐን።
ኣብ ደቂ-ተባዕትዮ ቀዳመይቲ ክንፊ ብ77 

ነጥቢ፡ ካልኣይቲ በኒፈር ብ73 ነጥቢ፡ ሳልሰይቲ 
ብድሆ ብ50 ነጥቢ፡ ራብዓይቲ ዓምበርበብ 
ብ48.5 ነጥቢ፡ ሓሙሸይቲ ሽዑላ ብ36.5 
ነጥቢ፡ ሻድሸይቲ መኸተ ብ27 ወጺአን። 
ብውዕዉዕ መንፈስ ዝሰላሰል ዘሎ ስፖርታዊ 

ንጥፈታት ሓይልታት ምክልኻል፡ ረቡዕ 21 
ግንቦት ብዝካየድ ናይ ባድሜንተንን ኵዕሶ 
ሰኪዐትን ግጥማት መጋረጅኡ ክዓጹ ምዃኑ 
ህዝባዊ ርክባት መኮነን ሓበሬታን ጎስጓስን ሚ/
ምክልኻል ሓቢሩ።

ሞሮኮ፡ ኣብ ዓለም ዝገዘፈ ስታድዩም ንምስራሕ ትዳሎሞሮኮ፡ ኣብ ዓለም ዝገዘፈ ስታድዩም ንምስራሕ ትዳሎ
ሞሮኮ፡ ዋንጫ ዓለም 2030 ንምእንጋድ ኣብ እትዳለወሉ ዘላ፡ ሓሰን ካልኣይ ዝተሰምየ ኣብ ዓለም 

ዝገዘፈ ስታድዩም ንምስራሕ ትሸባሸብ ከም ዘላ ተፈሊጡ።
እዛ ኣፍሪቃዊት ሃገር፡ ኣስታት 115 ሽሕ ተዓዘብቲ ክሕዝ ዝኽእል ስታድዩም ኣብ ከተማ ካዛብላንካ 

ንምስራሕ 320 ሚልዮን ዶላር ባጀት ሰሊዓ ኣላ። እቲ ስታድዩም ኣብ ውሽጢ 30 ኣዋርሕ ክዛዘም’ዩ 
መደብ ወጺኡሉ ዘሎ። እዚ ስታድዩም ዘመናዊ ትሕተ ቕርጺ ዝውንንን ዘድሊ መሳለጥያታት ዘለዎን 
ኮይኑ፡ ደጋዊ ክፋሉ ድማ ብናይ ህዝቢ ሞሮኮ ማሕበራዊ ምትእኽኻብ ዘካይደሉ ቴንዳ “ሞውሰም” 
ዝውክል ምስሊ ከም ዝውቅብ’ዩ ዝንገር። 
ሞሮኮ ምስ ስጳኛን ፖርቱጓልን ብምልፋን፡ ነቲ ኣብ 2030 መበል 100 ዓመቱ ዝጽንብል ዋንጫ 

ዓለም ከተአንግድ’ያ ትዳሎ ዘላ። ብተወሳኺ ኣብቲ ዓመት’ቲ ዋንጫ ዓለም ኣብ ኣርጀንቲና፡ ፓራጓይን 
ኡራጓይን፡ እውን ክእንገድ እዩ። እዚ ማለት ንመጀመርያ ግዜ ንሰለስተ ኣህጉር ዘጣመረ ኮይኑ ከም 
ዝቐርብ ፊፋ ሓቢሩ።

ናይ መዛዘሚ ጸወታ ዋንጫ ዓለም ግን ኣብዚ ኣብ ሞሮኮ ዝህነጽ ዓቢ ሜዳ ከምዝካየድ’ዩ ተሓቢሩ 
ዘሎ። 
ንድፊ ናይቲ ስታድዩም፡ ምስቲ ድሕሪ ሓሙሽተ ዓመት ክዛዘም ትጽቢት ተገይሩሉ ዘሎ ስታድዩም 

ማንቸስተር ዩናይትድ ዝመሳሰል ትሕተ-ቕርጺ ከምዘለዎ ገለ ወገናት ይሕብሩ።

ሰዓት     መደብ
09፡00     ሃሎ ቈልዑ
09፡30     ኪዳን ልቢ
10፡10     ኤርትራ 74
11፡00     ለሰ ስፖርት
12፡30     ዜና (ትግርኛ)
12፡55     ካብ ዛዝሚ ኩናት                             

13፡30     ዜና (ዓረብ) 
13፡45     መልሲ ኣብ መስመር 
14፡30     ናትራን 
16፡30     ጋራጃት ኣብ ሜዳ 
17፡05     ጸሓይ ናጽነት
18፡05     ክንፊ መጻወድያ
19፡05     ካብ ምርኢት          

20፡00     ዜና (ትግረ)
20፡15     ፊልም ዳምር
21፡00     ዜና (ትግርኛ) 
21፡25     ተክ ኢንሳይት 
22፡00     ዜና (ዓረብ) 
22፡10     ድራማ
22፡30     ዜና እንግሊዝ
22፡40     OPEN MIC

ሎሚኣብ ERI-TV

በዓልናጽነት 

ናብ ህንጸት ሃገር

መደብ ጸወታ

ሓጸርቲ ዜናታት ስፖርትሓጸርቲ ዜናታት ስፖርት

• እንግሊዛዊት ክለብ ኣርሰናል፡ ኣብ መስመር 
ምጥቃዕ ዘለዋ ሃጓፋት ንምዕባስ፡ ኣብ ልዕሊ 
በንጃሚን ሴስኮን ቪክቶር ግዮከረስን ጠመተ 
ተካይድ ከም ዘላ ተሓቢሩ። እዛ ክለብ ምስ’ዞም 
ክልተ ተጻወትቲ ብዘካየደቶ ስምምዕ ብ75 
ሚልዮን ፓውንድ ክትዕድጎም መደብ ከም 
ዘለዋ ተሓቢሩ። 
• ኣሰልጣኒ ክለብ ሊቨልፑል ኣርነ ስሎት፡ 

“ዝተረፈ ጠመተኻ ንተሪፈናኹም ዘለዋ ጸወታ 
ድዩ ወላስ ተጻወትቲ ንምዕዳግ?” ንዝብል 
ዝቐረበሉ ሕቶ፡ “ኣበይ ከም ዝቐነኹ ኣብ 
ማሕበራዊ መራኸቢታት ኣይተዓዘብኩምን 
ዲኹም? ኣብ ገማግም ባሕሪ ኢቢዛ (ስጳኛ) 
ክዘናጋዕ እየ ቀንየ፡ ስለዚ ሕቶኹም ተመሊሱ 
ክኸውን ተስፋ እገብር” ክብል ብባጫ መሊሱ።
• መሻርኽቲ ወናኒ ክለብ ማንቸስተር 

ዩናይትድ፡ ሰር ጂም ራክሊፍ ኣብ ሓደ 

ዓመት ዝነበሮ መጠን ሃብቲ ካብ 23.51 
ቢልዮን ፓውንድ ናብ 17 ቢልዮን ፓውንድ 
ከምዘንቆልቆለ ተሓቢሩ። እዚ ወዲ 72 ዓመት 
ወናኒ፡ ምስ መሻርኽቱ ኮይኖም ክሰርሑ 
ዝጸንሑ ኬሚካላዊ ትካል ኢንዮስ፡ ብሰንኪ ኣብ 
ኤውሮፓ ተኸሲቱ ዘሎ ቁጠባዊ ቅልውላው፡ 
እቶቶም ብምንቁልቋሉ ኣብ ክሳራታት ከም 
ዝኣተዉን ብተመሳሳሊ ንዘለዎ ቁጠባዊ ዕብየት 
ከም ዝጸለዎን ይዛረብ። 
• ተጻዋታይ ክለብ ባርሴሎና ራፊና፡ ሓሙስ 

ምሸት ኣብ ልዕሊ ኢስፓኝዮል 2ብ0 ድሕሪ 
ምዕዋቶም፡ ነቲ ኣብ 17 ዓመቱ ኣብ ታሪኽ 
ዓለም እቲ ዝነኣሰ ወናኒ ዝተፈላለያ ዋናጩ 
ክኸውን ዝበቕዐ ላሚነ ያማል፡ ድሕሪ ኣብዛ 
ጸወታ ዘመዝገባ ሸቶ “ወርቃዊ እግሪ ዝወነነ” 
ክብል ገሊጽዎ ኣሎ። ባርሳ ንጽዋእ ላሊጋ 
ንምዝዛም ክልተ ጸወታታት ጥራይ ኣብ 
ዝተርፍኣ ዘለዋ ህሞት፡ ያማል ኣስተዋጽኦኡ 

እናዓዘዘ ይኸይድ ከም ዘሎ ይፍለጥ።
• ኣሰልጣኒ ክለብ ማን.ሲቲ ፐፐ ጓርድዮላ፡ 

ንመበል ሳልሳይ ግዜኦም ጽዋእ ኤፍኤ ካፕ 
ንምዕታር ምስ ክሪስታል ፓላስ ንዝተርፎም 
ግጥም ኣመልኪቱ ኣብ ዝሓበሮ፡ “ኣብዚ ዓመተ 
ጸወታ እቲ ዝሓመቐ ብቕዓት ኣመዝጊብና 
ኢና። ይኹን እምበር ጽዋእ ኤፍኤ ካፕ 
ምልዓል ቀዳምነታትና ኣይነበረን ካብ ኮነ ግን፡ 
ክንዕወተላ ከተገድሰና’ያ። ኣብ ዝመጽእ ወቕቲ 
ጽዋእ ሻምፕዮንስሊግን ካልኦትን ኣጠቓሊልና 
ክንዕወት ድማ ምሉእ ተስፋ ኣለኒ።” ኢሉ።
• መሓመድ ሳላሕ፡ ምስ ሊቨርፑል ናይ 

ምጽንሑ ኩነታት ልዕሊ 90% ከም እተዳኸመ 

ሓቢሩ። እዚ ግብጻዊ ኣጥቃዓይ ምስታ 
ክለብ ንክልተ ዓመት ናይ ምጽናሕ ስምምዕ 
ኣካይዱ እኳ እንተ ነበረ፡ ልዕሊ 30 ዕድመ 
ንዝገበረ ተጻዋታይ፡ ክለባት ንነዊሕ እዋን ናይ 
ምፍራም መደብ ስለዘይብለን፡ ክለቡ ድማ 
ኣብ ምፍራሙ ብዙሕ ምድንጓያት ብምርኣያ፡ 
ምስታ ክለብ ናይ ምጽናሕ ዘሎ ኩነታቱ ከም 
ዝማህመነ ገሊጹ።
• ርያል ማድሪድ ንተኸላኻላይ ክለብ 

ቦርንማውዝ ደን ሁጂሰን ብ50 ሚልዮን 
ፓውንድ ከተሰጋግሮ ኣብ ስምምዕ በጺሓ።

ከረን - ፍርቂ ፍጻመ ሻምፕዮን ከረን - ፍርቂ ፍጻመ ሻምፕዮን 
ክለባት ተኻዪዱክለባት ተኻዪዱ

ፍርቂ ፍጻመ ሻምፕዮን ክለባት ኵዕሶ እግሪ 
ከተማ ከረን፡ ትማሊ 16 ግንቦት ክልተ ጸወታ 
ኣካይዱ። እዚ ካብ ዕለት 26 ሚያዝያ 2025 
ኣትሒዙ ኣብ መንጎ ትሸዓተ ጋንታታት 
ክካየድ ዝቐነየ ጂሮኒ ነፍስ ወከፈን ሸሞንተ 
ጸወታታት ብድምር 36 ግጥማት ኣካደን። 
ኣብ መወዳእታ ንናይ ኣውዲቕካ ምሕላፍ፡ 
ፍርቂ ፍጻመ፡ ኣርባዕተ ጋንታታት ማለት 
ደንደን፡ ቀይሕ ባሕሪ፡ ኣልታሕሪር፡ ኣስመራ 
ቢራ ውድድራተን ኣካዪደን።
ጋንታታት ቀይሕ ባሕሪን ኣስመራ 

ቢራን፡ ኣብ ዘካየድኦ ግጥም፡ ቀይሕ ባሕሪ 
ኣብ መበል 24 ደቒቕ ብመገዲ ቤንሁር 
ኣማኒኤል ቀዳመይቲ ሸቶ ኣመዝጊባ። 
ኣስመራ ቢራ ብዙሓት ናይ ሸቶ ዕድላት’ኳ 
እንተረኸበትኣብ ረብሓኣ ከተውዕሎ 
ኣይከኣለትን። ቀይሕ ባሕሪ ድማ 1ብ0 
መሪሓ ናብ ዕረፍቲ ወጺአን። ድሕሪ 
ዕረፍቲ፡ ኣስመራ ቢራ ናብ ልዳት ቀይሕ 
ባሕሪ ብብዝሒ እኳ እንተተጸግዐት ጎል 
ከተመዝግብ ኣይከኣለትን። ብኣንጻሩ ቀይሕ 
ባሕሪ ኣብ መበል 85 ደቒቕ ካልኣይቲ ጎል 
ብመንገዲ ቤንሁር ጠዓመ ብምምዝጋብ 
2ብ0 ተዓዊታ።
 ዝሰዓበ ጸወታ፡ ኣብ መንጎ ደንደንን 

ኣልታሕሪርን’ዩ ነይሩ። ኣብ ሰዓታት ድሕሪ 

ቀትሪ ዝፈለመ ግጥም እዘን ክለባት፡ ኣብ’ቲ 
ቀዳማይ እብረ ጸወታ፡ ደንደን እያ ብዙሕ 
ፈተነታት ኣካዪዳ እንተኾነ ዝተመዝገበ 
ሸቶ ኣይነበረን፡ 0ብ0 ድማ ናብ ዕረፍቲ 
ኣምሪሐን። 
ኣብ ካልኣይ እብረ፡ ደንደን፡ ኣብ መበል 

63 ደቒቕ ፍጹም ቅላዕ ረኺባ፡ ናሆም ታደሰ 
ድማ ኣመዝጊቡዋ። ደንደን 1ብ0 መሪሓ። 
ኣብ ውሽጢ 10 ደቂቕ እውን ብመገዲ 
ሳይሞን ካልአይቲ ሸቶ ብምድጋም፡ 2ብ0 
መሪሓ። ኣልታሕሪር ኣብ ውሽጢ 10 
ደቒቕ ክልተ ሸቶ ምስ ተመዝገባ፡ ናብ 
ምክልኻል ኣድሂባ። እንተኾነ፡ ኣብ መበል 
87 ደቒቕ’ውን ደንደን ብመገዲ ሴም 
መድሕን ሳልሰይቲ ሸቶ ኣቝጸረት። 
ጸወታ ኣብ ኣጋ ምዝዛሙ፡ ኣብ መበል 94 
ደቕቕ ግን ኣልታሕሪር መምለሲ እግሪ 
እትኾና  ሸቶ ብመገዲ እፎይ ኣብርሃም 
ረኸበት። ጸወታ ድማ ብዓወት ደንደን 3ብ1 
ተዛዚሙ። ብሉጽ ተጻዋታይ ከኣ ኣከፋፋሊ 
ደንደን ናሆም ታደሰ ተሰምዩ። 
ሰንበት 18 ግንቦት፡ ደንደን ንኻልኣይ 

ተኸታታሊ ዓመት ኣብ ግጥም ፍጻመ 
ሻምፕዮን ምስ ቀይሕ ባሕሪ ክትራኸብ 
ምዃና፡ ወኪል ኣገልግሎት ዜና ካብ ከረን 
ሓቢራ።

ሰንበትሰንበት

ፕሪመር ሊግፕሪመር ሊግ
ኤቨርተን - ሳውዝሃምፕተን 2:00 ድ.ቀ.
ዌስትሃም - ኖቲንግሃም 4:15 ድ.ቀ.
ብረንትፎርድ - ፉልሃም 5:00 ድ.ቀ.

ሌሰስተርሲቲ - ኢፕስዊች ታውን 5:00 ድ.ቀ.
ኣርሰናል - ኒውካስል 6:30 ድ.ቀ.

መዛዘሚ ኤፍኤካፕ መዛዘሚ ኤፍኤካፕ 
ማንሲቲ - ክሪስታል ፓላስ 6:30 ድ.ቀ

ላሊጋላሊጋ
ባርሴሎና - ቪላሪያል 8፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ. 158፡ ፊት ሲነማ ኢምፔሮ
ጎደና ሰገነይቲ ቁ.84፡ ፊት ቤት ትምህርቲ ጃልያ 
ጎደና ክሳድ  ጉዋ 195 ከባቢ 2ይ ደረጃ ቤ/ት ይሳቕ ተወልደመድህን

121480
110680
08202877

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ  ኢምፔሮ
ፋርማሲ ጃልያ

ፋርምሲ ገዛ ኸንሻ

17/05/2025

17 ግንቦት 2025 - ገጽ 12መበል 34 ዓመት ቁ.222

